
Hwɛ̌kpó ye nídó bέ 
 

 Awǔwíwlé ná Onǔkpínkplɔń 
1. Mì ní xyǎ Onǔkplɔ́nmɛtɔ́wéma lɔ́ hǔnlɛhǔnlɛ, hwla susu ényí é ná jɛxέ, ye ní zɛ oxu dó odo ná kavǐ ye ní 

kan ayixadónǔgoxó lɛ dó otó ná owěda lɛ, nǎdó nɔ flǐn onǔ titewungbe lɛ. 
2. Mì ní nɔ blɛ̌ linlɛn agǒ onǔkpínkplɔ́n ɖokpóɖokpó tɔn lɛ kpɔ́n, nǎdó nɔ nyɔ́ onǔ xe onǔkplɔ́nví lɛ ɖóná 

kplɔ́n to onǔkpínkplɔ́n lɔ́ mɛ. 
3. Mì ní xyǎ owěfɔ owě wíwé tɔn lɛkpó jɛnukɔn. 
4. Mì ní zékpɔ́n bo nyɔ́ owě xe jɛxέ onǔkpínkplɔ́n ɖokpóɖokpó lɛ, mì ní bo yí oyɛ onǔkplɔ́nvíwéma lɔ́ tɔn 

dó wěma jí, bo wlé-awǔ ná onǔ nukúnmɔ xe sín oxó ye ɖɔ dó onǔkpínkplɔ́n lɔ́ mɛ lɛ tɔn. 
5. Mì ní má dó onǔkpínkplɔ́n lɔ́ sín onǔyíwa ɖokpóɖokó (Azɔ̌n-yíwa lɛ sín tito, ayihúndidɛ lɛ, onǔ nukúnmɔ 

lɛ). Mì sɔgǎn kplɔ́n bibasí kpó hɛ̌nnu mìtɔn kpó kavǐ kpó xɔ́ntɔn mìtɔn lɛ kpó. 
6. Mì ní nɔ yí ojlɛ̌ dó nɔ xoɖɛ, ná Mawǔ nídó wlé-awǔ ná onǔkplɔ́nví lɛ, ná éwɔ ní hɛn yě, ná yě ní se onǔ 

xe É jlóɖɔ onǔkplɔ́nví énɛlɛ ní se, kpóɖɔ ná Éwɔ nídó gɔ́-alɔ ná mìwulɔsú, ná mì nídó ná onǔkpínkplɔ́n lɔ́ 
ganjí. Mì ní flǐn ɖɔ xúhlɔ́n Mawǔ tɔn kέɖέ dali wɛ ɖiɖyɔ̌ nɔ byɔ́ ogbɛ gbɛtɔ́ lɛ tɔn mɛ te. 

 

 

 Anǎɖemɛxó xe ye ná yízán lɛ, ná onǔkpínkplɔń lɔ ́nídó kpa omɛ 
1. Mì ní nɔ wá dó mɛhwenu, mí ní nɔ jlǎ oxɔ mɛ ɖó bo nɔ tò azɔ̌nwanú 

2. Mì ní ma nɔ gbɔn owě lɔ́ lɛ mɛ bléblé blóo. Mì ní nɔ tò onǔkpínkplɔ́njlέ lɔ́ lɛ, sɔmɔ̌ ná oxóɖɔdóxó go lɛ 

ní nɔ tíin, ná ye ní nɔ yí onǔ lɛ wa bo nɔ yí agbɔ̌. Onǔnyawlé lɔ́ wɛ nyí ɖɔ, ye ní nɔ ná ojlɛ̌ omɛ xe to 

onǔkplɔ́n lɛ, ná yě nídó nɔ mɔ onǔ jɛ onǔ mɛ, bo ka sɔ́ nɔ ɖó mǐmá to onǔkpínkplɔ́n lɔ́ mɛ. Mì ní nɔ 

kpɔ́n ɖěxe mì ná nɔ tɔ́n sɔ́n oxóɖé jí bo nɔ jɛɖěvo jí gbɔn, bɔ omɛ xe to onǔkplɔ́n lɔ́ lɛkpó ná nɔ tɔ́nbyɔ́ 

émɛ. Onǔkplɔ́nmɛ ɖélɛ sɔgǎn nɔ yí kákáyi oklěhwenu dá kavǐ oklěhwenu ɖokpó blěbǔ. 

3. Hwɛhwɛ mì nínɔ gɔ gbɔn onǔ xe mì ko kplɔ́n jí. Tobǐbέhwenu onǔkpínkplɔ́njlέ ɖokpóɖokpó tɔn, mìní nɔ 

byɔ́ omɛ xe to onǔkplɔ́n lɛ ɖɔ, yě ní nɔ gɔflǐn, onǔ xe yě ko kplɔ́n sɔ́n bǐbέhwenu onǔkplɔ́nmɛ lɔ́ tɔn. 

Onǔvɔ́ɖɔ nɔ gɔ́-alɔ ná onǔkplɔ́nví lɛ, ná yě nídó nɔ gɔflǐn, onǔ xe yě ko kplɔ́n. 

4. Mì ní nɔ xodó Onǔkplɔ́nmɛtɔ́wéma lɔ́ kpó ayixaɖónǔgoxó xe mì wlé-awǔ ná lɛ kpó. 

5. Mì ní ɖeji ɖɔ émi gbɔn akpáxwé ɛnɛ onǔkpínkplɔ́n ɖokpóɖokpó tɔn lɛ jí. 

a. Mì ní zé oxó lɔ́ xwlé – onǔyíwa lɛ ná ɖikě bo dɔn oxó lɔ́ dókpɔ́ xέ onǔnyɔ́wa omɛ xe to 

onǔkplɔ́n lɛ tɔn. 

b. Mì ní ná linlin yɔ́yɔ́ – alixo susu wɛ tíin ná ye nídó má linlin yɔ́yɔ́. 

c. Mì ní ná onǔyíwa ɖé onǔkplɔ́nví lɛ ná yě ní basí, sɔgbexέ onǔ xe yě kplɔ́n – to azɔ̌nwiwa mɛ xέ 

omɛ xe kpo lɛ, to onǔ ɖé dówá mɛ, kavǐ to linlin yɔ́yɔ́ lɔ́ yíyízán mɛ, sɔmɔ̌ ná, gbɔn alɔkpa 

ɖékpókpé mɛ, onǔyíwalɔ́ lɛ ní ɖikěná yě ní sɔ́ mɔnǔjɛ linlin xe yě mɔyí lɔ́ mɛ déji. 

d. Mì ní dɔn onǔxe yě se lɔ́ dókpɔ́ xέ ogbɛ yětɔn lɛ – énɛ wɛ onǔyízán sín afɔɖiɖe xe nɔ gɔ́-alɔ 

ná onǔkplɔ́nví lɛ, ná yě nídó yí ogbeta alɔkpavo lɛ tɔn, xe dali yě ná yí oxó yɔ́yɔ́ xe yě se lɔ́ 

zánto ogbɛ yětɔn lɛ gbɔn tɔn. Onǔkpínkplɔ́n xe ye ma yízán ɖé ma nɔ hɛn ɖiɖyɔ̌ wá to ogbɛzán 

yětɔn mɛ, bɔ é ma ka sɔ́ nɔ nyí onǔɖéwanú vonɔɖé. 

6. Mì ní gɔ tito onǔkplɔ́n omɛxó lɛ tɔn lɛ, kpóɖɔ onǔnyɔ́walɔ ɖěvo xe mì mɔyí to hwenue ye to onǔkplɔ́n 

onǔhɛnbɔ-awǔtɔ́ lɛ hwenu jí gbɔn 

a. Mì ní ná alixodóxyǎ lɛ hézéhézé 

b. Mì ní nɔ kan oxó susu byɔ́ to gbawungba (oxókanbyɔ́ xe é ná jɛxέ ɖɔ ye ní ɖedóxyá kavǐ bo 

ɖetaná lɛ, é ní ma nɔ nyí éxe ye ná nɔ yígbe ná kpowun ɖɔ « ɛɛn» kavǐ « ehéo » lɛ blóo) 

c. Mì ní nɔ ɖɔnǔdó onǔkplɔ́nví lɔ́ lɛ, ná wǐwá yětɔn wútu 

d. Mì ní ma nɔ ɖɔ ná onǔkplɔ́nví lɛ, onǔ xe yě sɔgǎn dínmɔ bo kplɔ́n ganjí lɛ blóo 

e. Mì ní nɔ sín-ayǐ dó onǔ xe onǔkplɔ́nvílɔ́lɛ ko nywέ jí, bo nɔ dóxyá ɖɔ onǔnyɔ́wa yětɔn xɔ-akwέ 

f. Mì nínɔ xwesɔ bo nɔ nɔte ná onǔkplɔ́nví lɔ́ lɛ ní nɔ yígbe 

7. Mì ní nɔ ná adɔgbígbó omɛ kpókpó, ná yě nínɔ ɖó mǐmá to oxóɖɔdó oxó go lɛ mɛ. Kpó yɛ̌yi kpó, mì ní nɔ 
mɔ alixo ɖé, dó nɔ ná adɔgbígbóomɛ xe nɔ kúwinnyá lɛ, ná yě nídó nɔ ɖó mǐmá to onǔwiwa lɔ́ mɛ, ma 
dótuklá yě. 

8. Mì ní nɔ xoɖɛ, ná Mawǔ nídó ɖe onǔ yɔ́yɔ́ lɛ dóxyǎ mì, mìwulɛ kpó onǔkplɔ́nví lɛ kpó. 
 

 

 Nawɛ ye ná yí onǔkplɔńmɛtɔẃéma éxe zán gbɔn 
1. Linlɛn agǒ lɛ kpó azɔ̌nwanú lɛ kpó: Akpáxwé éxe wɛ nɔ bέ onǔkpínkplɔ́n ɖokpóɖokpó.  

a. Linlɛn agǒ lɛ – Linlɛn titewungbe susu wɛ tíin to onǔkpínkplɔ́n ɖokpóɖokpó mɛ. Onǔkplɔ́nví lɛ 
ɖóná mɔnǔjɛ linlɛn agǒ énɛlɛ mɛ hézéhézé, to vivɔnu onǔkpínkplɔ́n ɖokpóɖokpó tɔn. To vivɔnu 
onǔkpínkplɔ́n lɔ́ tɔn, mì ní nɔ yí ojlɛ̌ bo nɔ gɔ linlɛn lɔ́ lɛ jí gbɔn, kpóɖɔ ná mì ní ɖeji ɖɔ onǔkplɔ́nví 
lɛ mɔnǔjɛ yě mɛ ganjí. 

b. Azɔ̌nwanú lɛ – Onǔkpínkplɔ́nn ɖokpóɖokpó tindó azɔ̌nwanú gbɔnvo xe jɛxɛ́ ɛ  

i. ONǓ NUKÚNMƆ LƐ – Lě wɛ ye ná kanɖó. Ye ná ko ɖe e tɔ́n sɔ́n owěyɛɖetɔ́nmɔ mɛdó 
wěma jí jɛnukɔn. 

ii. Mǐ byɔ́ ɖɔ ye ní tindó wěma ná onǔdóxyǎtɛ lɛ, adǒgotɛ wěwé ɖokpó Kavǐ yuu ɖokpó 
xe ye ná yí dó wazɔ̌n kpó ogbɛ̌ ɖaxo kpó. 

iii. Nǔkplɔ́nvǐwéma, onǔjlǒmɛnú wɛ. Akpáxwé onǔkpínkplɔ́n lɔ́ tɔn ɖé xe sɔgbexέ owěxwɛ 
ɖélɛ to nǔkplɔ́nvíwéma mɛ, onǔdóxyǎtɛ (SG) wɛ to yě jí to nǔkplɔ́nmɛtɔ́wéma mɛ. 

2. Alixodóxyǎ lɛ ná onǔhɛnbɔ-awǔtɔ́: Ye ná alixodóxyǎ alɔkpavo ɖélɛ dó onǔkpínkplɔ́n lɔ́ mɛ, nǎdó gɔ́-alɔ 
ná mì, ná mì nídó kplɔ́nnǔmɛ ganjí. Ye ma ɖóná má oxó énɛlɛ xέ onǔkplɔ́nví lɛ gbá. Mì ní ko xyǎ yě 
jɛnukɔn, nǎdó wlé-awǔ ná mìɖélɛ, dóhlán oxóɖɔdóxógo lɛ kpó onǔyíwa lɛ kpó. Oxókanbyɔ́ ɖélɛ ná sɔ́ tíin 
bɔ gblɔ̌ndó yětɔn lɛ sín kinkan ná to oyɛ mɛ, nǎdó gɔ́-alɔ ná mì, ná mì nídó nyɔ́linlɛn lɛ, xe jí mì ná ɖɔxó 
dó titewungbe kpó onǔkplɔ́nví lɛ kpó. Yěwu énɛlɛ kέɖέma wɛ nyí gblɔ̌ndó ɖagbe gbá, gblɔ̌ndó ɖagbe 
ɖélɛ kpowun wɛ yě nyí to susu mɛ. 

3. Ojlɛ̌ zínzán kpóɖɔ yiyi: Ojlɛ̌ xe ye ɖó ná akpáxwé ɖokpó ma tíin to onǔkpínkplɔ́n ɖokpóɖokpó mɛ. 
a. Mì ní yí ojlɛ̌ xe jɛxέ nǎdó gɔ́-alɔ ná onǔkplɔ́nví lɛ, ná linlɛn xe tíin to onǔkpínkplɔ́n lɔ́ mɛ lɛ nídó 

byɔ́ ayixa mɛ ná yě. Onǔ xe ná hɛn ahǔn ná mì wɛ ní nyí ɖɔ onǔkplɔ́nví lɛ ní kplɔ́nnǔ, húgǎn ɖɔ 
onǔkpínkplɔ́n lɔ́ ní ɖónu to ojlɛ̌ étɔn mɛ. 

b. Mì ní flǐn ɖɔ ye ɖóná ná ojlɛ̌ onǔhɛnbɔ-awǔtɔ́ lɛ, ná yě nídó jɛ onǔkpínkplɔ́njlέ lɛ jí kpó xíxyɔ́ lɛ, 
kúnnuɖiɖe lɛ kpó, ná ye ní ɖɔxó dó tuklá xe mɔ yě te lɛkpó go, kpóɖɔ ná ye ní nɔ nɔkpo dó nɔ 
xoɖɛ. 

Onǔkpínkplɔń 1 : Axɔĺúɖuɖu Mawǔ tɔn 
 

Linlɛn titewungbe lɔ́ lƐ:   

Ofí ɖӗxe Jesu ɖu-axɔ́lú te kpóɖɔ ofí ɖӗxe ye nɔ nyi osɛ́nɖó-ayǐ étɔn lɛ te wɛ nɔ nyí axɔ́lúɖuɖu Mawǔ tɔn. 

Axɔ́lúɖuɖu lɔ́ nɔ to adagblǒ hwenue susu yǐsenɔ lɛ tɔn nɔ to tónúse ná Mawǔ kpóɖɔ hwenue mǐ nɔ setónú ná ɛ 

gbídígbídí. 
 

Azɔ̌nwanú: Ɖěkpókpé 

 

Etɛ́ ka wɛ nyí axɔĺúɖuɖu Mawǔ tɔn lɔ?́ 

Mì Ní MƆXÓÐƆDÓXÓGO TO OGBɛ̌ ƉAXO MƐ 

Hwenue Jesu to zinzɔnlin to ayǐgba jí, é má tito étɔn. Onǔkpácámɛ ɖaxó ɖé wɛ tito lɔ́, bo nɔ hɛn akpakpasɔ́mɛ 

sɔmɔ̌ bɔ to gbekpókpógbe, mǐ ɖóná  nyí xomɛhunnɔ nǎdó tiín to tito lɔ́ mɛ. Hwla kanwe fɔtɔn nukun atɔn wɛ ye 

ɖɔxó tito lɔ́ tɔn to alɛnuwéma yɔ́yɔ́ mɛ. Pɔlu ɖɔxó étɔn bɔ Jesu gá sɔ́ ɖɔxó étɔn, é tlɛ sɔ́ vɛ mǐ nǎdó xoɖɛ dó ota 

étɔn mɛ. . 

● Bé mì ka nyɔ́ onǔ xe wɛ é nyí?  

 

AΖƆ̌N-YIWA TO OGBƐ̌ KLEWUNKLEWUN LƐ MƐ 

Mì ní xyǎ owěfɔ éxelɛ bo ná gblɔ̌ndó ná oxókanbyɔ́ lɛ:  

● Matye 10:5-8 – Onǔ ɖětɛ́ wɛ  Jésu dó nǔkplɔ́nví lɛ hlán ɖɔ yě ní kplɔ́nmɛ? 

● Luku 4:43 – Onǔ ɖětɛ́ wútu wɛ ye  dó Jésu hlán?  

● Azɔ̌n-yíwa 1:3 –  Xɔ azǎn kanɖé xe wáyi gbɔn gǒdo éxelɛ mɛ, étɛ́ Jésu  kplɔ́nmɛ to ayǐgbají? 

● Azɔ̌n-yíwa 28:30-31 – Etɛ́ Pɔlu ka kplɔ́nmɛ? 

 

OGBEƉIƉO 

 

Tito Mawǔ tɔn wɛ nyíɖɔ, axɔ́lúɖuɖu étɔn ní nyí ɖǐɖόayǐ. Ɖi lěxe mǐ  sɔgǎn mɔ  to owěfɔ énƐlɛ mɛ ɖó. Linlɛn 

titéwungbe ɖé wɛ bɔ Jésu kpó Pɔlu kpó kplɔ́nmɛ. (Tito Mawǔ tɔn lɔ́), onǔ vívɛ́ ɖé wɛ é ɖóná nyí ná mǐwulɔsúlɛ 

gá. Enɛ wɛ onǔ xe Jésu kplɔ́nmɛ to azǎn  kanɖé xe wáyi éxelɛ mɛ. Enyí azǎn  kanɖé  ján wɛ mì tindó nǎdó 

kplɔ́nnu gbɛtɔ́ lɛ, dandanmɛnú wɛ ɖɔ onǔkplínkplɔ́n vívɛ́ ɖé wɛ onǔkplínkplɔ́n mìtɔn lɛ ná nyí. Gancó susu mǐtɔn 

ma mɔnǔjɛ oxógbe «Axɔ́lúɖuɖu Mawǔ tɔn» mɛ.. 

 

AZƆ̌N-YIWA KPO AZƆ̌NGBƐ̌ƉE KPO   

● Nawɛ Axɔ́lúɖuɖu Mawǔ tɔn ka te bɔ mì nɔ ɖᴐ ná klistisɛntɔ́ yɔ̌yɔ́ ɖé ? 

 

OGBEƉIƉO   

 

Sɔ́n nǔgbó ɖé mɛ, é ma vɛ́-awǔ nǎdó ɖetaná onǔ xe Axɔ́lúɖuɖu Mawǔ tɔn nyí. Hwenue mǐ to axɔ́lúɖuɖu Mawǔ 

tɔn sín oxóɖɔ, énɛ wɛ ofí kpókpó xe Jésu ɖu-axɔ́lú te  bɔ ye nɔ nyì osɛ́nɖó-ayǐ étɔn lɛ te.  Hweɖékpókpénu xe mì 

nɔ mɔ omɛ lɛ bɔ yě nɔ yí otónúsise ná Mawǔ dó nɔ to zɔnlinzin bo nɔ zé yěɖélɛ jó ná ojlǒ étɔn lɛ, ofí énɛ wɛ 

akpá kléwún axɔ́lúɖuɖu Mawǔ tɔn tiín te. Axɔ́lúɖuɖu Mawǔ tɔn lɔ́ ma to nǎ wá to kpíkpé étɔn mɛ, ényí ɖɔ Jésu 

ma gɔwá bɔ onǔ kpókpó ná ko gɔjɛ yɔ̌yɔ́ bo ma to nyladó nǎ tindó ba. 
 

Jésu, Axɔ́lú mǐtɔn 

Mì Ní MƆXÓÐƆDÓXÓGO TO OGBɛ̌ ƉAXO MƐ: 

● Nawɛ axɔ́lú ka nɔ wanǔ gbɔn hwɛ̌hwɛ ? 

● Bé mì lɛnɖɔ Jésu ka tayǐɖi axɔ́lú ayǐgbají tɔn ɖé? kᴐnɖόkpɔ́nú tέ wɛ Jesu tindό xέ axɔ́lú ayǐgbají tɔn  lɛ ? 

Etɛ́ wɛ Jesu ka yí dó gbɔnvo ná yě?                                                        

 

Jesu, axɔ́lú OWǍN-YÍNÁMɛTɔ́. E nyɔ́ onǔ kpókpó. Zǐnzínnɔ kpéte wɛ éwɔ. Ewɔ wɛ dá ogbɛ. Nǔnywɛ́ étɔn kpégan. 

E nyɔ́ onǔ xe jɛxɛ́. E nɔ dín onǔ xe jɛxɛ́ ná ayǐhɔ́n kpóɖɔ ná mǐwu omɛ xe to émɛ lɛkpó. Osɛ́nɖóayǐ étɔn lɛ nyí 

zǐzéɖóayǐ ná ɖagbe mǐtɔn.  

 

Mì ní ɖótó otan éxe dó axɔ́lú xóxó Tayilandito tɔn jí.  

.Tayilandi  basí axɔ́lúɖuta ɖé.  Axɔ́lú xóxó Tayilandi tɔn wɛ Bumibɔli Adulyadeji. Bumibɔli Adulyadeji basí axɔ́lú 

gbɔnvo ɖé xe otogun étɔn kpéte yíwǎn ná ɛ Hwenue e yiza kpó gódo, omɛ lɛ gbɛ́kpo to oxó étɔn ɖagbe ɖɔ kpó 

sísí ɖaxó kpó. Onǔ koklóojónɔ wunkɔ wɛ e yíwǎnná sɔmɔ̌ bɔ axɔ́lúɖutalɔ́mɛnu lɛkpó gbɔ bo nɔ dó awu 

koklóojónɔ tɔn to atɛzángbe lɛkpó. Asi étɔn yíwǎnná onǔ ahǒsinnɔ lɛ, hwenɛnu axɔ́lúɖutalɔ́mɛnu lɛkpó gbɔ bo 

nɔ dó awu ahǒsinnɔ to axɔ́lúzángbe lɛkpó. Ye yíwǎn ná ɛ gbáwú bɔ onǔ étɔn nɔ jɛ omɛ lɛ tɔn jí sɔmɔ̌ bɔ lěxe é 

ɖɔ kpowun ɖɔ onǔ wunmɛ lě wɛ mi yíwǎnná, wunmɛ lɔ́ gbɔ bo lɛ́zun onǔtitɔwalɔ otogun lɔ́ tɔn.  

 

To Tayilandi, to axɔ́lúɖuɖu étɔn hwenu, to ojlɛ̌ ɖé mɛ, kponɔ lɛ fɔ́ngǔ dó é ji. Yě  to avunxo to alixo lɛ jí. .  Omɛ 

xe to acɛkpikpa lɔ́ jí lɛ to avuntɔ́n omɛ xe to kponɔ lɛ  jí lɛ  Omɛ lɛkpó wɛ to onǔxa ná é ní ma wá syɛ́n blóo. 

Hwenɛnu, axɔ́lú ɖɔ oxó ɖé E byɔ́ omɛ lɛkpó ɖɔ yě ní jó avunxixo dó bo wléawǔ ná ovoɖiɖe. Avun lɔ́ sɔ́ ɖóalɔte 

tlóló mɔ̌.  Omɛ ɖékpókpé ma kannǔɖé byɔ́ axɔ́lú. Onǔ xe é ɖɔ wɛ yě yí basí kpowun. Enyí yě tlɛ gbɛ́kpo to 

gǔfínfɔ́nfɔ́zédóte, Enɛ ma ko nyí onǔ vívέ  ɖé.  Axɔ́lú ko ɖɔxó bɔ ye ní wanǔ bo hɛn xomɛ étɔn hun wɛ nyí onǔ 

vívέ tawun lɔ́ xe húgǎn linlɛn xe yě ko tindó lɛ. 

 

● Zǐnzín tɛ́ wunkɔ wɛ ojlǒ axɔ́lú tɔn ka ɖó dó zǐnzán yětɔn lɛ jí?   

● Bé  axɔ́lú  tayǐɖi éwɔ, mì ka ko nyɔ́ ɖě ya?  

● Etɛ́ wútu otogun lɔ́ ka SetÓnú nά axɔ́lú? Obǔ wútu wɛ ya, kavǐ owǎn–yíyí wútu?  

● Bé mǐ ka nɔ huwa xɛ́ Axɔ́lú Jesu ɖilěxe Tayilanditogun zángbɔn xɛ́ axɔ́lú étɔn  ɖό? Bé mǐ ka nɔ dín ná 

hɛn xomɛ étɔn hun to onǔ kpókpó xe mǐ to wiwa mɛ?  
 

Axɔ́lúɖuɖu Mawǔ tɔn mɛnu wɛ mǐ nyí, bɔ Axɔ́lú mǐtɔn wɛ Jesu. Mǐ ɖóná nɔ dín nǎ hɛn xomɛhun Axɔ́lú mǐtɔn 

Jesu bo dó nɔ zingbɔn oxó kpókpó xe ɖɔ é te jí ɖilěxe Tayilanditogun nɔ dín ná hɛn xomɛhun axɔ́lú  yětɔn  ɖó. 

Enyí otogun Tayilandi tɔn yíwǎn ná axɔ́lú étɔn sɔmɔ̌, bɔ hwenue é tlɛ ɖɔ ɖɔ émi yíwǎnná onǔ wunmɛ lě, oxó énɛ 

hɛn ɖiɖyɔ̌ byɔ́ avɔtitɔwalɔ omɛ lɛ tɔn  mɛ,  bé ogbɛ mǐtɔn  ma nǎ mɔ ɖiɖyɔ̌ húgǎnmɔ̌ gbɔn owǎn–yíyí mǐtɔn hlán 

Axɔ́lú Jesu dali? 

 

Mawǔ to omɛ ylɔ ́dó ɖǐɖόayǐ axɔ́lúɖuɖu étɔn tɔn kɔn 

Mì Ní MƆXÓÐƆDÓXÓGO TO OGBɛ̌ ƉAXO MƐ: 
Mì ní xyǎ Matye 6:9-10·    

●  Etɛ́wútu wɛ Jésu byɔ́ sɔ́n mǐ sí ɖɔ mǐ ní nɔ xoɖɛ? 

o Ná axɔ́lúɖuɖu étɔn ní wá bɔ ná ojlǒ étɔn ní nyí wiwa.   

 

Mawǔ jló ná ɖó axɔ́lúɖuɖu étɔn ayǐ dó ayǐgba jí fílě. Gbɔn alɔkpa titewungbe awe mɛ wɛ axɔ́lúɖuɖu Mawǔ tɔn 

ná nyí  ɖǐɖόayǐ te.  

1. Ye ní hɛn susu alǐndɔ́n lɛ tɔn wá axɔ́lúɖuɖu Mawǔ tɔn mɛ ná yě  ní dó mɔ hwlɛngán.  

2. Ye ní gbɛ́ sɔ́ nɔ to ojlǒ Mawǔ tɔn wa dógɔ́..  

Enyí mǐ gbɛ́ nɔ jlóɖɔ  ojlǒ Mawǔ tɔn ní gbɛ́ nɔ nyí wiwa dógɔ́, é jɛɖɔ omɛ susu ní to hwlɛngán mɔ yí bo to tónúse 

ná Mawǔ kpóɖɔ gbɔn akpáxwé ogbɛ  mǐtɔn tɔn lɛkpó mɛ, mǐ ɖóná nɔ wanǔ  ɖi lěxe Mawǔ jlóɖó. To akpáxwé 

nǔkpínkplɔ́n lɔ́ tɔn xe ja mɛ, mǐ ná gblǒada ná nǔkpínkplɔ́n dó wɛnɖagbelílá jí. Amɔ̌ mǐ ɖóná flǐn mǐɖelɛ ɖɔ mǐ 

ɖóná má wɛnɖagbe Jesu tɔn xɛ́ kosi lɛ. 

 

Mawǔ to gbɛtɔ́ lɛ vɛ ná tónúsise to onǔ lɛkpó mɛ 

Mí Ní MƆXÓÐƆDÓXÓGO TO OGBɛ̌ ƉAXO MƐ: 
Mì ní xyǎ Kolɔsinu lɛ 3:17 kpóɖɔ 1kɔlɛntinu lɛ 10:31.  

 

Mawǔ to dǐndín ɖɔ mǐ ní nɔ hɛn xomɛ étɔn hun bo nɔ ná ɛ yɛy̌i hwekpókpónu. Owěfɔ éxélɛ to ɖiɖɔ ná mǐ 

ɖɔ onǔ ɖékpókpé xe mǐ to wiwa, mǐ ɖóná nɔ wa ɛ ná gigo Mawǔ tɔn. Owěfɔ awe lɛ sɔ ́ɖɔ «Onǔ kpókpó xe 

mǐ to wiwa.» To owě Kolɔsinu lɛ tɔn mɛ, ye ɖɔ ɖɔ: «Onǔ kpókpó xe mì to wiwa kavǐ éxe ɖɔ mì te, mì ní 

basí kpókpó to onyǐ Oklunɔ Jesu tɔn mɛ bo nɔ to okpɛ́dó gbɔn éwɔ jí ná Mawǔ Otɔ»́. To owě kɔlɛntinu lɛ 

tɔn mɛ, ye ɖɔ ɖɔ: «onǔɖu wɛ mì te ya, onǔ nu wɛ mì te ya, kavǐ onǔ  ɖékpókpé xe mì to wiwa, mì ní basí 

kpókpó ná gigo Mawǔ tɔn». Pɔlu tɛɖɛ̌ éxe jí ɖó é jló ná hɛn mǐ mɔnǔjɛémɛ ɖɔ to onǔ KPOKPO mɛ mǐ ɖóná 

nɔ dókpɛ́ ná Mawǔ.    

 

●  Ná mìwulɛ tɔn, ná lěxe mǐ nɔ ɖunǔ gbɔn tɔn, nawɛ mǐ sɔgǎn dókpɛ́ ná Mawǔ ɖó?  

o Ye ní nɔ ɖunǔ to ɖagbenywɛ ́ninɔmɛ.  Mì ní nɔ dókpɛ ́ná Mawǔ ná éxe ɖu mì te. 

o Ye ní nɔ ná adɔgbígbó mɛnɔ́zo to nǔɖuɖu lɔ́ hwenu 

o Mì ní ylɔ́ omɛ ɖěvo lɛ, xe vlavo ma ka tindó kpékɔ kavǐ éxe ye ɖóná dó awǔvíví lanmɛ ná 

hwɛ̌kpό yě nídó wá ɖunǔ kpó mì kpó 

o Mì ní díndoná ɖɔ́ ye má nǔɖuɖu xe tíin lɔ́ ɖó zɛňzɛ̌n ná hɛnnumɛ ɖokpóɖokpó 

 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ 

Alixodóxyǎ lɛ ná onǔhɛnbɔ-awǔtɔ:́ Mì ní ɖe tɛ éxe dó adǒtɛ jí, kpɔ́ndégo awe tíntán lɛ, mì ní kpɔ́n  yě tlíntlín. 

Enɛgódo, to kɔ́ndókpɔ́mɛ xɛ ́azɔ̌nhágbɛ ́lɛ, mì ní kan azɔ̌n̶ yíwa awǒ xe gbɛtɔ́ lɛ nɔ yáwǔ wa. Mì ní má 

azɔ̌nhágbɛ ́lɔ́ lɛ dó ogbɛ ̌kléwúnkléwún lɛ mɛ. Mì ní zé azɔ̌n ɖé dó así ná yě kpɔ́ndégo kɔli ná yě ní to oxómɔɖɔdó 

oxó go to yěɖelɛ mɛ dó éxe yě ná kan dó ohǎ awetɔ́ kpó atɔntɔ́ kpó jí go. 

 

Mì ní lɛnnǔkpɔ́n dó azɔ̌n̶ yíwa ɖokpóɖokpó jí: 

● Azɔ̌n éxe yíwatɔ́ lɛ, ninɔmɛ ɖětɛ́ wɛ ná nɔ nyí yětɔn tawun? 

●  Bé nǎdó kpa gigo ná Mawǔ, nawɛ mì sɔgǎn yí azɔ̌n mɔ̌wunkɔ wa gbɔn ɖó? 

 

Azɔ̌n̶ yíwa Ninɔmɛ  tawun  xe  jɛ ye ní ɖó  Onǔyíwa osɔxeja tɔn lɛ nǎdó kpa 

gigo ná Mawǔ  

Kpanu kíklɔ́ kavǐ avɔ nyinya Ye ní yáwǔ basi i bo sɔ́ wá jɛ   

lěwú jí 

Azɔ̌n xe kpégan bo fɛáwǔ wɛ un 

ná nɔ wa. Nyɛ ná ji okpɛd́ídóhan 

hlán Mawǔ bo dó dókpɛ ́ná ɛ ɖɔ 

un kpé azɔ̌n lɔ́ go, azɔ̌n lɔ́ ní bo nyí 

étɔn. 

 Ye ní nɔ  hɔn ogbě lɛ sɛ Ðó azɔ̌n lɔ́ syɛń wútu, ogbě lɛ kpo 

bo sukpɔ́. Hwɛȟwɛ omɛ lɛ ma nɔ 

yáwǔ jɛ azɔ̌nwa jí bo ma nɔ wá 

wazɔ̌n lɔ́ kpó. 

. 

Nyɛ ná nɔ yáwǔ jɛ azɔ̌n jí bo ná nɔ 

hɔn ogbě lɛkpo sɛ. Hwenue nyɛ ná 

to azɔ̌nwa, un ná to okpɛd́ídóhan 

ji hlán Mawǔ bo ná to awagunɖǒ 

dó azɔ̌nɖagbe xe un wa ná hɛňnu 

ce tamɛ kpóɖɔ ná Mawǔ 

 

 

Otaɖónáxó 

Jesu wɛ Axɔ́lú mǐtɔn. Axɔ́lú owǎn̶yínámɛtɔ́ ɖé wɛ, zǐnzínnɔ bo sɔ́ nyí onǔnywɛ̶́ zinzinnɔ. E nɔ dín ɖagbe xe nyɔ́hú 

ná otogun étɔn.  Onǔkplɔ́nví kɔli, mǐ ɖóná nɔ setónú ná osɛ́nɖóayǐ étɔn lɛ to ogbɛ mǐtɔn sín akpáxwé lɛkpó jí. 

Ɖokpó to osɛ́nɖóayǐ énɛlɛ mɛ wɛ nyí ɖɔ mǐ ní nɔ kpa gigo ná ɛ to onǔ kpókpó xe wa mǐ te mɛ.  
 

OTAMƐGBAKPƆ́N OMƐLƆSU TƆN  
Mì ní nɔ nyinukún gbɔn azɔ̌n̶ yíwa égbesɔ égbesɔ tɔn lɛ jí. Mì yí azɔ̌n- yíwa égbesɔ égbesɔ  tɔn awe, ɖěxe mɛ mì  

dín ná nɔ to  gigokpa ná Mawǔ dógɔ́ te.  Mì ní mágbe nǎdό wazɔ̌n to akpáxwé énɛlɛ jí to osun xe ja lɛ mɛ. 

 

OƉƐXIXO  

Mì ní yí ojlɛ̌ susu dó nɔ xoɖɛ hlán Mawǔ, ná é nídό gɔ́-alɔ ná mǐ nǎdó ɖό axɔ̶́lúɖuɖu étɔn ayǐ bo hɛn lɛndóte 

mǐtɔn lɛ cɛ.  

Onǔkpínkplɔń 2: Walɔ xe ye ɖόná nɔ zán 

to Axɔĺúɖuɖu lɔ ́mɛ  lɛ 
 
Linlɛn titewungbe lɔ́ lƐ  

Owě wíwé nɔ kplɔ́n mǐ lěxe mǐ ná zingbɔn tayǐɖi Axɔ́lúɖuɖu Mawǔ tɔn mɛnu. 

 

Azɔ̌nwanú 

1. Onǔ nukúnmɔ  

a. Ye ní kan axɔ́lúɖuɖu Mawǔ tɔn sín onǔwalɔ lɛ dó wěma xe jí ye nɔ wazɔ̌n dó (ye ní yí oyɛ étɔn 

ɖokpó ná ogbɛ̌ ɖokpó)  

2. Onǔkplɔ́nvíwéma (é ma nyí dandan) (SG) 

a. Azɔ̌nwéma xe jí ye kan axɔ́lúɖuɖu Mawǔ tɔn sín onǔwalɔ lɛ dó.  

 

Mì ní nƆ dín Axɔ́lúɖuɖu Mawǔ tɔn Jɛnukɔn 

Mì Ní MƆXÓÐƆDÓXÓGO TO OGBɛ̌ ƉAXO MƐ: 

Mì ní xyǎ Owě Matye tɔn 6:25-33 

● Etɛ́ lɛ wɛ nyí vɛ̌ná omɛ lɛ tɔn?    

● Bé onǔ gbigbɔ mɛ tɔn lɛ wɛ ya kavǐ onǔ agbasa tɔn lɛ?  

● Gblɔ̌ndó  tɛ́ Jesu ka ná yě? 

● Ná mìwulɛ tɔn, étɛ́ ɖɔ wɛ Jesu ka te dódó? To onǔ kpókpó mɛ, nawɛ mǐ sɔgǎn nɔ dín axɔ́lúɖuɖu Mawǔ 

tɔn gbɔn? 

   

Mǐ sɔgǎn tɔ́n sɔ́n kɔnɖókpɔ́núwiwa lɔ́ mɛ, hwenue mǐ lɛnɖɔ yěwu omɛxe to Jesu de wá lɛ wɛ é to gblɔ̌ndó ná, ɖó 

yěwulɛ to onǔ xe yě ná ɖu bo ná nu lɛnkpɔ́n bo dó to ɖiɖɔ ɖɔ: «Mì ní dín axɔ́lúɖuɖu Mawǔ tɔn Jɛnukɔn» 

otaɖená tɛ́ wɛ oxó énɛ sɔ́gǎn ɖó? Bé mǐ ma ɖóná xokan onǔ énɛlɛ tɔn gbeɖé ɖɔ wɛ oxó lɔ́ te ya, mɔ̌ mǐ ní bo yí 

hwenu mǐtɔn kpéte dó to onǔ gbigbɔ mɛ tɔn lɛ sín kanxo  tayǐɖi oɖɛxixo wɛ ya? Enyí mǐ ka wa gbɔnmɔ̌ bé ogbɛ 

lɔ́ ná nyí  onǔ xe kpégan? 
 

Nyɔ̌nánɔ wɛ mǐ, omɛ ɖé ko zán ogbɛ kpíkpé bo wa ojlǒ Mawǔ tɔn to hwekpókpónu: Jesu wɛ (Jaan 14:31). Ye ní 

nɔ  kpɔ́n lěxe Jesu zán ogbe étɔn gbɔn, énɛ gá,  Axɔ́lúɖuɖu Mawǔ tɔn dín jɛnukɔn sin akpaxwé  ɖokpό nɛ. 
 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ: 

Mǐ ní nyinukún kpɔ́n owěfɔ éxelɛ jí ganjí. Etɛ́ kplɔ́n mǐ wɛ yě te dó azɔ̌n̶-yíwa Jesu tɔn ɖélɛ jí? 

● Maaki 6:3 – Oxwlɛkpatɔ́ wɛ Jesu nyí.  
● Jaan 21:9-14 – Jesu ɖa nǔɖuɖu ná nukplɔ́nví lɛ. 

● Maaki 1:35 – Jesu có wɛ to oɖɛxo. 

● Maaki 4:38 – Jesu to gbigbɔjɛ̌. 

● Jaan 2:1-2 – Jesu yi nɔ alɔwíwlé ɖé sín otɛn mɛ.   

● Maaki 2:15 – Jesu yi ɖunǔ to xɔ́ntɔn ɖé sín oxwégbe. (gbɛtɔ́ lɛ ka su to ofí  énɛ, nǔɖuɖu  zǎnmɛ tɔn ka 

wɛ). 

● Matye 14:14 – Jesu gbɔ-awǔtu ná omɛ lɛ. 

● Maaki 1:39 – Jesu nɔ tɔ́nhwɛn, nɔ to onǔkplɔ́n omɛ lɛ, bo nɔ to gbigbɔ nylakan lɛ nya tɔ́n.   

Onǔ kpόkpό wɛ Jesu ka basí,  sɔ́n onǔkpínkplɔ́n gbɛtɔ́gun lɛ  jí yijɛ  onǔɖuɖu ɖa ná onǔkplɔ́nví lɛ  jí bo ma wɔn 

xwlɛkpatɔ́zɔ́n étɔn. Xɔ ojlɛ̌ éxe kpéte, ogbɛzán xe kpégan wɛ é zán, é ma ka nyí hwenue é to onǔkplɔ́n omɛ lɛ 

kavǐ bo to azɔnhɛngbɔ ná omɛ lɛ kέdέ ma wɛ gbá. Gbeɖékpɔ́n ojlɛ̌ ɖé ma tíin to ogbɛzán Jesu tɔn mɛ bɔ é ma 

tíin to ojlǒ Mawǔ tɔn mɛ ná ogbɛ éɖe tɔn.   

 

Hwenue jɛnukɔn ná onǔ kpókpó mǐ nɔ to okanxo ná axɔ́lúɖuɖu Mawǔ tɔn, énɛ ma nyíɖɔ mǐ ná yí ojlɛ̌ mǐtɔn 

kpéte dó to odɛxo kavǐ yɛwexóɖɔ, Enɛ ka wɛ nyíɖɔ mǐ ná nɔ wa onǔ kpókpó nǎdó nɔ hɛn xomɛhun Mawǔ bo ná 

nɔ ná ɛ gigo.  

 

Asisadonu mǐtɔn 

Mì Ní MƆXÓÐƆDÓXÓGO TO OGBɛ̌ ƉAXO MƐ: 
● Nawɛ mǐ sɔgǎn zán ogbɛ gbɔn nǎdó hɛn xomɛhun Mawǔ?  

o Owě wíwé!   

 

Hwene mǐ xɔ onǔ xe xɔakwɛ́ ɖé, ye nɔ yí zǐnzánwéma étɔn ná mǐ hweɖélɛnu, xe nɔ ɖetaná lěxe mǐ ná zán ɛ 

gbɔn. Azɔ̌nxwé xe gbatamɛkpɔ́n bo basí i wɛ kan zǐnzánwéma énɛ. Azɔ̌nxwé lɔ́ nyɔ́  lěxe ye ná zán ɛ gbɔn bo 

nǎdó ɖugbɛ étɔn bɔ é nídó dɔ́ji. Enyí mǐ jló nǎ mɔ onǔ lɔ́ zán nǔgbó, é Kpɔ́nte ɖɔ mǐ ní nɔ xyǎ zǐnzánwéma lɔ́. 

 

Onǔ ɖokpólɔ́ wɛ ná Mawǔ. Ewɔ wɛ gbatamɛkpɔ́n bo dá ogbɛ lɔ́. Ewɔ wɛ gbatamɛkpɔ́n dó mǐ jí bo dá mǐ. E nyɔ́ 

lěxe é ná wanǔ gbɔn bɔ ayǐhɔ́n kpó ogbɛzán mǐtɔn lɛ kpó ní nyí ɖěxe sɔgǎn nyɔ́hú. Enɛwútu wɛ é kan 

kplɔ́nwéma ɖé. Kplɔ́nwéma énɛ, Owě wíwé  wɛ  ye nɔ ylɔ́ ɛ ɖɔ. To Owě wíwé lɔ́ mɛ, é gblǒ-ada ná oxó bo ɖɔ ná 

mǐ lěxe mǐ ná zán ogbɛ mǐtɔn gbɔn. Owě wíwé tindó okplɔ́n lɛkpó kpóɖɔ onǔnywɛ́ zinzin xe sín hudó mǐ ɖó bo 

ná dó gbɔ-awǔtu ná ayǐhɔ́n mǐtɔn kpóɖɔ ná kplíkplí mǐtɔn xe agbɔ̌ ko kpé lɛ. Mǐ ɖóná nɔ xyǎ ɛ, bo ná mɔnǔjɛémɛ 

bo ná yí onǔ xe to émɛ zán kpládó akpáxwé ogbɛzán mǐtɔn lɛkpó tɔn, ényí mǐ jló ná zán ogbɛ xe nyɔ́hú kpóɖɔ 

ényí mǐ dín ɖiɖyɔ́ ná kplíkplí mǐtɔn. 

  

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ: (Onǔjlómɛnú wɛ) 

● Okplɔ́n, tito kavǐ ogbeɖiɖe tɛ́ lɛ wɛ mì ko xyǎ to Owě wíwé mɛ?  

● Ná mìwulɛ tɔn, nawɛ okplɔ́n énɛlɛ sɔgǎn nyí hwlɛngánnú ná mǐ ɖó? 

 

OGBEÐÍÐÓ 

 

Mǐ ní yí Owě wíwé zán dó akpáxwé ogbɛzán mǐtɔn tɔn ɖokpóɖokpó jí 

Mawǔ ná mǐ Owě wíwé, xe nɔ dó lɛ̌xe mǐ ná zán ogbɛ mǐtɔn gbɔn bo nádó hɛn xomɛhun Mawǔ xyá mǐ. Enyí mǐ 

jló ná setónú ná Mawǔ gbɔn akpáxwé ogbɛ mǐtɔn tɔn lɛkpó jí, mǐ ɖóná mɔnǔjɛ onǔ xe kplɔ́n mǐ wɛ Owě wíwé te 

mɛ. Vogbingbɔn kavǐ onǔɖokpólɔ́nyínyí ɖě tɛ́ lɛ wɛ tíin to Owě wíwé kpó akɔnúwiwa  mǐtɔn  lɛ kpó mɛ kavǐ to 

éwɔ kpó jɔwámɔnú mǐtɔn lɛ mɛ? Mǐ ka ɖóná nyɔ́ alixo Mawǔ tɔn lɛ, ényí mǐ dín ná ɖό Axɔ́lúɖuɖu Mawǔ tɔn ayǐ 

dó ayǐgbají fílě.    

 

AΖɔ̌N-YíWA TO OGBɛ̌ KLEWUNKLEWUN LƐ MƐ (SG) 

Alixodóxyǎ lɛ ná onǔhɛnbɔ-awǔtɔ:́ Mì ní má onǔkplɔ́nví lɛ dó ogbɛ ̌kléwúnkléwún lɛ mɛ. Mǐ yí ONǓ NUKUNMƆ 

LƐ xe ye nɔ ylɔ́ɖɔ afɔɖiɖe Axɔ́lúɖuɖu lɔ́ mɛ tɔn lɛ sín oyɛ ɖokpóɖokpó ná ogbɛ ̌ɖokpóɖokpó. Ná kpɔ́ndégo, mì ní yí 

onǔkinkan oxu tíntán tɔn zán to ogbɛ ̌ɖaxó lɔ́ mɛ. Enɛgódo, mì ní yí onǔkinkan oxu atɔntɔ́ kpóɖɔ ɛnɛtɔ́ tɔn dó ná 

azɔ̌n ogbɛ ̌ɖokpóɖokpó. Mì ní ɖɔ ná yě ɖɔ ényí ogbɛ ̌ɖé yáwǔ wazɔ̌n étɔn kpó, é ní bo yí dógɔ́. 

Mì ní kannǔgɔ́ owěkantɛ éxe mɛ. Ná onǔ ɖokpóɖokpó, mì ní gbatamɛkpɔ́n dó onǔ xe jɔwámɔnú mǐtɔn ko nɔ ɖɔ 

hwɛhwɛ go. Enɛgódo, mì ní kpɔ́n owěfɔ lɛ bo ka kpɔ́n onǔ xe mǐ ɖó ko wa bɔ Owě wíwé to ɖiɖɔ ná mǐ.   

 

OGBEÐÍÐÓ  

Hwenue ogbɛ̌ kléwúnkléwún lɛ wa azɔ̌n yětɔn kpó, mì ní nyinukún gbɔn oxu ɖokpóɖokpó owěkantɛ lɔ́ tɔn jí, bɔ 

mì ná byɔ́ gblɔ̌ndómáxɛ́nɔzo sɔ́n ogbɛ̌ xe kannǔ dó oxu énɛ jí sí. 

 

 

Mì Ní MƆXÓÐƆDÓXÓGO TO OGBɛ̌ ƉAXO MƐ:  

● To jɔwámɔnú mìtɔn mɛ kpóɖɔ to axɔ́lúɖuɖu Mawǔ tɔn mɛ, to onǔ énɛlɛ mɛ, ɖětɛ́ lɛ wɛ ɖi yěɖelɛ tawun 

bɔ ɖětɛ́ lɛ wɛ gbɔnvo tawun?  

Owalɔ Owěxixyǎ lɛ Jɔwámɔnú /Akɔnúwiwa Axɔ́lúɖuɖu Mawǔ tɔn 

Nukɔntɔ́ lɛ sín  ninɔmɛ lɛ Matye 20 :25-28 

Omɛ lɛ wɛ nɔ yí yizɔ́n nά   

nukɔntɔ́ lɛ. Yěwulɛ wɛ nɔ 

ɖegbe ná omɛ lɛ 

Nukɔntɔ́ lɛ wɛ nɔ yí 

yizɔ́n nά omɛ xe kpo lɛ 

Asú kɔli, nawɛ mǐ sɔgǎn  

wanǔ gbɔn 

Kɔlɔsinu lɛ 3:19 

1Pyɛɛ 3 :7 

EFɛzinu lɛ 5 25, 28, 33 

  

AsI kɔli, nawɛ mǐ sɔgǎn  

wanǔ gbɔn 

Hwɛ̌hwɛ̌hwenu 2:18 

EFɛzinu lɛ 5:22-24, 33 
  

Ζǐnzάn tɛ́ mǐ ɖónά ɖó 

hlάn yɔkpɔ́ lɛ dali 

Kpikpahan lɛ 127 :3 

EFɛzinu lɛ 6:4 
  

Nawɛ  ye  nά nɔ  wanǔ 

gbɔn kpó omɛ lɛ kpó 

Matye 22 :36-40 

Luku  10 :25-37 

 

 
 

Nawɛ  ye  nά nɔ  wanǔ 

gbɔn kpó kɛntɔ́ lɛ kpó 
Luku  6 :27-31   

Ninɔmɛ tɛ́ wɛ mǐ ka nɔ 

ɖó dó hlάn azɔ̌n dali 

Kɔlɔsinu lɛ 3:22 - 4:1 

EFɛzinu lɛ 6:7-8 
  

Ninɔmɛ tɛ́ wɛ mǐ ka nɔ 

ɖó dó hlάn ayǐ xe jí mǐ 

tíin te 

Kpikpahan lɛ 24 :1 

Hwɛ̌hwɛ̌hwenu 1:28-30 

Hwɛ̌hwɛ̌hwenu 2:15 

  

Ninɔmɛ ɖětɛ́ mǐ ka nɔ ɖó 

dó hlάn onǔ vívɛ́ 

titewungbe ɖé dali 

Matye 6:25-34 

Matye 22:36-40 
  

Ninɔmɛ ɖětɛ́ mǐ ka nɔ ɖó 

dó hlάn okú dali kpóɖɔ 

hlάn omɛ xe to okúdonu 

lɛ 

Jaan 11:25-26 

Eblu lɛ 2:14-15 

Osɔ́xyá 1:17-18 

  

Ninɔmɛ tɛ́ mǐ nɔ ɖó to 

awǔfyɛ́sa hwenu 

Luku 6:22-23 

2 Kɔlɛntinu lɛ 1:8-11 

● Bé akpáxwé ɖěvo lɛ sɔ́ tíin bɔ ayixa mìtɔn ko wlé bɔ ovogbingbɔn tíin to onǔ xe ɖɔ jɔwámɔnú mǐtɔn 

kpóɖɔ Owě  wíwé te?   

● Nawɛ mǐ sɔgǎn jɛ ogbɛzán mǐtɔn ɖyɔ̌ jí gbɔn ná é ní wá tayǐɖi éxe Owě wíwé to bǐbyɔ́ sɔ́n mǐ sí bɔ mǐ 

ɖóná ko wa? 

 

Otaɖónáxó 

Onǔ ɖagbeɖagbe susu tíin to jɔwámɔnú mǐtɔn mɛ. Jɔwámɔnú ɖélɛ nɔ byɔ́ sɔ́n omɛ lɛ sí ɖɔ yě ní nɔ yí yízɔ́n  ná 

yěɖelɛ, Jɔwámɔnú ɖěvo lɛ nɔ kplɔ́n omɛ lɛ ɖɔ hɛ̌nnu kpóɖɔ nukúnkpédó nyɔ̌xónɔ lɛ go  onǔ vívɛ́ ɖé wɛ. 

Jɔwámɔnú ɖěvo ɖélɛ nɔ byɔ́  sɔ́n omɛ lɛ  sí, azɔ̌n wiwa magbɔjɛ́ kpóɖɔ nyǐnyɔ́zán onǔ xe Mawǔ ná mǐ tɔn. Amɔ̌, 

Jɔwámɔnú  lɛkpó wɛ sɔ́ tindó akpáxwé ɖélɛ xe ma sɔgbexɛ́ onǔ xe ɖɔ Owě  wíwé te. Enyí to tónúsise ná Mawǔ 

mɛ wɛ mǐ jló ná zinzɔnlin kpó é kpó te,  mǐ ɖóná dín vogbingbɔn xe to Jɔwámɔnú mǐtɔn lɔ́ kpó Owě wíwé  kpó 

mɛ mɔ. Mì ní tɛ́nkpɔ́n bo lɛntamɛkpɔ́n ɖó lěxe mì sɔgǎn wagbɔn dó sɛkpɔ́ éxe kplɔ́n omɛ wɛ Owě wíwé te, mì ní 

kaa wá gbɔcí Jɔwámɔnú mìtɔn lɔ́ sín okplɔ̌n mɛ.   

 

Mì ní kpɔ́n wěmatɛ xe mǐ ko basí to aga jí, bé akpáxwé ɖokpó kavǐ awe ɖé ma tíin to gbɛzán mìwulɔsú tɔn mɛ 

éxe mì ná tɛ́nkpɔ́n bo ɖyɔ̌? 

Onǔkpínkplɔń 3: Nukúnmɔjɛnǔmɛ xe Owě 

wíwé dόxyǎ  dó azɔ̌n go 
Linlɛn titewungbe lɔ́ lɛ  
Azɔ̌n lɛkpó wɛ sɔgǎn kpagigo ná Mawǔ.  Alɔkpa xe mɛ mǐ ɖóná nɔ wa azɔ̌n gbɔn wɛ ná nɔ ná yɛ̌yi Mawǔ.  

 

Azɔ̌nwanú 

1. Onǔkplɔ́nvíwéma (é ma nyí dandan) (SG) 

a. Oxókanbyɔ̌ sɔ́n Owě wíwé mɛ, éxe ná nukúnmɔjɛnǔmɛ dó azɔ̌n wiwa jí. 

 

Oxójɛnukɔn 

Mì Ní MƆXÓÐƆDÓXÓGO TO OGBɛ̌ ƉAXO MƐ: 
● Hwɛhwɛ, bé onǔ ɖagbe wɛ gbɛtɔ́ lɛ nɔ yí azɔ̌n dó nɔ mɔ ya kavǐ onǔ nylakan?  

● To ogbe mìtɔn mɛ, olǒdídó tɛ́ lɛ wɛ ɖɔxó dó azɔ̌n jí? 

 

Mì ní xyǎ Hwɛ̌hwɛ̌hwenu 1:28 

● Ogbeɖiɖe tíntán tɛ́ lɛ wɛ Mawǔ ɖe ná Adamu? 

● Bé hwɛ̌kpó adamu wanyladó atínsínsɛ́nɖuɖu tɔn  wɛ ya kavǐ gbɔn gǒdo étɔn wɛ? 

 

Mì ní xyǎ Hwɛ̌hwɛ̌hwenu 2:2 

●  Mawǔ ka nά gbɔjɛ́ éde sɔ́n  étέ mɛ? 

 

Mì ní xyǎ Maaki 6 :1-3 

● Azɔ̌n tɛ́ wɛ nyí azɔ̌n xe Jesu nɔ wa hwɛ̌kpó é dó wá jɛ onǔkplɔ́n omɛ jí? 

 

Ɖi lěxe mǐ to mimɔ to owěfɔ énɛlɛ mɛ ɖó, Mawǔ wazɔ̌n bɔ lěxe Mawǔ dá mǐ dó akpajlɛ́ éɖe tɔn jí, nǎdó wazɔ̌n 

wútu wɛ. Sɔ́n bǐbɛ́hwenu, hwɛ̌kpó nyladó nídó byɔ́ ayǐhɔ́n mɛ, gbɛtɔ́ ko to azɔ̌nwa. 

 

Nyɔňá xe azɔňwiwa nɔ hɛnwá 

To owě Luti tɔn mɛ, mǐ se ɖɔ Luti, é hɔn ná xovɛ́ kpó asúnɔ étɔn kpó ɖó wamamɔnɔ heelú wɛ éwɔ wútu. Yě 

lɛ́kɔyi Mɔwabu ɖó yě se ɖɔ onǔɖuɖu  to dɔ̌n. Luti mɔ oglemɛzɔ́n bo ná wa ná Boazi. Onǔ Luti tɔn sɔ́ jɛ Boazi tɔn jí 

ɖó é se onǔ xe éwɔ Luti wa ná asúnɔ étɔn wútu. 

 

Mì ní xyǎ Luti 2:15-16. 

● Etɛ́ Boazi ka wa bo dó gɔ́-alɔ ná Luti? 

● Ét έwútu mì lɛnɖᴐ blěkún kpowun ma wɛ onǔ xe é ka ná ɛ nέ?   

o Gbɛtɔ́ xe Mawǔ yí mǐ dó dά nǎdó wazɔ̌n wútu wɛ. Enɛ wɛ nɔ zɔ́n bɔ mǐ dó nɔ mɔ sísíɖótanámɛ 

yí gbɔn azɔ̌nwiwa dali lěxe é ɖó ko nyí gbɔn owǎn-yíyínámɛnú ɖé dali. Bowazi wa gbɔnmɔ̌ bo 

dó zé sísí ɖóta ná Luti.  

 

Mawǔ dín ɖɔ mǐ ní yí azɔňwiwa dó basí gbejíninɔnú 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ: (SG) 

Etɛ́ lɛ wútu wɛ mǐ ɖóná nɔ wazɔ̌n? Mì ní xyǎ owěfɔ xe ja lɛ kpóɖɔ linlɛn xe mì ko mɔyí sɔ́n  onǔkpínkplɔ́n éxe lɔ́ 

mɛ káká jɛ dinvye  lɛkpó.  

● 1 Tɛsalonikinu lɛ 4:11-12 – Omɛ ɖěvo lɛ ná nɔ sí mì bɔ  mì ma nǎ nyí agban to okɔ jí ná omɛ ɖé. 

● 1 Timɔtee 5:8 – Nǎdó Kpékɔ ná xwédo mìtɔn sín hudó lɛ. 

● Efɛzinu lɛ 4:28 – Nǎdó tíindό  onǔ ɖé bo nά nɔ nά yěwu omɛ xe to hudó mɛ lɛ. 

 

OGBEÐÍÐÓ 

 

Mì Ní MƆXÓÐƆDÓXÓGO TO OGBɛ̌ ƉAXO MƐ: 

● Bé mì nɔ lɛnɖɔ Mawǔ ka dín ná mǐ ɖɔ mǐ ní nɔ wazɔ̌n? 

● Ninɔmɛ tɛ́ omɛ lɛ nɔ ɖó hlán azɔ̌n dali hwɛhwɛ?  

● Ninɔmɛ ɖětɛ́  mì  lɛnɖɔ  mǐ sɔgǎn ɖó hlán azɔ̌n dali?  

 

Mawǔ dín ɖɔ mǐwu omɛkpó ní nɔ wazɔ̌n. Hwɛ̌kpó nyladó ní tlɛ byɔ́ ayǐhɔ́n mɛ, Adamu ko to azɔ̌nwa ojikpáxɔ́tɔ́ 

kɔli. Hwenue mǐ ɖó azɔ̌n ɖé bo nɔ wa, mǐ ɖó jlɔ̌jɛ nǎdó kpékᴐ ná hudó hɛ̌nnu mǐtɔn tɔn lɛ bo ná ná onǔ 

wamamɔnɔ lɛ kpóɖɔ to sinsɛnxɔ mɛ. Azɔ̌n nɔ hɛn sísíɖónámɛ wá bo nɔ ná jlɔ̌jɛmǐ nǎdó nɔ yí yizɔ́n ná mǐnɔzo dó 

gbɔn onǔnyɔ́wa mǐtɔn dali. 

 

Azɔň Kpókpó wɛ nɔ ná yɛ̌yi Mawǔ 

Mì Ní MƆXÓÐƆDÓXÓGO TO OGBɛ̌ ƉAXO MƐ: 

● To jɔ̌wámɔnú mǐtɔn sín alixo jí, bé azɔ̌n ɖé ka tíin bo nyí azɔ̌n-jɔ-azɔ̌n húgǎn azɔ̌n ɖěvo lɛ? Etɛ́ wɛ hɛn 

yě nyí azɔ̌n-jɔ-azɔ̌n lɔ́? 

 

● Azɔ̌n ɖě tɛ́ wɛ Mawǔ zédóasí ná Adamu ɖɔ é ní wa? (Ojikpá mɛ kpikpɔ kpóɖɔ nyǐkɔɖíɖó ná kanlin lɛ - 

Hwɛȟwɛȟwenu 2:15-20) 

● Azɔ̌n ɖě tɛ́ wɛ Mawǔ zédóasí ná Nɔwe ɖɔ é ní wa? (E ní kpa tɔjíhúngbó ɖokpó - Hwɛȟwɛ̌hwenu 6:13-

14) 

● Azɔ̌n ɖě tɛ́ wɛ Mawǔ zédóasí ná Jedeyɔn  ɖɔ é ní wa? (E ní tɔ́n-ahwan kɛntɔ́ Izlayɛli tɔn- Izlayɛĺitovun-

yíxotɔ́ lɛ 6:14)  

● Azɔ̌n ɖě tɛ́ wɛ Mawǔ zédóasí ná Mɔyizi ɖɔ é ní wa? (E ní ɖe otogun Mawǔ tɔn tɔ́n sɔ́n Ejipti - Tíntɔ́n-yi 

3:10) 

 

● Bé mì ka lɛnɖɔ Mawǔ ɖó ko jlóɖɔ omɛ énɛlɛ ní nɔ Mawǔgun ɖé nu kavǐ ná yě ní nɔ ɖɔ yɛwexó dó otɛn 

azɔ̌n xe é zédóasí ná yě ɖɔ yě ní wa tɔn mɛ? 

● Bé mì nɔ  lɛnɖɔ Mawǔ  ka yí omɛ  énɛlɛ dó mɔ omɛ kpɛví  kav ǐ  xe ma xɔ́akwέ ɖě hú yɛwenɔ lɛ? Nά 

kpɔ́ndégo, bé azɔ̌n Mɔyizi  tɔn,  azɔ̌n xe ma xɔakwέ sɔ azɔ̌n Aalɔn tɔn wɛ? 

 

Linlɛn xe ye nɔ ɖó ɖɔ azɔ̌n ɖélɛ nyí ɖaxó bɔ ɖyɛ́ nyí kpɛví ma tíin to Owě wíwé mɛ. Linlɛn énɛ jɔwámɔnú Glɛki lɛ 

tɔn sín akpáxwé ɖé tɔn wɛ bo ka wá lɛ́zun linlɛn klistisɛntɔ́ lɛ tɔn káká wá yijɛ Adaɖyɔ́nánǔ hwenu. Glɛki lɛ nɔ 

lɛnɖɔ onǔ gbigbɔ tɔn lɛ  wɛ to aga tawun bo nɔ ná yɛ̌yi Mawǔ tawun bɔ onǔ ɖyɛ̌ lɛ ma nyí onǔjɔnǔ to nukún 

étɔn mɛ. 

 

Gancó énɛ lɔ́ ma ka nyí otan Owě wíwé mɛ tɔn. Owě wíwé lɔ́ ka bɛ́ sɔ́n Mawǔ dá wɛ̌kɛ́ kpó ayǐgba kpó jí. 

Hwɛ̌hwɛ̌hwenu 2:8 Mǐ mɔ Mawǔ bɔ é to ojikpá ɖóayǐ. Mawǔ, Mawǔ xe mǐ nɔ kpa bo nɔ sɛn ɖó ojikpá ayǐ. 

Hwenue mǐwulɛ  to azɔ̌nwa to ogle mɛ, mǐ ní nɔ flǐn  mǐɖelɛ ɖɔ Mawǔ wɛ nyí ojikpáxɔ́tɔ́ tíntán. Onǔ xe Mawǔ 

ko wa sɔ́n oxwe susu ɖye gbɔɔń wa wɛ mǐ te. Enyí yɛ̌yinámɛzɔ́n wɛ yɛwexóɖɔtɔ́zɔ́n kavǐ owɛnɖagbelátɔźɔ́n 

ko nyí,  bé mɔ̌ wɛ ná ojikpáxɔ́tɔ́zɔ́n, oglekpɔtɔ́zɔ́n, oxwlɛkpatɔźɔ́n kavǐ onǔkplɔ́nmɛtɔźɔ́n  gá. Omɛ xe to onǔ 

gbigbɔ tɔn kɛ́ɖɛ ́kplɔ́n mǐ,  mǐ ma ɖó hudó étɔn gbá. Mǐ sɔ ́ɖó hudó omɛ xe ná kplɔ́n mǐ oglekpikpɔ tɔn bo 

nádó ɖunǔ, oxɔgbígbá tɔn nǎdó nɔ dɔ ́é mɛ kpóɖɔ nǎdó nɔ dó ovǐ lɛ owěxɔmɛ.  

 

Nɔvísúnnu Lolan 

Mì Ní MƆXÓÐƆDÓXÓGO TO OGBɛ̌ ƉAXO MƐ: 

Jéyí oxwe fɔtɔ́n nǔwɔntɔn cyántɔn to jiji Jésu Klisti tɔn gódo (1608), ye ji dǎwe ɖé to Flanséto mɛ. Hwenue é ɖó 

oxwe fɔtɔnnukún-atɔn, é lɛ́zun klistisɛntɔ́, bɔ hwenue é wá ɖó oxwe oko, é mágbe bo wá zé ogbɛzán étɔn kpéte 

jó ná Mawǔ bo wá byɔ́ Mawǔhunkpámɛ, ofí énɛ wɛ ye wá su-onyǐ ná ɛ te ɖͻ Nɔvísúnnú Lolan. E ko nɔ lɛnɖɔ 

ényí émi nɔ Mawǔhunkpámɛ, émi ná nɔ zán ojlɛ̌ susu to sinsɛnxɔ mɛ bo nádó nɔ xoɖɛ kpóɖɔ bo nádó nɔ sɛn 

Mawǔ. Gancó adokɔnzɔ́n lɛ wɛ ye wá zé dóasí ná ɛ. Xɔ oxwe awǒ, é ma kɛ-alɔyí ɖɔ omɛ ɖyɛ̌ lɛ ní to sinsɛnxɔ mɛ, 

ná éwɔ ní to adokɔn. E yí onǔ énɛ dó mɔ ɖɔ azɔ̌n ma ɖi azɔ̌n xe ma ɖó ota ɖé wɛ ye zédóasí ná  émi. 

 

Mì Ní MƆXÓÐƆDÓXÓGO TO OGBɛ̌ ƉAXO MƐ (SG) 

● To oxwe awǒ énɛlɛ mɛ, ényí mì ko kpé Nɔvísúnnu lolan wɛ, anǎɖemɛxó tɛ́ mì ɖóná ko ná ɛ? 

● Bé mì ka lɛnɖɔ adokɔnzɔ́n xe Nɔvísúnnu lolan nɔ wa lɔ́,  azɔ̌n-yíwa kpɛví xe ma sɔ Mawǔhunkpámɛnɔtɔ́   

xe nɔ nɔ sinsɛnxɔmɛ tɔn? 

● Mì ní xyǎ owěfɔ éxe lɛ bo lɛntamɛkpɔ́n ényí yě wɛ ye yízán ná ninɔmɛ éxelɔ́. 

o 1Kɔlɛntinu lɛ 10:31 

o Kɔlɔsinu lɛ 3:23 
 

OGBEÐÍÐÓ 

 

Hwenue é ko basí oxwe awǒ to adokɔn kpó gódo, nɔvísúnnu Lolɛnsi wá mɔdoná ɖɔ́ émi sɔgǎn sɛn Mawǔ kpóɖɔ 

bo litayǐ ná ɛ to ofí ɖékpókpé xe émi ná te. Etɛ́ wɛ ko ɖyɔ̌ lo? E nywɛ́ dinvye ɖɔ lěxe é nɔ wa azɔ̌n étɔn gbɔn 

kpóɖɔ NINɔMɛ étɔn hlán azɔ̌n étɔn dali wɛ nyí alɔkpa xe mɛ émi sɔgǎn ná yɛ̌yi Mawǔ gbɔn bo kpa gigo ná ɛ! 

 

Nɔvísúnnu Lolansi gbέkpo to onǔɖatɔ́ nyí, amɔ̌ dinvye é mɔɖɔ mɔ̌ɖokpólɔ́ wɛ émi sɔ́ tíin to nɔxɛ́mɛ Mawǔ tɔn 

mɛ. E yí tónúsise ná Mawǔ dó nɔ zángbɛ étɔn bo nɔ to adokɔnnú lɛ klɔ́ dó nɔ to Mawǔ sɛn tayǐɖi lěxe é ko nɔ wa 

ɖó to sinsɛnxɔmɛ wunkɔ. 

 

Owě wíwé ɖedóxyá mǐ ɖɔ Lěxe mǐ nɔ wa onǔ lɛ gbɔn wɛ nyí Lɛnkpɔ́nnú ná Mawǔ húgǎn onǔ lɔ́ lɛ lɔsú, lěxe é ná 

dɛn sɔ bɔ onǔ xe wa mǐ te lɔ́ ma nyí nyladó. Ye sɔgǎn yí onǔ kpόkpό xe yÍwa mǐ te zán dó kpa gigo ná Mawǔ. 
 

Mì Ní MƆXÓÐƆDÓXÓGO TO AZɔ́NHáGBɛ́ Lɛ Mɛ: 

● Enyí azɔ̌n kpókpó sɔgǎn ná yɛ̌yi Mawǔ, zǐnzín tέ wɛ oxó éxelɔ́ ka ɖó dó linlɛn mìtɔn jí hlán azɔ̌n dali?  

● Bé énɛ ka hɛn ɖiɖyɔ́ ɖé wá ná lěxe mì ko nɔ wazɔ̌n mìtɔn gbɔn? 

 

Alɔkpa ɖěxe mǐ nɔ wa azɔň mǐtɔn gbɔn, wɛ nyí lɛnkpɔ́nnú ná Mawǔ 

Sɔ lěxe Owě wíwé ma ka dόxyǎ gbeɖé ɖͻ azɔ̌n ɖélɛ nyí azɔ̌njɔazɔ̌n húgǎn ɖěvo lɛ ɖό, Owě wíwé ka ɖó oxó 

tawun bo ná ɖɔ dó lěxe mǐ ÐÓ ko yí azɔ̌n mǐtɔn wa gbɔn jí. Akpáxwé vívɛ́ oklěhwenu mǐtɔn tɔn ɖé wɛ, mǐ nɔ zán 

hwemɛgbɔjɛ́hwenu mǐtɔn susu dó nɔ to azɔ̌nwa, gbɔnmɔ̌ mǐ ɖóná nɔ lɛntamɛkpɔ́n tawun dó lěxe mǐ nɔ yí azɔ̌n 

mǐtɔn wa gbɔn jí. 

 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ (SG) 

Mì kpɔ́n Owěfɔ xe ja lɛ. Etɛ́ kplɔ́n mǐ wɛ owěfɔ énɛlɛ te dó azɔ̌n jí? 

● 2 Tɛsalonikinu lɛ 3:10-12 – Enyí hyɛ ma wazɔ̌n, a ma ɖóná ɖunǔ. 

● Olǒdídó lɛ 10:4 – Alɔ xe ma nɔ wa nǔɖé nɔ jɛhɛ̌n, awǔyádό-azɔ̌ngotɔ́ sín alɔ ka nɔ jɛadɔkun. 

● Olǒdídó lɛ 19:15 – Aɖǐɖɔ nɔ hɛn amlɔgɔ́sisa kpó xovɛ́ kpó wá. 

● Olǒdídó lɛ 21:25 – Yěwu omɛ xe nɔ gbɛ ́azɔ̌nwa lɛ nɔ dɔn okú kplá yěɖelɛ. 

 

Etɛ́ lɛn mì te? Bé owěfɔ énɛlɛ to onǔkplɔ́n omɛ dó lěxe mǐ ko ɖóná nɔ wazɔ̌n gbɔ́n  jí? 

● Kolɔsinu lɛ 3:23 – Mì ní nɔ wazɔ̌n tayǐɖi ɖɔ Mawǔ wa ná wɛ mì te wunkɔ. 

 

OGBEÐÍÐÓ 

 

Gbawungba wɛ onǔxe Owě wíwé to ɖiɖɔ—mǐ ɖóná wazɔ̌n tawun bo ma nǎ nyí aɖǐɖɔnɔ. Mǐ ɖóná wa azɔ̌n mǐtɔn 

ɖi ɖɔ Mawǔ wɛ nyí ogǎn mǐtɔn wunkɔ! 

 

Mì Ní MƆXÓÐƆDÓXÓGO TO OGBɛ̌ ƉAXO MƐ: 

Xwlɛkpatɔ́ wɛ Jesu ná ojlɛ̌ susu ogbɛzán étɔn tɔn.  Ényí mì  ko mɔ ɛ hwenue é  nyí  xwlɛkpatɔ́ te, 

● Etɛ́ mì ka  lɛn dó azɔ̌n alɔkpa  xe nyí étɔn bɔ é wa go? 

● Mì ní lɛnɖɔ mì ko wazɔ̌n to alɔnúzɔ́nwatɛn ɖokpólɔ́ kpó é kpó. Ye ní ko wazɔ̌n to alɔnúzɔ́nwatɛn 

ɖokpólɔ́ kpó Jesu kpó?  Etɛ́ mɔ̌ wɛ é ɖó ko nyí? 

●  To okléehwenu, nawɛ é ka nɔ wanǔ gbɔn? 

● Hwenue omɛ ɖékpókpé ma to kpinkpɔ́n ɛ, nawɛ é ka nɔ wanǔ gbɔn? 

 

To onǔvɔ́jlaɖóhwenu, ɖiɖyɔ̌ dóbǔ ɖé sɔ́ awǔxyá to azɔ̌nwalɔ klistisɛntɔ́ lɛ tɔn mɛ. Tíntán ɖye bɔ omɛ lɛ jɛ Owě 

wíwé  xyǎ  jí te nǎdό kpɔ́n ɖͻ bé  ogbɛzán yětɔn ka sͻgbe  kpό Owě wíwé lɔ́ kpό? To ojlɛ́ énɛ mɛ, hwenue 

oxwlɛkpatɔ́ basí távo ɖé, é ɖóná nywɛ́ɖɔ lěxe nukúnmɛ távo lɔ́ tɔn nyɔ́hwankpɛ bo fɛ́awǔ ɖó  mɔ̌wɛ oglɔ̌ étɔn te. 

E nɔ ɖɔ to ayixa éɖe tɔn mɛ ɖɔ Mawǔ  sɔgǎn mɔ nukúnmɛ távo lɔ́ tɔn kpóɖɔ oglɔ̌  étɔn gá. Gbɔnmɔ̌ yě nɔ tɛ́nkpɔ́n 

káká nǎdó hɛn xomɛhun Mawǔ. Sínsɛ́n alɔnuzɔ́n yětɔn lɛ tɔn, ojlɛ́ énɛmɛ tɔn lɛ nyɔ́hwankpɛ tawun húgǎn 

xóxóhwenu tɔn lɛkpó. 

 

AΖƆ̌N-YIWA TO OGBƐ̌ KLEWUNKLEWUN LƐ MƐ 

Alixodóxyǎ lɛ ná onǔhɛnbɔ-awǔtɔ:́ Mì ní byɔ́ sɔ́n ogbɛ ̌ɖokpóɖokpó sí ɖɔ é ní ɖe azɔ̌n ɖokpó (é sɔgǎn nyí 

onǔkplɔ́nmɛtɔ́zɔ́n, oglezɔ́nwatɔ́zɔ́n, nukúnkpéxɔmɛgotɔ́zɔ́n) bo ná yí  hɔ̌nvivlɛťɔ́ awe. Hɔ̌nvivlɛťɔ́ tíntán ná vlɛ́ 

omɛ ɖěxe alɔkpa xe mɛ é nɔ to azɔ̌n énɛ wa gbɔn, nɔ kpa gigo ná Mawǔ, hɔ̌nvivlɛťɔ́ awetɔ́ ná vlɛ́ omɛ ɖěxe 

alɔkpa xe mɛ é nɔ to azɔ̌n énɛ wa gbɔn, ma nɔ kpa gigo ná Mawǔ. 

 

Mì  ní dó  hɔ̌nvivlɛ̌zɔ́n awe lɛ xyǎ ogbɛ̌ lɔ́ kpéte. 

 

Mì Ní MƆXÓÐƆDÓXÓGO TO OGBɛ̌ ƉAXO MƐ 

Hwenue hɔ̌nvivlɛ̌zɔ́n ɖokpóɖokpó ná nɔ wáyi kpó gódo, oxóɖɔdóxógo ní nɔ tíin to cɛ́ncɛn mìtɔn:  

● Nawɛ é nɔ kpa gigo ná Mawǔ gbɔn azɔ̌n étɔn dali ɖó? 

● Nawɛ é ma nɔ kpa gigo ná Mawǔ gbɔn azɔ̌n étɔn dali ɖó? 

● Ayixa tɛ́ lɛ wɛ mǐ mɔ dógɔ́ bo ná zé gɔ́ná éxe ko to ayǐ lɛ? 

 

Otaɖónáxó 
TAMƐGBAKPɔ́N OMɛLɔSú TƆN 

Ayixa mìtɔn ní gbɔcí aZɔ̌n mìtɔn jí. Dandan, bé alɔkpa xe mɛ mì nɔ wazɔ̌n gbɔn, ɖélɛ ma ka tíin bo ná kpagigo ná 

Mawǔ? Mì byɔ́ Mawǔ ná é ní dó onǔ ɖélɛ xyǎ mì, xe mì sɔgǎn yíwa ganjí bo nádó ná ɛ yɛ̌yi dόgɔ́.  



  

17 

Onǔkpínkplɔń 4: Nawɛ kplídókpɔ ́ xe yí 

MAWǔ dό ɖό ogǎn étɔn ɖόná nɔ zángbɛ  

gbɔn 
Linlɛn titewungbe lɔ́ lɛ   

Ogbɛzán mǐtɔn kɛ́ɖɛ́ jí ma wɛ axɔ́lúɖuɖu Mawǔ tɔn ɖóná tindó  zǐnzín dó gbá, amɔ̌ é ɖóná sɔ́ byɔ́ kplídókpɔ́ 

mǐtɔn lɛ mɛ. 
 

Azɔ̌nwanú 

1. Onǔkplɔ́nvíwéma (jlǒnú wɛ) (SG) 

a. Axɔ́lúɖuɖu xe to ayǐgba jí - oxóɖɔdóxógonú 

2. Wěma gbigblǒ lɛ 

3. Onǔɖenútín lɛ kavǐ oxyádónǔgotín lɛ 

 

Jesu, nukɔntɔ ́kplídókpɔ́ lɔ ́tɔn Kɔli 

Mì Ní MƆXÓÐƆDÓXÓGO TO OGBɛ̌ ƉAXO MƐ: 

Bé mì ka lɛnɖɔ Jesu sɔgǎn nyí nukɔntɔ́ kplídókpɔ́ mìtɔn tɔn? 

● Ná mìtɔn, étɛ́ mɔ̌ wɛ é ná ko ɖyɔ̌?  

● étɛ́ mɔ̌ wɛ ná gbɔcí  xóxólɔjí?  
 

Alixodóxyǎ lɛ ná onǔhɛnbɔ-awǔtɔ:́ Enyí ɖiɖyɔ̌  otoxóɖɔtɔ́ lɛ tɔn kɛɖ́ɛ́ jí wɛ ogbɛ̌ lɔ́ ko nɔ tɛɖɛ ̌ dó, mì ní flǐn ɖɔ 

hwenue Jesu gbɛ ́tíin to ayǐgba jí, éwɔ ma ɖyɔ̌ otoxóɖɔtɔ́ lɛ gbá. Onǔkplɔ́nví lɛ wá to nukúnɖǒ ná éwɔ ní ɖyɔ̌ 

otoxóɖiɖɔnúnyɔ́wa hwelɔ́nu tɔn súdó. Gancó éwɔ ma wa mɔ̌. 
 

Enyí tamɛgbakpɔ́n dó linlɛn lɛ jí ná syɛ́n ná ogbɛ̌ lɔ́, mì ní yí oxόkanbyɔ̌ ɖélɛ zán dó fɔ́n oxóɖɔdóxógo ɖé ɖóte:  

● Hlán asúcyɔsi lɛ kpóɖɔ otɔ́cyɔvínɔcyɔví lɛ dali, étɛ́ Jesu ɖónά ko wa? 

● Nawɛ é sɔgǎn ko gͻ xúhɔ́n ná hɛ̌nnu lɛ ɖó?  

● Nawɛ é ná ko sɔgǎn xokan osin ɖagbe tɔn, xokan adɔ̌tɛn ɖagbe tɔn, xokan nǔɖuɖu tɔn, xokan jijɔxoxó 

lɛ tɔn, xokan ogbǒkplítɛn lɛ tɔn, xokan osin gbígblédo lɛ tɔn, kpóɖɔ alixo ɖagbe lɛ tɔn ɖó? 

● Ná éxe kan okplɔ́n ná yɔkpɔ́ lɛ kpó mɛxó lɛ kpó, étɛ́ Jesu ɖó ko zɔ́n ɖɔ ye ní wa? 

● Ná éxe kan ahannumú, ama gbígblé lɛ nunu, ayihúndidɛ otaɖagbe dínkpɔ́n  tɔn lɛ  kpóɖɔ ayihúndidɛ 

alɔkpalɔkpa xe kpo lɛ xe nɔ hɛn gbɛtɔ́ lέzun kannumɛ ná lɛ, étɛ́ Jesu ɖó ko wa hlán dali yětɔn? 

● Etɛ́ Jesu ɖó ko wa hlán dali olannúwiwa xe nɔ wá jɔ  to asú kpó asi kpó cɛ́ncɛn kpóɖɔ  to yɔkpɔ́ lɛ 

cɛ́ncɛn? 

● Nawɛ Jesu sɔgǎn jlǎ kɔnɖókpɔ́mɛninɔnúwiwa omɛ lɛ tɔn ɖó gbɔn? 

 

Axɔĺúɖuɖu Mawǔ tɔn to ayǐgbajinu lɛ mɛ 

To Owě wíwé mɛ, mǐ mɔ akpajlɛ́ onǔ xe kplídókpɔ́ yǐsenɔ lɛ tɔn sɔgǎn tayǐɖi tɔn, yǐsenɔ xe nɔ setónú ná Mawǔ to 

onǔ lɛkpó mɛ bo ko lɛ́zun axɔ́lúɖuɖu Mawǔ tɔn mɛnu lɛ. 
 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ (SG) 

Alixodóxyǎ lɛ ná onǔhɛnbɔ-awǔtɔ:́ Mì byɔ́ sɔ́n ogbɛ̌ lɛ sí ɖɔ yě ní kan oxókanbyɔ́ éxelɛ to bǐbɛńu onǔ-yíwa  éxe tɔn. 

Mì ní xyǎ Azɔ̌n-yíwa 2:42-47, Azɔ̌n-yíwa 4:32-35 bo gblɔ̌n ná oxókanbyɔ́ lɛ. 

● Étɛ́ wɛ yǐsenɔ yɔ̌yɔ́ lɛ ko nɔ wa? 

o Yě nɔ to vǐvέnǔdǒ to onǔkplɔ́nmɛ omɛdóhlán lɛ tɔn mɛ (bo nɔ to tónúse ná ogbe Mawǔ tɔn lɛ) 

bɔ hwɛhwɛ yě nɔ kplí yěɖelɛ, bo nɔ to onǔ yětɔn lɛ má xɛ́ yěnɔzo lɛ, bo nɔ to oɖɛxo, bo nɔ to 

Mawǔ kpa, bo nɔ ná onǔ yěwu omɛ xe to hudó mɛ lɛ bo nɔ to owɛnɖagbe lá. 

● Bé onǔ énɛlɛ, onǔ gbigbɔ mɛ tɔn lɛ wɛ ya kavǐ onǔ agbasa tɔn lɛ? (awe lɛkpó wɛ?) 

● Sínsέn tέ wɛ é ka ná? 

o  Agbǎtɔ́nɔ ɖé ma wá tíin to yě mɛ ba, yě sɔ́ mɔ nukúnɖagbe omɛ xe kpo lɛ tɔn yí bɔ omɛ susu 

wá lɛźun yǐsenɔ.  

● Ale tɛ́ lɛ wɛ mǐ ka nɔ mɔyí ná kplídókpɔ́ mǐtɔn lɛ, hwenue mǐ nɔ to kɔnɖókpɔ́gbɛ mǐtɔn zán tayǐɖi yǐsenɔ 

Mawǔgun xóxó hwenu tɔn lɛ tɔn? 
 

OGBEÐÍÐÓ  

 

Mì Ní MƆXÓÐƆDÓXÓGO TO OGBɛ̌ ƉAXO MƐ 

Mì ní lɛnɖɔ kplídókpɔ́ mǐtɔn lɛ tayǐɖi Mawǔgun xóxó hwenu tɔn lɛ tɔn wunkɔ, bɔ omɛ susu nɔ wá jóta ná klisti 

bo nɔ to zɔnlinzin to tónúsise mɛ, bo nɔ má onǔ tindó yětɔn xɛ́ nɔzo yětɔn, bɔ agbǎtɔ́nɔ ɖé ma wá tíin to cɛ́ncɛn 

mǐtɔn. E ma ko  nyí odlɔ̌ xe ma  nǎ sɔgǎn  nyí  bibasí. Onǔ énɛ ko jɔ to Mawǔgun xóxó hwenu tɔn hwenu, mɔ̌ mǐ 

ko sɔ́ mɔ ɛ to égbexe to kplídókpɔ́ ayǐhɔ́n kpéte tɔn ɖélɛ mɛ.  

 

Mǐ ní xyǎ otan kplídókpɔ́-yígba awe tɔn xe dín ná ɖó axɔ́lúɖuɖu Mawǔ tɔn ayǐ 

Otan1:   To Ɛnditomɛ, Dǎwe ɖé yi ogletoxo xe mɛ é ko wazɔ̌n te ɖé kpɔ́n. E kanbyɔ́ nyɔ̌nu ogletoxo lɔ́ mɛnu lɛ ɖɔ 

ényí Jesu wɛ  ko nyí ogletoxogán lɔ́, étɛ́ mɔ̌ wɛ kplídókpɔ́ yětɔn lɔ́ ná ko tayǐɖi. Unlayi, ɖokpó sɔ́n nyɔ̌nu nǔgbóɖɔtɔ́ 

tawun lɛ mɛ wá yíxó bo ɖɔ ɖokpó nyínyí kpóɖɔ kplídókpɔ́núwiwa   ko tíin to ogletoxo lɔ́ mɛ wáyi.  E nywɛ́ ɖɔ 

kínklán alɔkpa xe to ayǐ to ogletoxo étɔn mɛ ma ná yɛ̌yi Jesu. Hɛ̌nnu ɖokpóɖokpó nɔ to ota éɖe tɔn hwlɛ̌n. Dó 

gbɔn gblɔ̌ndó xe é ná dali,  ogbɛ̌ lɔ́ wá zé jijɔxoxógbɛ́ kpóɖɔ alɔgɔ́námɛgbɛ́  ɖóayǐ: Nyɔ̌nu wyɛnɛ xe to 

alɔgɔ́námɛgbɛ́ mɛ lɛ jɛ yěɖelɛ kplí jí hwɛhwɛ kpó akpakpa ɖaxó ɖé kpó. Ogbɛ̌ví lɔ́ lɛ jɛ akwɛ́ osɔxa kléwúnkléwún jɔ 

jí, éxe yě nɔ yi kɔndó akwɛ́sɛɖótɛn ogbɛ̌ lɔ́ tɔn, bo wá jɛ gblɔ̌ndó mɔ ná tuklá kplídókpɔ́ lɔ́ tɔn lɛ dókpɔ́. Unlayi wɛ 

wá ɖugǎn ná alɔgɔ́námɛgbɛ́ lɔ́ bo zán nukɔntɔ́ sín onǔníná étɔn dó zé tito ɖó ayǐ bo ɖɔn ogletoxo lɔ́ mɛnu lɛ kɛ-

alɔyí i bo wá wa onǔ xe Jesu ná ko wa lɛ, ényí éwɔ wɛ ko nyí nukɔntɔ́ lɔ́. 

 

Otan2: Nǎwe xe nɔ wazɔ̌n to Owě wíwéwéxɔmɛ to Uganda tomɛ lɛ, mágbe bo ná yíyizɔ́n ná ogletoxo yětɔn 

kɛ́ɖɛ́ɖi lěxe Jesu ɖó ko wa ɛ ɖó. Yě xwesɔ ganjí bo wá zé tito onǔyíwa yětɔn tɔn tíntán ɖó ayǐ; Ogbǒ bíbέ sɔ́n lɛ̌dó 

ahannutɛn ofí lɔ́ tɔn. Awe to nyɔ̌nu lɔ́ lɛ mɛ byɔ́ ahannutɛn lɔ́ mɛ kpó adɔgbígbó kpó. (Hwɛhwɛnú wɛ ɖɔ  nyɔ̌nu xe, 

yěwulɛ có wɛ nɔ  yi byɔ́ ahannutɛn lɔ́ mɛ lɛ, bé ogalɔtɔ́ wɛ yě ko nyí). Yě byɔ́ ogbe nǎdó kplɔ̌ ogbǒ lɛ sɛ. Kpódó 

onǔkpácámɛ kpó wɛ omɛ xe ɖó ahannutɛn lɔ́ lɛ jɛ onǔko jí bo ka yígbe ná yě. Nyɔ̌nu lɔ́ lɛ yi hɛn   kplídόkpɔ́lɔ́mɛnu 

lɛ kɛ-alɔyí oxό énɛlɔ́  bɔ ojlǒɖagbenɔ susu tɔ́n wá. Odo awe wɛ ogbɛ̌ lɔ́ kun, odo ɖokpó ná ogbǒ xe nɔ nyɔ lɛ, odo 

ɖyɛ́ ná ogbǒ xe ma nɔ nyɔ lɛ. Hwenue omɛ xe tindó ahannutɛn lɔ́ lɛ mɔ omɛ ɖěvo lɛ to ogbǒ yětɔn lɛ kplɔ̌sɛ, yě 

gbɔ bo gɔ́-alɔ ná nyɔ̌nu lɔ́ lɛ. Xomɛhunnú ɖaxó ɖé wɛ é nyí ná kplídókpɔ́ lɔ́ bɔ omɛ xe tindó ahannutɛn lɔ́ lɛ,  

gbɛ́kpo to nukúnkpé ofí lɔ́ go . Onǔ énɛ gɔ xúhlɔ́n ná yě bɔ nyɔ̌nu lɔ́ lɛ wá yí ogbeta nǎdó basí adogbɛ́ Nasú wunkɔ 

tɔn cyɛ́nnɛ ná hɛ̌nnu ofí lɔ́ tɔn lɛ bo wá kun osindo ná  agbǎtɔ́nɔ lɛ. Enɛgódo, ogbɛ̌ Owě wíwéwéxɔmɛ tɔn wá jɛ  

onǔnyawlé azɔ̌n ɖaxó ɖé jí  tɔn: «Azɔ̌n axi kplídókpɔ́ lɔ́ tɔn». Hwɛhwɛ nyɔ̌nu ogletoxolɔ́mɛnu lɛ nǎdό yi axi dindɛn 

lɛ mɛ kpó omǎ kpóɖɔ ajɔ̌gban ɖévo lɛ kpó, zɔnlin wɛ yě nɔ zin xɔ oganxixo susu. Enyí axi  ɖé ka sɛkpɔ́ wɛ,  énɛ ná 

zɔ́n bɔ yě ná ɖu-ale, bo ná sɔ́ hɛn yě sɛkpɔ́ hɛ̌nnu yětɔn lɛ , sɛkpɔ́ kplídókpɔ́ lɔ́ kpóɖɔ ogle lɛ. Ye ná ayǐgba lɔ́ yě.  

Ayǐgba lɔ́ ka jɛ ada jí gbáwú ná ye nídó jɛ axi gbá dó é ji jí. Nyɔ̌nu Owě wíwéwéxɔmɛ tɔn lɛ ka xoɖɛ bɔ azɔ̌nxwé 

axɔ́lú tɔn xe nɔ kpénukún ayǐmɛ jijlǎɖó go sín azɔ̌nwatɔ́ lɛ, xe to alixo ɖé jlǎɖǒ ma dɛndó ofí lɔ́, yí sɔ́n ojlǒ 

yěwulɔsú lɛ tɔn mɛ, wá jlɔ́ ayǐgba axi lɔ́ tɔn kpó gladɛ́ɛ xe yě hɛnwá kpó, ma yí akwɛ́. Kpó alɔgɔ́ Mawǔ tɔn kpó, 

nyɔ̌nugbɛ́ kléwún klistisɛntɔ́ ogletoxomɛnu lɛ tɔn, yi tɔ́njɛ adɔkunnú lɛ   jí bo bɛ́ yě cyán kplí,  nyɔ̌nugbɛ́  lɔ́ sɛ-

akwɛ́ɖó, bo mɔ gblɔ̌ndό ná oxό  ɖětέnáyíwunte tɔn  bo dó gbá axi kplídókpɔ́ lɔ́ tɔn. Gbɛzán yětɔn to  gbigbɔ sín 

alixo jí wá to nukɔn-yi hwenue yě  nɔ yíyizɔ́n nὰ omɛ ɖěvo lɛ  to onyǐ Jesu tɔn mɛ. 

 

● Étɛ́ wɛ jɔ to ɖokpóɖokpó otan lɔ́ lɛ tɔn mɛ? 

● Bé gbɛtɔ́ xe to otan lɔ́ lɛ mɛ lɛ ka zɔ́n bɔ ninɔmɛ Kplídókpɔ́ lɔ́ lɛ tɔn wá sɛkpɔ́ ɖěxe é ná ko nɔ, ényí omɛ 

ɖokpóɖokpó ko nɔ zán ogbɛ étɔn sɔgbexέ tito Jesu tɔn? Étɛ́ wútu ka wɛ?   

● To otan lɔ́ lɛ mɛ, azɔ́n-yíwa ɖětɛ́ lɛ wɛ ogbɛ̌ lɔ́ lɛ ka yí basí? 

● Étɛ́ mì ná ko yí basí to Kplídókpɔ́ mìtɔn mɛ? 
 

Ɖokpóɖokpó mǐtɔn sɔgǎn zὰn éɖe ná kplídókpɔ́ mǐtɔn nídό lɛ́zun éxe sɔgbexέ ojlǒ Mawǔ tɔn tawun.  

 

Ɖiɖyɔ ̌ ɖόná tíin ná Kplídókpɔ ́lɔ ́gbɔn awa ɛnɛ lɛkpó jí 

To tito éxe mɛ, mǐwulɛ  mágbe bo ná nɔ zángbɛ sɔgbexɛ́ ojlǒ Mawǔ tɔn bo ná gɔ́-alɔ ná omɛ xe kpo lɛ nǎdó nɔ 

zángbɛ  gbɔnmɔ̌ gá. To mɔ̌wiwa mɛ,  mǐ ná mɔ ɖiɖyɔ̌ ná byɔ́ Kplídókpɔ́ mǐtɔn lɔ́ lɛ. 

 

Mì Ní MƆXÓÐƆDÓXÓGO TO OGBɛ̌ ƉAXO MƐ 

● Tayǐɖi Jesu, bé mì gbɛ́ nɔ flǐn awa ɛnɛ xe jí mǐ ɖóná hwɛ́n te lɛ? (Luku 2:52) 

o Nǔnywɛ-́zinzin, Agbasanú, Kɔndókpɔ́gbɛ, kpóɖɔ Gbigbɔnú 

 

Hwenue mǐ to tónúse ná Mawǔ gbɔn awa ɛnɛ ogbɛzán mǐtɔn tɔn lɛkpó jí, mǐ ná mɔ axɔ́lúɖuɖu Mawǔ tɔn ná zé 

éɖe ɖóayǐ to kplídókpɔ́ mǐtɔn lɔ́ mɛ. Onǔ xe sɔgǎn gɔ́-alɔ ná mǐ nǎdó nɔ lɛntamɛkpɔ́n dó awa voovo xe jí mǐ jlό 

ɖiɖyɔ́ ná kplídókpɔ́ lɔ́ te kavǐ ná é ní ɖó nukɔn-yiyi to émɛ dógɔ́ sɔgbexɛ́ ojlǒ Mawǔ tɔn wɛ to nyǐnyíɖɔ omɛ 

ɖokpóɖokpó ɖóná ko gɔ éɖe mɛ gbakpɔ́n tlíntlín dó hlán awa ɛnɛ éxelɛ dali—Nǔnywɛ́-zinzin, Agbasanú, 

Kɔndókpɔ́gbɛ, kpóɖɔ Gbigbɔnú  

 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ 

Alixodóxyǎ lɛ ná onǔhɛnbɔ-awǔtɔ:́ Mì ní byɔ́ sɔ́n ogbɛ ̌ɖokpóɖokpó  sí ɖɔ é ní lɛntamɛkpɔ́n dó ɖiɖyɔ̌ xe dín é te 

bo ná mɔ to kplídókpɔ́ étɔn mɛ lɛ jí to oxótaví ɖokpóɖokpó éxelɛ mɛ—ayixamɛnú, Agbasanú, Kɔndókpɔ́gbɛ 

kpóɖɔ Gbigbɔnú (dó wěmatɛ jí kavǐ dó wěma ɖěvo jí). Mì ní flǐn ogbɛ ̌lɔ́ ɖɔ Kɔndókpɔ́gbɛ nɔ zɔ́n 

gbɛtɔ́mɛninɔnúwiwa mǐtɔn go (dǒxyá lɔ́ wɛ nyí alɔwíwlé, okplɔ́n ná ovǐ lɛ, nɔ̌zo-nɔ̌zonúwiwa kpóɖɔ ɖokpó-nyínyí 

to Mawǔgunví lɛ mɛ). Akwɛ,́ azɔ̌n kpóɖɔ jijɔxoninɔ wɛ kan agbasanúwiwa. Ogbɛ ̌lɔ́ lɛ sɔgǎn sɔ́ yi kpɔ́n linlɛn xe 

yě ko ɖetɔ́n to akpáxwé tíntán onǔkpínkplɔ́n éxelɔ́ tɔn mɛ—Jesu, tayǐdi nukɔntɔ́ kplídókpɔ́ mǐtɔn tɔn.    

 

OGBEÐÍÐÓ 

 

Mì Ní MƆXÓÐƆDÓXÓGO TO OGBɛ̌ ƉAXO MƐ   

To tito mǐtɔn mɛ, hwɛhwɛ wɛ mǐ nɔ yi otɛn onǔ ɖiɖyɔ̌ énɛlɛ tɔn mɛ. Bé mìwulɔsú lɛ, mì ka to ɖiɖyɔ̌ énɛlɛ dín gá? 

 

1. Gbigbɔnúwiwa 

a. Ye ní hɛn omɛ lɛ wá ná klisti – wɛnɖagbelílá  

b. Hwǐnhwέn to gbigbɔmɛ – Devízɔ́nwiwakplɔ́n tíin  

2. Agbasanúwiwa 

a. Onǔjláɖό wá byɔ́ adɔ̌tɛnxó lɛ mɛ 

b. Onǔjláɖό wá byɔ́ ogbɛninɔnú lɛ mɛ – oglezɔ́n/alixo lɛ kpóɖɔ akwɛ́zínzánlɔ ɖagbe 

c. Onǔjláɖό wá byɔ́ Jijɔxoninɔxó lɛ mɛ. 

3. Kɔndókpɔ́gbɛ 



  

20 

a. Onǔjláɖό wá byɔ́ Kɔndókpɔ́núwiwa xe to kplídókpɔ́ lɔ́ kpó acɛkpikpa oto lɔ́ tɔn kpó cɛ́ncɛn lɛ 

mɛ 

b. Alɔwíwlé xe nyɔ́ hú lɛ 

c. Onǔjlǎɖólɔ wá byɔ́ okplɔ́n ovǐ lɛ tɔn mɛ 

4. Nǔnywɛ́-zinzin 

a. Okplɔ́n tíin ná mɛxó lɛ kpóɖɔ ná ovǐ lɛ  

b. Onǔnywɛ́ lɛ kpóɖɔ nyɔ̌wa lɛ wá to adagblǒ 

 

Otaɖónáxó 

Mì Ní MƆXÓÐƆDÓXÓGO TO OGBɛ̌ ƉAXO MƐ 

Mawǔ sɔ́ jló ɖiɖyɔ̌ ná kplídókpɔ́ mǐtɔn, ná é ní sɔ́ tayǐɖi axɔ́lúɖuɖu étɔn húgǎnmɔ̌. Jesu ná mǐ adɔgbígbó nǎdó nɔ 

xoɖɛ ná «Axɔ́lúɖuɖu étɔn ní dó wá» bo ɖegbe ná mǐ ɖɔ «Mǐ ní nɔ dín axɔ́lúɖuɖu émitɔn Jɛnukɔn».   

● Bé mì ka sɔgǎn lɛn onǔ xe é ɖóná ko ná kpɔ́n ɖɔ ye ní nɔ nɔ kplídókpɔ́ xe mɛ omɛ lɛkpó nɔ yí tónúsise 

Kpéte ná Mawǔ dó nɔ to ogbɛzán gbɔn awa ɛnɛ énɛlɛ jí te? Hɛ̌nnu nyɔ̌nánɔ lɛ ná ko tíin kpóɖɔ nɔ̌zo 

kpíkpé lɛ  bo ná to alɔgɔ́ ná yěnɔzo lɛ, bo ná nɔ nɔ huhwɛ́ mɛ. Wǐwɔ́ kavǐ avun kavǐ onǔgbónɔmanyí ma 

nǎ tíin. 

● Bé kplídókpɔ́ mɔ̌wunkɔ mɛ ninɔ ka nɔ jló mì?  Étɛ́wútu?   
 

Onǔmimɔ xe jyawǔ ɖé wɛ Mawǔ dó hlán mǐ:  onǔmimɔ dó wǐwa axɔ́lúɖuɖu étɔn to ayǐgbají jí.  É ka jlóɖɔ mǐ ní 

ɖó mǐmá to ɖǐɖóayǐ étɔn to ayǐgba jí mɛ. Mì ní  lɛnɖɔ omɛ lɛkpó wɛ ko setόnú ná Mawǔ, étέ wunkɔ ogbɛ lɔ́ ná 

ko tayǐɖi. É ná ko tayǐɖi paladísi wunkɔ! Sɔlě mǐ ko nywɛ́ ɖó ɖɔ hwɛ̌kpó Jesu nídó lɛ́gɔwá onǔ kpókpó ma nǎ ko 

ɖónu, gancó mǐ tlɛ sɔgǎn jɛ azɔ̌nwa dó onǔmimɔ xe Mawǔ  dó hlán éxe  lɔ́ jí. 

 

Égbesɔ-égbesɔ mǐ ko ɖóná nɔ fɔ́n bo ná nɔ ɖɔ ná mǐɖelɛ ɖɔ:  

1. To égbexe nawɛ un sɔgǎn ɖó axɔ́lúɖuɖu Mawǔ tɔn ayǐ gbɔn?  

2. Nǎdó gblǒ-ada ná axɔ́lúɖuɖu Mawǔ tɔn, étɛ́ dódó un sɔgǎn yíwa? 

3. Nawɛ un sɔgǎn zángbɛ sɔgbexɛ́ acɛɖóayǐ Mawǔ tɔn gbɔn?  

4. Nawɛ un sɔgǎn gɔ́-alɔ ná hɛ̌nnu ce  kavǐ kplídókpɔ́ ce gbɔn ná é nídó wa mɔ̌? 

 

 AΖɔ̌N-YíWA TO OGBɛ̌ KLEWUNKLEWUN LƐ MƐ  

● To osɛ éxe mɛ, onǔ awe xe mì sɔgǎn yí basí bɔ  axɔ́lúɖuɖu Mawǔ tɔn  nídó nyí ɖǐɖóayǐ to kplídókpɔ́  

mìtɔn mɛ jí wɛ mì ní nɔ lɛnnǔ dó. 

 

 Mì ní nɔ xoɖɛ dókpɔ́ bo  ka nɔ byɔ́ Mawǔ alɔgɔ́  étɔn nǎdó ɖó axɔ́lúɖuɖu étɔn ayǐ dó kplídókpɔ́ mìtɔn mɛ. 

Onǔkpínkplɔń 5: Nɔ yíyizɔń nά omɛ 

ɖěvo lɛ bo dó ɖó axɔĺúɖuɖu Mawǔ tɔn 

ayǐ 
 

Linlɛn titewungbe lɔ́ lƐ 

Hwenue mǐ nɔ yíyizɔ́n nά omɛ ɖěvo lɛ, mǐ ná mɔ bɔ kplídókpɔ́ mǐtɔn lɛ ná nɔ to lǐlέzun Axɔ́lúɖuɖu Mawǔ tɔn 

wunkɔ.             

 

Azɔ̌nwanú 

1. Nǔkplɔ́nvíwéma (Ényí é jlό omɛ ɖé wɛ) (SG) 

a. Oxómɔɖɔdóxógoxó dó otan Mɛmɛnyɔ́nu Li tɔn jí kpóɖɔ dó otan hɛ̌nnu ogbɛ̌dónánɔ ɖé tɔn jí 

b. Hɛ̌nnu klistisɛntɔ́ ɖé tɔn basí ovogbingbɔnnú ɖé. Otan kpóɖɔ oxókanbyɔ́  lɛ 

 

Mìwulɔsú kpóɖɔ hɛ̌nnu mìtɔn jí wɛ mì ní nɔ bɛ́ sɔ́n 

Mì Ní MƆXÓÐƆDÓXÓGO TO OGBɛ ̌ƉAXO MƐ 

Nǎdó ɖó Axɔ́lúɖuɖu Mawǔ tɔn ayǐ, ye ɖó hudó akpajlɛ́ xe bɔ-awǔ ɖé tɔn: 

 

Alixodóxyǎ lɛ ná onǔhɛnbɔ-awǔtɔ:́  Mì ní ɖe akpajlɛ ́éxe dó adǒtɛ kavǐ dó oxόnámɛwéma gbajagbaja ɖé jí. 

 

Mìwulɛ          Hɛ̌nnu mìtɔn  Kplídókpɔ́ mìtɔn                Akɔta mìtɔn 

 

1. Mì ní bɛ́ sɔ́n mìwulɔsú lɛ jí 

Afɔɖiɖe tíntán nádó mɔ ɖɔ axɔ́lúɖuɖu Mawǔ tɔn ní nyí ɖiɖóayǐ to ogbɛzán mìtɔn mɛ, to hɛ̌nnu mìtɔn mɛ, to 

Mawǔgun mìtɔn mɛ, to Kplídókpɔ́ mìtɔn mɛ kpóɖɔ to akɔta mìtɔn mɛ, wɛ nyí ɖɔ mì ní bo nɔ gba mìɖémɛkpɔ́n. 

Bé mì ka nɔ tɛ́nkpɔ́n bo nɔ setónú ná Mawǔ gbɔn akpáxwé ogbɛzán mìtɔn tɔn lɛkpó jí?   

 

2. Mì ní nɔ kplɔ́nnǔ hɛ̌nnu mìtɔn bo nɔ ná ɛ adɔgbígbó 

Hwenue mì jɛ otónúse ná Mawǔ gbɔn akpáxwé ogbɛzán mìtɔn tɔn lɛkpó jí, mì ɖóná nɔ dό awǔvíví lanmɛ ná 

hɛ̌nnu mìtɔn ná é nídó nɔ wa gbɔnmɔ̌ gá. 

 

3. Mì ní nɔ byɔ́  Mawǔ ná é  ní nɔ gɔ́-alɔ ná mì nǎdó nɔ yíwǎn ná omɛ ɖěvo  lɛ 

Mì ní jɛ oɖɛxo jí, bo nɔ byɔ́ Mawǔ, ná é ní gɔ́-alɔ ná mì nǎdó ɖó zǐnzín dó omɛ xe kpo lɛ jí. Mì ní nɔ to jlɔ̌jɛ lɛ dín. 

Hwenue mì mɔ omɛ xe to hudó mɛ lɛ, mì ní byɔ́ Mawǔ ná é ní dó lěxe mì sɔgǎn gɔ́-alɔ ná yě gbɔn xyǎ mì. 
 

4. Mì ní nɔ yíyizɔ́n ná omɛ ɖěvo lɛ 

Mì ní ɖó mǐmá to onǔyíwa owǎn-yíyínánɔ̌zo  tɔn ɖé mɛ bo yi tɔ́njɛ alɔkpa ɖěvo jí, éxe mɛ ye dó nɔ yíyizɔ́n gbɔn. 

Enyí mì tlɛ  lɛn ɖɔ émi ma sɔgǎn kpé onǔ ɖaxó ɖé go bo nǎ wa, mì ka ɖóná yí onǔnyɔ́wa  xe Mawǔ ná mì lɛkpó 

zán nǎdó nɔ yíyizɔ́n. Gbɔn yizɔ́n-yíyí gblamɛ wɛ mì ná jɛ hwǐnhwɛ́n jí te bo ná mɔnǔjɛémɛ ɖɔ mì sɔgǎn kpé onǔ 

susu ɖěvo lɛ go bo ná nɔ yíwa.  

Ye ní kplɔ́n nǎdó nɔ yíyizɔń ná omɛ ɖěvo lɛ 

To onǔkpínkplɔ́n éxe mɛ, mǐ ná mɔ lěxe mǐ sɔgǎn yíyizɔ́n ná omɛ ɖěvo  xe to kplídόkpɔ́ mǐtɔn mɛ lɛ gbɔn.  

Nawɛ akwɛ́ susu ma  zάn, mǐ sɔgǎn gɔ́-alɔ ná omɛ ɖěvo lɛ gbɔn kavǐ bo ma nǎ dɔn  nukúndόmɛděvogbanmɛxό 

wά.  

 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ 

Mì ní lɛnɖɔ hɛ̌nnu agbǎtɔ́nɔ ɖé tíin to kplídókpɔ́ mìtɔn mɛ. Étɛ́ lɛ mì ná sɔgǎn basí dó gɔ́-alɔ ná hɛ̌nnu énɛlɔ́?   

 

OGBEÐÍÐÓ 

 

Nyɔ̌nu aziiyígbajínu ɖé wɛ sunyǐ ná éɖe ɖɔ mɛmɛnyɔ́nu Li. Nyɔ̌nu lɔ́ jló vívɛ́vívɛ́ bo ná nɔ gɔ́-alɔ ná hɛ̌nnu 

agbǎtɔ́nɔ xe nɔ nɔ kplídókpɔ étɔn mɛ lɛ, to otají yěwu xe ma tindó akwέhɛnwánámɛnú  ɖé. E wá jɛ  hɛ̌nnu  ɖélɛ 

dlǎkpɔ́n jí to hɛ̌nnu énɛlɛ mɛ, to osun ɖokpóɖokpó mɛ, bo to akwɛ́ díndín sín alixo kan ná yě. Alɔgɔ́námɛ 

kplǎnkplǎn xe é basí ná hɛ̌nnu lɛ, otan atɔn tɔn ɖye: Nǔgbó ka wɛ otan énɛlɛkpó.   

 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ 

Mì ní xyǎ otan atɔn Mɛmɛnyɔ́nu Li tɔn lɛ.  Mì ní bo gblɔ̌n oxókanbyɔ́ lɛ.  
 

Otan 1 – Mɛmɛnyɔ́nu Li kpóɖɔ ojikpá vowunvówún lɛ tɔn 

To okɔ́ xe mɛ mɛmɛnyɔ́nu Li nɔ nɔ, oxwédo wamamɔnɔ tɔn ɖé tíin to émɛ bo tindó ovǐ awe. Otɔ́ lɔ́ kpóɖɔ onɔ lɔ́, 

omɛ awe lɛ ɖě ma tindó azɔ̌n ɖé bo nɔ wa. Gbeɖokpó, hwenue Mɛmɛnyɔ́nu Li to hɛ̌nnu éxelɔ́ dlǎkpɔ́n wɛ é mɔ 

ayǐgba kpɛví xe nɔ jɛji ɖé kpannukɔn oxwé yětɔn gbe.  É kanbyɔ́ yě ɖɔ: «Étɛ́wútu wɛ mì ma ka nɔ dó 

vowunvówún lɛ?» «Oxwé mìtɔn gbe ná nyɔ́hwankpɛ dógɔ́ bɔ gɔ́ná énɛ, mì ná sɔgǎn sa vowunvówún lɔ́ lɛ to axi 

okɔ́ éxelɔ́ tɔn mɛ.»  
  

Onǔ énɛ wɛ oxwénɔ éxelɔ́ yí basí bo jɛ vowunvówún xe sín ogle é ko kpɔ lɛ, bɛ́ sa jí to axi mɛ  E wá mɔɖɔ, axisinɔ 

étɔn lɛ, bléwún wɛ yě sɔ́ jɛ vowunvówún wunmɛ ɖěvo lɛ kanbyɔ́ jí gá, amɔ̌ ojikpá kléwún ɖé wɛ émi tindó bo 

ma sɔgǎn dó vowunvówún ɖěvo lɛ ba. Gancó oxwénɔ éxelɔ́ yijɛ vowunvówún wunmɛ ɖěvo lɔ́ lɛ xɔ jí to 

vowunvówúnglekpɔtɔ́ lɛ sí bo nɔ wá yi sa yě kpóɖɔ vowunvówún éwɔlɔsú tɔn lɛ bo nǎdό nɔ ɖu-ale susu. Dinvye 

xe é tindó vowunvówúnsatɛn kléwún ɖé to axi lɔ́ mɛ, é lɛnɖɔ: «Un sɔgǎn sɔ́ sa onǔ ɖěvo lɛ». E nɔ yáwǔ fɔ́n to 

afɔ́nnu fuu lɛkpó bo nɔ yi xɔ akwěkwe kpó agɔnkɛ́ kpó bo nɔ wá yi sa yě to axi mɛ, to vowunvówúnsatɛn étɔn.  
 

Otan 2 – Mɛmɛnyɔ́nu Li kpó wɛlí lɛ kpó 

 Hɛ̌nnu ɖěvo xe to hudó alɔgɔ́ tɔn mɛ wɛ to azɔ̌n dín ná wa, amɔ́ é ma ka nyɔ́ éxe é ná yíwa bo ma ka sɔ́ tindó 

onǔnyɔ́wa  vonɔɖé. Yě nɔ to azɔ̌nwa kpakaɖutɔ́ kɔli, amɔ̌ hwɛhwɛ, yě ma nɔ wá  kpé azɔ̌n lɔ́ go  bo nɔ mɔ. 

Mɛmɛnyɔ́nu Li mɔɖɔ hɛ̌nnu éxe nɔ wazɔ̌n tawun bo to  azɔ̌n dín ná wa nǔgbó, hwenɛnu é yi dlǎ hɛ̌nnu 

Mawǔgun mɛ tɔn  ɖěvo ɖé kpɔ́n xe nɔ kpɔ wɛlígle. E kanbyɔ́ yě ɖɔ bé wɛlíglekpikpɔ ka kpé?  Bé axi étɔn ka tíin 

bo kpɔ́nte kpóɖɔ azɔ̌nwanú xe ye ma sͻgǎn gͻn ma tindό  bo ná jɛ wɛli kpɔ jí lɛ ka tíin? 
 

Hwenue é se ɖɔ azɔ̌n ɖagbe wɛ, é hunɖɔ ná hɛ̌nnu lɔ́ ɖɔ Mawǔ ylɔ́ mǐ nǎdó yíwǎn ná nɔ̌zo mǐtɔn lɛ, kpóɖɔ ná mǐ 

ní kpénukún wamamɔnɔ lɛ go. Nyɔ̌nu lɔ́ kanbyɔ́ yě ɖɔ bé jlɔ̌jɛ ka tíin ná yě nǎdó kplɔ́n lěxe ye nɔ kpɔ wɛlígle 

gbɔn hɛ̌nnu wamamɔnɔ tɔn lɔ́. Yě kɛ-alɔyí oxó lɔ́. Mɛmɛnyɔ́nu Li wá dó hɛ̌nnu awe lɛ xyǎ  yěɖelɛ.  Linlɛn nǎdó 

sɔgǎn yí onǔ ɖé wa tɔn to akpakpasɔ́ hɛ̌nnu wamamɔnɔ tɔn lɔ́, bɔ é yáwǔ yi  yí afanu ayǐgba kléwún ɖé tɔn 

kpóɖɔ onǔ kpókpó xe ye ma sͻgǎn  gͻn ma tindό bo nǎdó jɛ azɔ̌n lɔ́ jí. To vivɔnu oxwe lɔ́ tɔn, oji jɛ ná yě  tawun, 

bɔ yě kpé afanumɛkwɛ́ kpóɖɔ jinɔkúnkwɛ́ go bo sú, bͻ hɛ̌nnu lɔ́ ɖu-ale ganjí. 

 

Otan 3 – Mɛmɛnyɔ́nu Li gbɔhwɛ ná hɛ̌nnu ɖé 

Hɛ̌nnu xe ko klán ɖé wɛ hɛ̌nnu atɔntɔ́ xe Mɛmɛnyɔ́nu Li ka jló ná gɔ́-alɔ ná. Mɛjitɔ́ lɛ ko mɔ ɖɔ ovǐsúnnu émitɔn 

kpóɖɔ oxwédo ovǐsúnnu lɔ́ tɔn onǔvɔ́nɔ wɛ yě bo ma nyí onǔɖéwanú.  Mɛmɛnyɔ́nu Li yi kpé hɛ̌nnumɛ lɔ́ lɛkpó 

nǎdό tɛ́nkpɔ́n bo ɖɔhwɛgbɔ ná yě. E mágbe, éwɔlɔsú  bo ná nɔ yi kpé ovǐsúnnu lɔ́ kpóɖɔ hɛ̌nnu étɔn hwɛhwɛ, bo 

ná gɔ́-alɔgɔ́ ná  yě nǎdό  jlǎ  ogbɛzǎn yětɔn ɖό, ényí mɛjitɔ́ lɔ́ lɛ sɔ́ gɔ yě yí dó hɛ̌nnu lɔ́ mɛ bo ná nɔ ná alɔgɔ́ 

kléwún ɖé yě. Omɛ lɛkpó wɛ yígbe ná oxó énɛ. Mɛjitɔ́ lɔ́ lɛ gbɔ bo mágbe nǎdó gɔ jiɖe dó ovǐsúnnu yětɔn go bo 

yígbe nǎdó nya ajɔ̌kwɛ́ ná ɛ, ná é nídó sɔgǎn jɛ́ ogan gbígblé sín ajɔ̌ wa jí. Dinvye, onǔzánkpo ogannɔ xɔ wɛ é nɔ 

te bo nɔ wáyi sa yě dó ogangbígblé-gɔjlǎɖó-zɔ́nwatɛn ayǐ énɛ jí tɔn. Alɔnu-alɔnu, ovǐsúnnu lɔ́ sɔgǎn kpénukún 

hɛ̌nnu éwɔlɔsú titi tɔn go. E bo mɔ ɖɔ ogbɛzán émitɔn wá mɔ sísíɖόnámɛ ɖé yí. 

 

1. Étɛ́ Mɛmɛnyɔ́nu Li ka basí ná ɖokpóɖokpó hɛ̌nnu lɔ́ lɛ tɔn?                

o É ná yě anaɖemɛxó lɛ kpóɖɔ adɔgbígbónámɛxó lɛ 

o É yi lά omɛ ɖěvo lɛ kpɔ́n, tayǐɖi hɛ̌nnu wɛlíglekpɔtɔ́ lɔ́ tɔn, nǎdó nywɛɖ́ɔ ényí é kpé ná yě kavǐ é 

ma kpé lálá kpóɖɔ ényí yěwulɔsú lɛ tindó jlɔ̌jɛ bo ná gɔ́-alɔ ná omɛ ɖé. 

2. Onǔyíwa Mɛmɛnyɔ́nu Li tɔn lɛ, sínsέn tɛ́ lɛ wɛ yě ka nά? 

o Omɛ lɛ ko tindó azɔ̌n to alɔnu bo sɔgǎn kpékɔ ná hudó hɛňnu yětɔn tɔn lɛ.    

o Omɛ lɛ jɛ awagun ɖó jí ɖó yě sɔgǎn kpé onǔɖé go bo wa nǎdó kpékɔ ná yěɖelɛ. 

3. Étɛ́ wɛ ná ko jɔ ényí akwɛ́ kavǐ nǔɖuɖu kpowun wɛ Mɛmɛnyɔ́nu Li ko ná ɖokpóɖokpó omɛ énɛ lɛ tɔn?  

● Omɛ lɛ ma nǎ ko ɖyɔ̌? 

4. Ényí, to osɛ ɖokpóɖokpó mɛ xɔ oxwe awe wɛ Mɛmɛnyɔ́nu Li tlɛ ko nɔ ná akwɛ́ hɛ̌nnu lɔ́ lɛ bo ka wá 

ɖóalɔte ná to énɛgódo, bé ninɔmɛ yětɔn ná ko nyɔ́hú odohwenu tɔn? Kavǐ é ná ko gbɔcí alɔ ɖokpólɔ́ jí? 

Kavǐ é bo ná sɔ́ ko nylǎ hú bǐbɛ́hwenu tɔn? 

● Ehéo, onǔníná Mɛmɛnyɔ́nu Li tɔn lɛ ná ko má yě bɔ onǔníná énɛ lɛ wɛ yě ná zé yěɖelɛ jó ná, 

húgǎn ɖɔ azɔ̌n yěwulɔsú lɛ tɔn wɛ yě ní zé yěɖelɛ jó ná. 

5. Ye ní ná akwɛ́ yěwu omɛ xe to hudó mɛ lɛ kpóɖɔ alɔgɔ́námɛxóyixa xe Mɛmɛnyɔ́nu Li yízán, vogbingbɔn 

tɛ́ wɛ to yě mɛ? 

●  Alɔgɔ́námɛxóyixa xe Mɛmɛnyɔ́nu Li yízán zɔ́n bɔ omɛ lɛ mɔ onǔnyɔ́wa yí bo tindó 

nukúnkpémɛgonú nǎdό kpékᴐ ná yěɖelɛ. 

6. Mì ní lɛnɖɔ to kplídókpɔ́ mǐtɔn lɛ mɛ, ényí omɛ susu to mǐ mɛ bo nɔ xodó akpajlɛ́ Mɛmɛnyɔ́nu Li tɔn, bo 

nɔ yi lá hɛ̌nnu xe to hudó mɛ lɛ kpɔ́n, bo nɔ ɖótó yě, bo nɔ nyinukúnkpɔ́n ninɔmɛ yětɔn, bo nɔ dín nǎ 

mɔnǔjɛ tuklá yětɔn lɛ go, bo nɔ wá mɔ ayixa ná gbɔn gǒdo. Zǐnzín tɛ́ é ná ko ɖó dó kplídókpɔ́ mìtɔn jí?  

 

OGBEÐÍÐÓ 

 

Hɛ̌nnu ɖé xe tíin to hudó mɛ  

Mì Ní MƆXÓÐƆDÓXÓGO TO OGBɛ̌ ƉAXO MƐ: 

Mì ní lɛnɖɔ Mawǔgun mìtɔn kpá wɛ hɛ̌nnu ɖé ka nɔ nɔ. Asú étɔn ma nɔ yáwǔ nɔ xwégbe hwɛhwɛ. Amɔ̌ 

hweɖélɛnu, hwla ɖokpó kavǐ hwla awe, é nɔ gɔwá xɔ azǎn kléwún ɖé, bo nɔ hɛn akwɛ́ kléwún ɖé wá ná hɛ̌nnu 

étɔn. Nyɔ̌nu lɔ́ nɔ to nukǔnkpé ovǐ yětɔn atɔn lɛ go,  amɔ̌ to  ovǐ lɔ́ lɛ mɛ, ɖě yětɔn ma nɔ yi wěxɔmɛ. Hwɛhwɛ, yě 

nɔ to wezundǒ afɔvɔ́ bo nɔ tíin to awu xóxó tawun lɛ mɛ. Oxwé yětɔn ka ko gblé tawun,  hweɖékpόkpénu xe 

jǐkun gbɛ́ ja,  osin nɔ kun byɔ́ oxɔ yětɔn lɔ́ mɛ. Hwenue mì gbɔn oxwé yětɔn gbe sín nukɔn wá jéyí, mì ná nɔ se 

avǐgbe yɔkpɔ́ lɛ tɔn ɖó xovɛ́ to huhu yě wútu.  
 

● Hɛ̌nnu éxe sín hudó lɛ, bé hudó nǔgbó jάnwɛ yě?    
 

Húgǎn onǔkpókpó, nyɔ̌nu éxe ko ɖibla yí éɖe dó ɖó maɖónukúnɖíɖónɔ. E ma nyí aɖǐɖɔnɔ jάnwɛ  nyí  susu omɛ 

xe ma tindó azɔ̌n  lɛ tɔn gbá, lěxe mǐ tlɛ sɔgǎn ko lɛn onǔ délɛ sɔ.  Amɔ̌ hwɛhwɛ, yě nɔ mɔ ɖɔ tuklá ogbɛmɛ tɔn lɛ 

ko  kpékɔ ná émi zɛ jlɛ̌go bɔ é nɔ syέn ná yě nǎdό mɔ ɖɔ onǔ lɛ sɔgǎn wá ɖyɔ̌. Alɔgɔ́ titewungbe xe mì ná basí 

sɔgǎn ko nyí ɖɔ ye ní hɛn yě ná yě nídό mɔ lěxe ninɔmɛ yětɔn gbέ sɔgǎn ɖyɔ̌ gbɔn. Bé alᴐkpa ɖagbeɖagbe tɛ́ mɛ 

wɛ  mì sɔgǎn  yí i  basí  gbɔn? É jɛɖᴐ ye ní gɔ́-alɔ ná yě nǎdó hɛn yěwulɔsúlɛ ɖeafɔ tíntán ɖiɖyɔ̌ tɔn lɛ. Tlóló din, 

onǔfᴐnú lɛ̌si tɔn  kléwun ɖé wɛ ye ná hɛ̌nnu éxe,  lɛ̌si lɔ́ sɔgǎn wa onǔɖé. Amɔ̌ ényí hwla susu wɛ mì ná nɔ ná 

onǔ énɛ wunkɔ yě, hwenɛnu, mì to yě sísέ nǎdó yíse ɖɔ yě ma nǎ kpéégo bo ná tɔ́nsɔ́n ninɔmɛ yětɔn mɛ.  

Ninɔmɛ yětɔn ka ɖóná ɖyɔ̌ tawun, yǐse énɛ tɔn sín hudó wɛ yě ɖó.   

 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ (SG) 

● Hwenue mì nɔ wanǔ tayǐɖi Mɛmɛnyɔ́nu Li wunkɔ, alɔkpa tέ mɛ wɛ mì sɔgǎn gɔ́-alɔ ná hɛ̌nnu éxe gbɔn? 

 

Gblɔ̌ndó xe ye sɔgǎn ná ɖélɛ ɖye: 

● Ye ní yi gɔ́-alɔ ná nyɔ́nu lɔ́ kpó ovǐ étɔn kpɛví kpéte lɛ kpó, ná yě nídó nɔ ɖu akwɛ ́kpɛɖé kpɛɖé. Bé 

ayǐgba ɖélɛ ka tíin nǎdό ɖó ojikpá ɖé ayǐ? Bé yě ka tindó onǔnyɔ́wa tawuntawun ɖélɛ? 

● Ye ní gɔ́-alɔ ná ovǐ étɔn kpɛví kpéte lɛ, bo dó zé yě dó wěxɔmɛ. Ye ní hɛn onɔ lɔ́ yi mɔ kɔ́mɛgán nǎdό 

kpɔ́n ényí yɔkpɔ́ lɔ́ lɛ sɔgǎn mɔ jlɔ̌jɛ wěxɔmɛyimasúakwɛ ́tɔn ɖé yí kavǐ ényí tito nyɔ̌xyǎ- nyɔ̌kan tɔn ɖé 

tíin, éxe ye to yǐyí basí alɔnu-alɔnu to awa lɔ́ jí. Ye sɔgǎn gɔ́-alɔ ná ɛ, ná é nídó tɔ́njɛ adɔkunnú ayǐ lɔ́ tɔn 

xe tíin lɛ jí. 

● To Mawǔgun mɛ, ye sɔgǎn cyán avɔ zǎnkpo lɛ ná ɖokpóɖokpó yɔkpɔ́ lɔ́ lɛ tɔn. 

● Hwɛhwɛ, ye ní nɔ dó-afɔ ná onɔ lɔ́ bo dó nɔ ná ɛ adɔgbígbó nǎdό mɔ ɖɔ ogbɛ sɔgǎn tindό ovogbingbͻn. 

● Ye sɔgǎn gɔ́-alɔ ná hɛňnu lɔ́ ná é ní dó gɔ oxwé lɔ́ jlǎɖó. Ye ní byɔ́ Mawǔgunví ɖélɛ ɖɔ yě ní wá wa azɔ̌n 

lɔ́ kpó é kpó, amɔ̌ azɔ̌nwanú xe hɛňnu lɔ́ bɛ́jó lɛ wɛ yě ní yízán bo yí yɔkpɔ́ lɛ sín azɔ̌nwiwa zán.  Oxwe 

cyántɔnmɛví lɛ gɔ́ná xúhlɔ́n tawun. 

● Mì ní dó awúvíví lanmɛ ná hɛňnu lɔ́ nǎdό ɖó ojikpá kléwun ɖé ayǐ bo ná nɔ dó omǎ lɛ, ná ɖiɖyɔ̌ ní byɔ́ 

nǔɖuɖuwalɔ yětɔn mɛ.  

● Ye ní ná koklǒví ɖélɛ hɛňnu lɔ́. Mì ní mɔ omɛ ɖé to Mawǔgun lɔ́ mɛ xe ná kplɔ́n onǔ flínflín ɖélɛ yě dó 

koklǒ nyinyi jí. Ényí mì kpɔ́n, mì ní glɔ̌n koklǒ lɔ́ lɛ dó oxwé mìtɔn gbe, hɛ̌nnu lɔ́ ní kaa yijɛ xwlékpɔ́n 

koklǒ lɔ́ lɛ ɖuɖu tɔn mɛ tlóló mɔ̌. Mì ní ɖɔ ná ɖokpó to ovǐ lɔ́ lɛ mɛ ɖɔ égbesɔ-égbesɔ, é ní nɔ wá bɛ ́azin 

lɛ bo ná nɔ kpénukún koklǒ lɛ go. Ye ní ko nywɛ ́ganji ɖɔ onǔkpínkplɔń dό jijɔxoninɔ koklǒ tɔn ji ka nyi 

bibasi nǔgbό, ná yě nídó yí nukúnkpékokǒgozɔ́n lɔ́ wa ganji. 

● Ye ní dín hɛňnumɛ   asú lɔ́ kpó asi lɔ́ kpó tɔn lɛ mɔ. Ye ní bo díndoná alɔgɔ́ alɔkpa ɖěxe yě sͻgǎn ná. 

● Ye ní gɔ́-alɔ ná hɛňnu lɔ́ nǎdό zé tito dó akwɛźánlɔ étɔn mɛ, akwɛ ́xe asú lɔ́ ko hɛngɔ. Ye ní kpɔ́n ényí ye 

sɔgǎn zé akwɛ́ lɔ́ dó onǔ ɖé go, onǔ xe ná nɔ hɛn akwɛ́ osɔxeja tɔn wá.  Étɛ́ mɔ̌ yě sɔgǎn yíwa ná akwɛ́ 

lɔ́ nídó dɛn ayǐ tawun, ényí é ná ví wiwa xɔ ojlɛ̌ xe asú lɔ́ ma nɔ nɔ xwégbe te kpéte? 

 

Kplídókpɔ ́ lɛ 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ KPóƉɔ TO OGBɛ̌ ÐAXÓ MƐ (SG) 

Alixodóxyǎ lɛ ná onǔhɛnbɔ-awǔtɔ́ : Mì ní xyǎ otan yětɔn bo mɔxóɖɔdóégo kpó onǔkplɔ́nví xe to onǔkpínkplɔ́nxɔ 

lɔ́ lɛ mɛ kpó.  

 

Exe otan nǔgbó dǎwe ɖé tɔn ka wɛ, dǎwe lɔ́ kpó hɛ̌nnu étɔn kpó wɛ bɛ́ agban yětͻn bo wá yi jɛ awa ɖé jí, ofí xe 

klistisɛntɔ́ ɖé ma tíin te bo ná má oxó Klisti tɔn. E ka dín ná mɔ axɔ́lúɖuɖu Mawǔ tɔn ní nyí ɖiɖóayǐ bɔ ogbɛzán 

omɛ lɛ tɔn ní gɔjɛ xóxó hwenu tɔn lɔjí, gbɔn awa lɛkpó jí—to gbigbɔnúwiwa sín awa jí, to gbɛtɔ́mɛninɔnúwiwa 

sín awa jí, to otamɛgbigbanúwiwa sín awa jí, kpóɖɔ to agbasanúwiwa sín awa jí. 

 

Ogbɛzán hɛ̌nnu klistisɛntɔ́ tɔn ɖόná dό ovogbingbɔn xyǎ         

Hɛ̌nnu klistisɛntɔ́ ɖé tɔn sín otan wɛ, xe zɔ́n bɔ axɔ́lúɖuɖu Mawǔ tɔn dó nyí ɖǐɖóayǐ to ogletoxo kosi lɛ tɔn mɛ. 

Osó Imalaya tɔn jí wɛ ogletoxo lɔ́ tíin te. Tíigbo ɖé ka to alixojlɛ́gan  osɔxa kléwún ɖé dó ogletoxo  lɔ́. Susu 

ogletoxolɔ́mɛnu  lɛ tɔn wɛ nɔ wazɔ̌n to tíigbo lɔ́ mɛ. Amɔ̌, azɔ̌nkwɛ́ lɔ́ ka hwe sɔmɔ̌ bɔ xúhlɔ́n glí wɛ omɛ lɛ ka nɔ 

dó bo gbέ sɔ́ nɔ nɔgbɛ.  

Oxwé nǎ yi koatɔ́n mɔ̌ wɛ to ogletoxo lɔ́ mɛ. Atín wɛ ye yí  yě dό gbá  oxɔ bo ka basí  oxɔ xόxό éxe ye cigbá kpό  

oxɔgbákpánu  kpό.  Afɔɖóayǐtɛ́n ma to ogletoxo lɔ́ mɛ. Ɖó osó jí aga  wɛ ogletoxo lɔ́ tíin te wútu, avivɔ ka tíin  

tawun. Yɔkpɔ́ lɛ ka nɔ to afɔvɔ́zɔn bo nɔ ɖó adɔgo légélégé. 

 

Ayǐgba kléwún ɖé jí wɛ ye gbá oxwé ɖokpóɖokpó ɖó. Onǔɖaxɔ lɔ́, azava ɖé wɛ bo nɔ ti-azɔ, bɔ onǔɖazɛ́n nɔ to 

ado atɔnnɔ jí. Koklǒnɔ asi ɖélɛ nɔ to oxwé lɛ gbe byɔ́ bo nɔ to tíntɔ́n-yi sɔ́n yě mɛ, bɔ oxwé lɛ gbe ka kúɖǐxó.  

 

Wěxɔmɛ xe sɛkpɔ́ yě gbáwú lɔ́ tíin to alixojlɛ́gan awe mɔ̌ do. Wěxɔlɔ́mɛ ko dɛn gbáwú nǎdó kɛ-alɔyí yɔkpɔ́ xe ná 

gbɛ́ yi wa xwégbezɔ́n to wěxɔmɛ tíntɔ́nsɔ́n gódo lɛ. Gbɔnmɔ̌ susu yɔkpɔ́ lɛ tɔn ma nɔ yi wěxɔmɛ. Mɛxó susu ma 

nyɔ́ owěxyá bo ma nyɔ́ owěkan,  énɛ lɔ́ ka nɔ ɖe yě kpo dóhlán ogletoxo ɖěvo  mɛnu lɛ dali.  

 

Ojikpá xe tíin ma ka sukpɔ́, ɖó osinxládo xe sɛkpɔ́ gbáwú, alixojlɛ́gan awe wɛ ye ná yi mɔ ɛ te. Ye ní mɔ osin bo 

nu bo yí i dó lɛawǔ  ko nyí awǔvέnú gbáwú. E sɔ́ syɛ́n dógɔ́ nǎdό mɔ osin dó hú ojikpá ná. Osinhwǐn ɖé ka tíin bo 

tɔ́nsɔ́n osinxládo éxelɔ́ kɔn. Amɔ̌ osinhwǐn lɔ́ ko gblé, bɔ omɛ lɛ ma ka wa onǔ ɖé bo nádó jlǎ ɛ ɖó. Jǐkun ka basí 

vlavonú ɖé, adavo to onǔdídóhwenu, hwenue ye nɔ dó lɛ̌si te, éxe nyí ojǐnú yětɔn tíntán. Otɛn kavǐ ojlɛ̌ ma ka 

tíin ganjí nǎdó kpɔ omǎgle. Enyí yě ɖó otaɖagbe, wɛ oji lɛ̌si tɔn xe yě nɔ ya, éxe ná kpé yě  yijɛ ojinúyiya hwenu 

ɖěvo pέpέpέ wɛ.  

 

Sinsɛn xe ye nɔ ylɔ́ ɖɔ Ɛ́ndu sín omɛ wɛ omɛ lɔ́ lɛ, gbɔnmɔ̌ yɛwe vovo, susu wɛ yě nɔ sɛn. Yɛwe Ɛ́ndu xe yě ɖóná 

nɔ myɔ̌xomɛ ná bo nɔ litayǐ ná yi adɔ̌kpo kanɖéawǒ línlán (1 000 000 ). Ogletoxolɔ́mɛnu lɛ ka tindó onǔmɛsɛn 

susu xe  ye ko ɖedóvo ná yɛwe  Ɛ́ndu lɔ́ lɛ. Hweɖékpókpénu xe ogletoxolɔ́mɛnu lɛ,  nɔ to onǔɖu,  yě nɔ kán 

onǔɖuɖu lɔ́ kpɛɖé dó ayǐgba ná gbigbɔ xe to fuflǔkpé lɛ.     

 

Linlɛn ayǐjijɛ tɔn kpó awúkúmɛ tɔn kpó wɛ to nukún lɛ jí. Nukúnɖíɖó ɖokpó géé xe kpo ná yě   vlavo, tíin to ogbɛ 

xe ja mɛ, hwenue yě ná gɔwá ogbɛmɛ to agbasa ɖěvo yídó mɛ, yě sɔgán yi tɔ́n byɔ́ ninɔmɛ xe nyɔ́ hú ɖé mɛ.  

Amɔ̌, é sɔ́ sɔgǎn sɔ́ jɔ, ényí vlavo yě ko hɛn xomɛgblé yɛwe lɔ́ lɛ, ajaka kavǐ avǔn mɛ wɛ yě ná gɔwá ogbɛ gbɔn. Yě  

mɔ ɖɔ yě ko jɛ omɔɖíɖómɛ bɔ tíntɔ́nsɔ́n émɛ ma tíin,  bɔ ayixa ɖékpókpé ma tíin nǎdó ɖyɔ̌ ninɔmɛ yɛ̌tɔn.  

 

Owɛnɖagbelátɔ́ Lɛpica wɛ ko bɛ́ agban étɔn wá jɛ ayǐ énɛ́lɔ́ jí.  Osun ɖokpό mɛ sín onǔkpínkplɔ́n dó jijɔxo omɛ 

lɛkpό tɔn jí ɖé ka tɔ́n  bɔ é ko yi bo yi kplɔ́n. Hwenue é kplɔ́n onǔ lɔ́ kpό gόdo wɛ éwɔ kpó hɛ̌nnu étɔn kpó bɛ́ 

agban yɛ̌tɔn bo wá jɛ ogletoxo lɔ́ mɛ, bo nádό nɔ nɔ émɛ, nǎdó nɔ má  onǔ xe yě ko kplɔ́n lɔ́ xέ nɔ̌zo yětɔn lɛ.  Yě 

tindό oxwé  xe ka fɛ́-awǔ tawun ɖé bɔ onǔɖaxͻ yětɔn tindό azͻɖetɔ́ndo, éxe nɔ hɛn onǔɖiɖa bɔ-awǔ bo nɔ ɖe 

naké zínzán kpo. Yě ka tindó ogle kléwún ɖé xe jí yě to koklǒnyi te. Yě ɖó ojikpǎ kléwún omǎ  kpóɖɔ onǔ ɖěvo lɛ 

tɔn ɖé ayǐ, éxe jlǎ onǔɖuɖu  yͻkpɔ́ lɛ tͻn ɖό. Adado yětɔn gbonu wɛ é te  bɔ ovɔ̌n kavǐ  hunxomɛslǎ ma nɔ 

dótuklá  yɔkpɔ́ yɛ̌tɔn lɛ sɔ yɔkpɔ́ ogletoxo lɔ́ mɛ tɔn xe kpo lɛ.  

 

Mɛmɛsúnnu Lɛpica ka basí osinxέnú ná oxɔ étɔn bo wá ɖó agbǎ lɛ nǎdó nɔ yí jǐkunsin dó yě mɛ, jǐkunxe nɔ wá ja 

vlavo lɛ. Omɛ ɖěvo lɛ wá yi  linlɛn énɛ dó basí kpɔ́ndégo, bɔ hwenuená jǐkun ja, yě nɔ mɔ osin yí tawun. Yě hɛn 

kplídókpɔ́ lɔ́ sín omɛ lɛ wazɔ̌n dókpɔ́, nǎdó ɖe alixo ná osinhwín ɖé bɛ̌sɔ́n osinxládo ogletoxo lɔ́ tɔn kɔn, dinvye 

yě tindó osin susu bo tlɛ su tawun nǎdó húsin ná ojikpá yɔ̌yɔ́ yětɔn. Omɛ susu nɔ yí vlɛ̌  koklǒkpó lɛ,  bo nɔ  wáyi  

kun adado xe ma nɔ lunwǎn kavǐ bo ma nɔ ji omǔ lɛ.   

 

Hwenue Lɛpica lɛ ka wá, yě ko jɛ onǔkplɔ́n mɛxó lɛ kpóɖɔ yɔkpɔ́ lɛ jí, xe jló ná nyɔ́ owěxyǎ bo ná nyɔ́ owěkan.  

Yě jɛ owěnyɔ́xyá kplɔ́n yɔkpɔ́ lɛ kpóɖɔ jɔwunjɔja lɛ jí. Égbexe, ogletoxo lɔ́ tindó owěxɔmɛ étɔn titi ná yɔkpɔ́ lɛ. 

Oxɔ ɛnɛ tíntán owěxɔmɛ odokɔ tɔn wɛ é ko ɖó. 

 

Égbexe, oxɔ kléwún ɖé tíin bo to Mawǔgun tɔn nyí, ɖó oxwédo okonukún-atɔn to ko-atɔ́n lɛ mɛ, ko ɖó 

kɔnɖókpɔ́núwiwa omɛlɔsú tɔn kpó Klisti kpó. Onǔ kpόkpό éxe jɔ ɖó hɛ̌nnu éxelɔ́ ko gbɔn oxó kpó zǐnzán kpó jí 

dó má Klisti wútu. Omɛ lɛ ka ɖό linlɛn ɖɔ yě lέzun gbɛtɔ́ kpíkpé bo mɔ ɖɔ yě sɔgǎn zán ogbɛ jijɔxokpíkpéninɔ tɔn, 

ɖó hɛ̌nnu ɖokpó ɖé ko kpénukún yě go titewungbe hwenue é má ogbɛzán étɔn kpό omɛ ɖěvo lɛ kpό.    

 

Ye ko kpin otan éxe ɖokpólɔ́ hwla nɛmú ɖé to ogletoxo xe tíin to ototaligbé Ɛ́ndito tɔn lɛ mɛ kpóɖɔ éxe tíin to   

hwezɛtɛnwají Nɛpalito tɔn lɛ mɛ. Égbexe, onǔ ɖokpólɔ́ lɛ to jijɔ to ogletoxo kantɔn mɛ to awa lɔ́ jí. Agbasanú lɛ 

ko ɖyɔ̌ ogbɛzán omɛ lɛ tɔn.  Amɔ̌ ogletoxo lɛ ɖó ɖiɖyɔ̌ gá to gbigbɔnúwiwa sín alixo jí,  bɔ mawǔgun xwédo mɛ 

tɔn kanwekoatɔ́n- nukún awe wɛ ko tíin (107), bɔ to yěwulɛ mɛ,  wyawe wɛ klǒ kpό mawǔgunví fɔɖé kpó. 

 

● Ɖiɖyɔ̌ tɛ́ lɛ wɛ Lɛpica hɛnwá ná kplídókpɔ́ lɔ́? Mì ní gɔ otan lɔ́ jí kpɔ́n bo kan ɖiɖyɔ̌ ɖokpóɖokpó xe é 

hɛnwá to akpáxwé gbɛtɔ́mɛninɔ tɔn, to akpáxwé gbigbɔ mɛ tɔn, to akpáxwé tamɛgbigba tɔn kpóɖɔ to 

akpáxwé agbasanúwiwa tɔn. 

● Nawɛ é hɛn ɖiɖyɔ̌ énɛ lɛ wá gbɔn? Nawɛ é bɛ́ gbɔn? Hɛ̌nnu étɔn ka lo? 

● Nawɛ Lɛpica ka ɖyɔ̌ kplídókpɔ́ lɔ́ ɖó? 

● Tayǐɖi Lɛpica, étɛ́ mì ka sͻgǎn basí to kplídókpɔ́ mìtɔn mɛ? 

 

Kanhɛn: To okplɔ́nnámɛnúwiwa xe ja mɛ, mǐ ná ná mì onǔkpínkplɔ́n dó jijɔxo jí oɖěbɔdóɖě go kɛ́ɖɛ́ɖi éxe Lɛpica 

ko kplɔ́n wáyi lɛ. 

 

Otaɖónáxó 

Lɛpica kpóɖɔ Mɛmɛnyɔ́nu Li kpɔ́ndégo awe wɛ yěwulɛ nyí kpowun, bo dó lěxe ye ní nɔ gɔ́-alɔ ná omɛxe kpo lɛ     

gbɔn xyǎ. To onǔjijɔ awe lɛ mɛ, ye to finflǐn mǐ ɖɔ é ma nyí onǔná omɛ wɛ nyí alͻgɔ́ ná omɛ ɖyɛ lɛ gbá,  amɔ̌ 

hwenue mì nͻ  to ojlɛ̌ susu  yí dό nͻ yi nͻ ohwɛ dό yě,  hwenue mì nͻ to díndín nǎ mͻnǔjɛ ninͻmɛ yětͻn go,  

hwenue mì nͻ byɔ́ kͻnɖόkpɔ́núwiwa kpό yě kpό,  hwenue mì nͻ to adɔgbígbό ná yě,  hwenue mì nͻ to  

onǔkplɔ́n yě, hwenue mì nͻ to  akpaljέ ɖiɖyɔ́ tɔn dόxyǎ  yě te wɛ. 

 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ 

● Mì ní nɔ flǐnnú jɛ kplídókpɔ́ mìtɔn jí. Bé hɛ̌nnu ɖé ka tíin bɔ mì sɔgǎn yí yizɔ́n ná? Nawɛ mì ɖó ko sɔgǎn  

yíyizɔ́n ná ɛ gbɔn? 

● Bé zǐnzán ɖagbe ɖélɛ ka tíin bɔ mì ná sɔgǎn yí yě zán? Étɛ́ mɔ̌ mì sɔgǎn ko basí? 

 

OGBEÐÍÐÓ 

Onǔkpínkplɔń 6: Nǔnywɛ-́zinzin kpóɖɔ 

zǐnzín Mawǔ tɔn 
 

Linlɛn titewungbe lɔ́ lƐ 

Enyí mǐ jlóɖɔ kplídókpɔ́ mǐtɔn ní ɖó ɖiɖyɔ̌, mǐ ɖó hudó nǔnywɛ́-zinzin kpóɖɔ zǐnzín Mawǔ tɔn. Mawǔ có wɛ 

sɔgǎn ɖyɔ̌ kplídókpɔ́ ɖé. 
 

Azɔ̌nwanú 

1. Onǔkplɔ́nvíwéma (ényí é jló omɛ wɛ) (SG) 

a. Nǔnywɛ́-zinzin Mawǔ tɔn 

b. Otan Owě wíwé tɔn dó lěxe Mawǔ hɛn onǔ ɖokpólɔ́ jidόéji gbɔn 

 

Oxójɛnukɔn 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ 

Mì ní kpajlɛ́ɖɔ mìwulɛ wɛ omɛ lɛ ɖe dό kplídόkpɔ́ mìtɔn nu dindin tlόlό, bɔ mìwulɛ wɛ ye byɔ́ ɖɔ mìwulɛ wɛ ní 

kpénukún dό lɛndόte kplídόkpɔ́ mìtɔn ɖyɔ̌zun kplídόkpɔ́ kpɔ́ndégo tɔn ɖé ná awa mìtɔn jínu lɛ. (kplídόkpɔ́ 

kpɔ́ndégo ka basí akpajlɛ̌  kplídόkpɔ́ xe kpégan  lěxe é ɖόná ko te bɔ omɛ lɛkpό nídό yí mì dό basí kpɔ́ndégo.)  

 

● Azɔ̌n-yíwanú tɛ́ lɛ sín hudó mì ná ko ɖó?  Mì ní tɛ́nkpɔ́n bo lɛn onǔ lɛkpό, kákáyijɛ onǔnyɔ́watɔ́ heelú lɛ 

jí, akwɛ́ jí, alixo yɔ̌yɔ́ lɛ jí, kpó éxe kpo lɛkpó jí. 

 

OGBEÐÍÐÓ 

Alixodóxyǎ lɛ ná onǔhɛnbɔ-awǔtɔ:́ Hwenue  mì ko  ɖótó onǔzéxwlémɛxó lɛ, mì ní nɔ ɖɔnǔ dó omɛ ɖokpóɖokpó  

ná xúhlɔ́n xe é dó lɛ tɔn wútu. Mì ní kan nyǐkɔ ogbɛ ̌lɛ tɔn, ogbɛ̌ xe ɖɔxó dó oɖɛ go, ogbɛ̌ xe ɖɔxó dó zǐnzin Mawǔ 

tɔn go, ogbɛ ̌xe ɖɔxó dó onǔnywɛ́-zinzin Mawǔ tɔn go kpóɖɔ dó éxe kpo lɛ go. Ényí ogbɛ ̌ɖékpókpé ma ɖɔxó dó 

oxónámɛ énɛlɛ ɖě go, mì ní bo kanbyɔ́ onǔkplɔ́nví oxɔ lɔ́ mɛ tɔn lɛ ɖɔ ényí, yě sɔgǎn lɛnnǔ dó onǔ xe go yě ko 

wɔnji ɖé jí.  

 

Mì ní xyǎ 2 Otannǔgbó lɛ 7:14. 

● Ná oto mǐtɔn nídó mɔ kpɔ́ngbɔ, étɛ́ mɔ̌ wɛ mǐ ɖóná basí ? 

o Ye ní nɔ xoɖɛ, ye ní nɔ dín Mawǔ nukɔn ná nɔ, ye ní bo gbέ zǐnzǎn nylakan mǐtɔn lɛ dό ayǐ. 

● Mɛ̌nu wɛ ɖóná yí onǔ énɛ lɛ basí? 

o Otogun Mawǔ tɔn wɛ 

● Ényí mǐ basí onǔ énɛlɛ, étɛ́ Mawǔ ná yí basí lo? 

o E ná ɖótó, é ná jóná bo ná gbɔ-awǔtu ná oto mǐtɔn! 

 

Mǐwulɔsú lɛ ma nǎ sɔgǎn ɖyɔ̌ Kplídókpɔ́ mǐtɔn kavǐ bo ɖó axɔ́lúɖuɖu Mawǔ tɔn ayǐ. Xúhlɔ́n susu xe mǐ ko dó lɛ, xe 

acɛkpikpa oto lɔ́ tɔn ko dó lɛ, kavǐ éxe omɛ ɖěvo lɛ ko dó lɛ, mǐ ko nyɔ́ yě. Amɔ̌,  mǐ ma mɔ Kplídókpɔ́ mǐtɔn bɔ é 

ɖyɔ̌. Vlavo, mǐ ko mɔ ɖyɔ̌ɖó xe nyɔ́ ɖélɛ,  amɔ̌ ɖiɖyɔ̌ kpíkpé Mawǔ wɛ nɔ ná. Mǐ ka ɖó hudó onǔnywɛ́-zinzin 

Mawǔ tɔn kpóɖɔ  zǐnzín étɔn nǎdó ɖe aliglɔ́nnú xe mǐ to  mimɔ ɖélɛ sɛ. Hwenue mǐ nɔ to oɖɛxo bo nɔ to otónúse 

ná Mawǔ, mǐ ná mɔ bɔ ɖiɖyɔ̌ ná nyí Kplídókpɔ́ mǐtɔn tɔn. 

Onǔnywɛ́-zinzin Mawǔ tɔn 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ (SG) 

Alixodóxyǎ lɛ ná onǔhɛnbɔ-awǔtɔ ́: Mì ní zé owěkánxyǎ ɖé kpóɖɔ oxókanbyɔ̌ lɛ, éxe go ye ná mɔxóɖɔdó dó así 

ná ogbɛ ̌ɖokpóɖokpó kavǐ mì ní kan owěkánxyǎ kpóɖɔ oxókanbyɔ̌ étɔn lɛ dó wěma voovo lɛ jí. Énɛgódo, mì ní zé 

wěma lɔ́ ɖokpó ná ogbɛ ̌ɖokpóɖokpó nǎdó xyǎ onǔ xe ye kan dó é ji bo mɔxóɖɔdó é go. Ényí ogbɛ̌ ɖélɛ yáwǔ bo 

wa azɔ̌n yětɔn kpó, mì ní byɔ̌ sɔ́n yě sí ɖɔ yě ní ɖyɔ̌ wěma yětɔn lɛ to yěɖelɛ cɛńcɛn. 

 

Mì ní xyǎ 1Axɔ́lú lɛ 3:7-14  

● Étɛ́ wɛ salomɔ ka byɔ̌? 

o Onǔnywɛ́ nǎdó nɔ otonu, ayixa onǔnyɔ́wa tɔn   

● Nawɛ Mawǔ ka wanǔ gbɔn? 

o Xomɛhun i. E bo dókpa ná ɛ ɖɔ émi ná dó onǔnywɛ́ onǔnywɛ ́jí ná ɛ húgǎn omɛ ɖékpókpé, xe 

ko jɔ jɛ nukɔn ná ɛ kavǐ éxe ná wá jɔ gbɔn gǒdo étɔn, bo ná sɔ́ ná ɛ adɔkun, yɛ̌yi kpóɖɔ ojidɔ́. 
 

Mì ní xyǎ Jaki 1:5. 

● Etɛ́ sín ogbe wɛ Jaki ka ɖe ná mǐ ɖɔ mǐ ní nɔ byɔ́? 

o Onǔnywɛ́-zinzin 

● Ná Jaki tɔn, nawɛ Mawǔ nɔ ná omɛ gblɔ̌ndó gbɔn ? 

o E nɔ tún-alɔ dó nɔ ná onǔ omɛ, ma gbléhwɛ dó omɛ 

 

Mì ní xyǎ Kpikpahan lɛ 81:11-16 

● Etɛ́ wɛ otogun Izlayɛli tɔn ɖόná ko basí bo ma ka basí? 

o E ní ɖóto Mawǔ (to owěfɔ 11 kpóɖɔ 13 mɛ) 

● Etɛ́ Mawǔ ná ko wa ényí yě ko se étɔn wɛ? 

o E ná ko ɖu to kɛntɔ́ yětɔn lɛ kpóɖɔ otasɔ́mɛtɔ́ yětɔn lɛ jí. 

o Ewɔ nά ko nά yě nǔɖuɖu ɖagbeɖagbe lɛ ɖu.  

 

Mì ní xyǎ Ezayi 55:8-9 

● Nawɛ alixo kpóɖɔ linlɛn Mawǔ tɔn lɛ te bɔ é jlɛ́? 

o Alixo étɔn lɛ kpóɖɔ linlɛn étɔn lɛ yijǐ húgǎn linlɛn mǐtɔn lɛ kavǐ alixo mǐtɔn lɛ. 

 

OGBEÐÍÐÓ    

● Okplɔ́n tɛ́ mǐ sɔgǎn yí sɔ́n owěfɔ énɛlɛkpó mɛ? 

 

Owě wíwé hunɖɔ hézéhézé ɖɔ Mawǔ dín ɖɔ mǐ ní nɔ byɔ́ onǔnywɛ́-zinzin. Xomɛ nɔ hun i hwenue  onǔnywɛ́-

zinzin wɛ mǐ nɔ byɔ́, bɔ é nɔ tún-alɔ dó  nɔ ná ɛ mǐ. Amɔ̌, ényí mǐ ma ka se Mawǔ tɔn, nǎ dɔn wɛ  mǐ te nɛ. Mawǔ 

nyɔ́nwi tɛgbɛ húgǎn mǐ. Linlɛn étɔn lɛ,  yijǐ hǔgǎn linlɛn mǐtɔn lɛ. Alixo étɔn lɛ,  yijǐ hǔgǎn alixo mǐtɔn lɛ. 

 

Mì Ní MƆXÓÐƆDÓXÓGO TO OGBɛ̌ ƉAXO MƐ 

Mì gbͻ mǐ ní ɖόtό lěxe Mawǔ ka ná onǔnywέ-zinzin kplídόkpɔ́ ɖé gbͻn sín otan.  

Kplídόkpɔ́mɛnu ɖélɛ sín linlɛn wɛ nyí ɖɔ yě ní tindó gladɛ́ɛ́ ɖokpó. Yě wá zé gladɛ́ɛ́xό lɔ́ dό tito yětɔn mɛ, amɔ̌ é 

wá ɖi  ɖɔ yě ma nǎ sɔgǎn tindó akwɛ́ susu mɔ̌wunkɔ  nǎdó xɔ ɛ to gbeɖokpó. To osun ɖokpóɖokpó mɛ, hwenue 

yě nɔ kplí, yě nɔ xoɖɛ bo nɔ kanbyɔ̌ Mawǔ onǔ xe yě sɔgǎn yíwa dógɔ́ ná Kplídókpɔ́ yětɔn nídó sɔgbexɛ́ tito 

Mawǔ tɔn dógɔ́.  

 

Gbeɖokpó, to okplíto, yě mɔ ɖɔ Mawǔ to oxóɖɔ ná yě ɖɔmɔ́ɔ: «Enyí mì ka gblǒada ná alixovú xe yi tɔ́njɛ ogle lɛ  

mɛ, nyɛ ná ná gladɛ́ɛ́ ɖokpó mì». Mawǔgun lɔ́ fɔ́n tlóló dó oxó lɔ́ jí, bo gblǒada ná alixovú lɔ́, éxe  ɖigaa ná 

alixojlɛ́gan atɔn ná gbawungbaloke nídó sɔgǎn gbɔn é ji wáyi.  

Oxwe énɛlɔ́ mɛ, ojinú omɛ lɛkpó tɔn wɛ nyɔ́ tawun, ɖó yě ma nǎ sɔ́ hɛn ojinú lɛ dó nɛgbé wáyi ba. Lěxe 

gbawungbaloke lɛ jí wɛ yě nɔ bɛ́ ojinú lɛ dó, yě nɔ sɔgǎn bɛ́ yě wáyi bléwún. Agban susu wɛ yě nɔ dó dó 

gbawungbaloke lɛ jí bo nɔ wáyi sa to axi mɛ. Gbawungbaloke lɔ́ lɛ zɔ́n bɔ káká wáyi jɛ axi mɛ, ojinú lɛ gbɛ́kpo to 

kpɔkpɔ. Enɛlɔ́ wútu yě mɔ akwɛ́ ganjí. Ogletoxolɔ́mɛnu lɛ wá nyí ɖagbenywɛ́tɔ́ dóhlán Mawǔgun lɔ́ sɔmɔ̌, bo yí 

akpáxwé ɖě sɔ́n ale yětɔn mɛ bo hɛn wá ná Mawǔgun lɔ́. Akwɛ́ susu gégé ɖé wɛ!  

 

Mawǔgun lɔ́ xoɖɛ bo kan lěxe é ná zán akwɛ́ lɔ́ gbɔn byɔ̌ Mawǔ, Mawǔ bo flǐn yě ɖɔ émi ko dókpa gladɛ́ɛ́ tɔn ná 

yě.  Akwɛ́ lɔ́,  gladɛ́ɛ́ lɔ́ wɛ ye ní yí dó xɔ. 

 

● Nawɛ Mawǔgun lɔ́ ka nyɔ́ onǔ xe é ɖóná  wa gbɔn? 

● Gblɔ̌ndó tɛ́ Mawǔgun lɔ́ ka ná hlán onǔ xe Mawǔ dóxyá ɛ ɖɔ é ní basí? 

● To vivɔnu, é tɛ́ wɛ wá jɔ? 
 

Otan kpowun Mawǔgun xe nɔ setónú ná Mawǔ tɔn ɖé wɛ. Amɔ̌ mǐ ní yí bǐbɛ́nu otan lɔ́ tɔn vɛ́. Osun 

ɖokpóɖokpó, yě nɔ kplí bo nɔ kanbyɔ̌ Mawǔ onǔ xe yě ɖóná sɔ́ yíwa to nukɔn mɛ. Mǐ ɖóná nɔ wa mɔ̌, mǐ ní 

nywɛ́ nǔgbó ɖɔ mǐ nɔ kplí hwɛhwɛ, nǎdό nɔ kanbyɔ̌ Mawǔ onǔ xe ye ɖóná basí. To hweɖélɛnu, Mawǔ sɔgǎn  jlέ 

alixo xe mǐ ná gbͻn ná mǐ hézéhézé. Hweɖěvolɛnu, onǔ xe mǐ mɔ ɖɔ ɖagbe kpéte wɛ, linlɛn énɛ wɛ mǐ ɖóná  

yízán kpowun, bo ka ná nɔ ɖeji dó Mawǔ go nǎdó hɛn mǐ nywɛ́ ɖɔ alixo wɛ mǐ bú. Amɔ̌ to osun ɖokpóɖokpó mɛ, 

mǐ ɖóná nɔ wá  byɔ̌  onǔnywɛ́-zinzin to Mawǔ de. Mì ní nɔ flǐn ɖɔ alixo étɔn lɛ yijǐ tɛgbɛ hǔgǎn mǐtɔn lɛ. 

 

Mawǔ hɛnnǔjidóéji    

Mì ní gɔ otan gladɛ́ɛ́ tɔn flǐn mìɖelɛ. 
● Étɛ́ omɛ lɛ ka basí to otan éxe mɛ? 

o  Yě byɔ̌ onǔnywɛ-́zinzin sɔ́n Mawǔ sí  kpóɖɔ yě wá gblǒ-ada ná alixovú lɔ́.  

● Étɛ́ wɛ Mawǔ ka basí? 

o  É ná ayixa ɖé yě, kpóɖɔ é basí gbͻn alͻkpa ɖé jí bɔ ogletoxolɔ́mɛnu lɛ nɔ tún-alɔ dó nɔ ná onǔ 

Mawǔgun lɔ́, énɛ wɛ zɔ́n bɔ yě dó sɔgǎn xɔ gladɛɛ́́ lɔ́. 

● Ényí yě ma ko gblǒ-ada ná alixivú lɔ́, bé yě ɖó ko mɔ gladɛ́ɛ́ ɖokpó yí?  

O  ÉHEO 

 

Tɛgbɛnú é ɖibla nɔ nyí ɖɔ, Mawǔ nɔ ɖó azɔ̌n ɖé ná zédóasí ná mǐ to axɔ́lúɖuɖu étɔn sín ɖiɖóayǐ mɛ. Mǐ ɖóná jɛ 

onǔnywɛ́-zinzin étɔn  byɔ̌ jí hwɛ̌, amɔ̌ onǔ xe é dóxyá mǐ, mǐ ka ɖóná nɔ yí i basí gá. To otan Owě wíwé tɔn susu 

mɛ, otónú wɛ omɛ lɛ ko se ná Mawǔ hwɛ̌kpó dó mɔ azɔ̌njyawǔ. 

 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ (SG)  

Alixodóxyǎ lɛ ná onǔhɛnbɔ-awǔtɔ ́: Mì ní má nǔkplɔ́nví oxɔ lɔ́ mɛ tɔn lɛ dó ogbɛ ̌kléwúnkléwún omɛ atɔn wáyijɛ 

omɛ atɔ́n tɔn lɛ mɛ. Mì ní yí éhwe gbáwú otan ɖokpó ná ogbɛ ̌ɖokpóɖokpó, ná é ní xyǎ. Mì ní basí ɖiɖekpa lɛ bo 

kan dó yě jí owěkánxyǎ ɖokpóɖokpó kpóɖɔ oxókanbyɔ́ xe ye ná kanbyɔ̌ lɛ nǎdό má yě ná ogbɛ ̌ɖokpóɖokpó.  

 

Davidi kpó Golyati kpó  

Filisitinu lɛ kpó Izlayɛliví lɛ kpó wɛ to ahwanfun. Filisitinu lɛ dó omɛ janwunjanwun xe ye nɔ ylɔ́ɖɔ Golyati ɖé 

hlán ahwangbénu, bo byɔ́ sɔ́n Izlayɛliví lɛ sí ɖɔ  yě ɖóná dó omɛ ɖé hlán xe ná kpénǔ xɛ́ éwɔ Golyati. Ényí omɛ 

énɛlɔ́ ɖu to Golyati ji, hwenɛnu Filisitinu lɛ ko cí-ahwan bo ná tɔ́nsɔ́n Izlayɛlitomɛ. Ényí Golyati wɛ ɖu to omɛ 

énɛlɔ́ ji, bé Izlayɛliví ko cí-ahwan bo lɛ́zun kannumɛ ná Filisitinu lɛ.  Davidi ka gbɛ́kpo to ovú gbáwú nǎdó yi 

ahwangbénu,  amɔ̌ hwenue é se bɔ Golyati to Mawǔ canko, sɔ́n ojlǒ éwɔlɔsú tɔn mɛ é ɖɔ émi ná yi ahwangbénu 

lɔ́. 

Mì ní xyǎ 1 Samwɛli 17:32-49 

● Étɛ́ Davidi ka basí? 

o Sɔ́n ojlǒ éwɔlɔsú tɔn mɛ wɛ é yi tɔ́n-ahwan Golyati te. 

o É hunɖɔ ɖɔ Mawǔ ná ná émi ɖudéji.  

o E yí ogbeta ma nǎdó sɔ́-ahwannú axɔ́lú tɔn, azɔ̌nwanú xe ko mά ɛ lɛ wɛ é yízán: agǎn kpó 

kotowunkpɛ ́kpó. 

● Étɛ́wútu Davidi ka wamɔ̌? 

o É  ka yíse ɖɔ Mawǔ ná hwlɛň Izlayɛli gán kpóɖɔ é jló ná ɖe zǐnzín Mawǔ tɔn dóxyá. 

● Sínsɛ́n tɛ́ wɛ é ka ná? 

o É kpéégo bo hu Golyati, Izlayɛlito ɖu to ahwan lɔ́ jí. 

● Bé a ka lɛnɖɔ onǔ sɔgǎn yi gbɔnmɔ̌ ényí Davidi ma yi fun-ahwan? 

o Vlavo é ma nǎ ko yi gbɔnmɔ̌. Hwɛǩpó Davidi nídó wá, Mawǔ ma ko dó onǔ ɖé te. 

 

Élizee kpódó asúcyɔ́si kpó 

Mì ní xyá 2 Axɔ́lú 4:1-7 

● Ninɔ tɛ́ mɛ wɛ asúcyɔ́si lɔ́ ka tíin te? 

o Axɔ́ xe é ma nǎ sɔgǎn sú ɖé wɛ to okɔ ná ɛ. Onǔ xe to tékpɔ́n ovǐsúnnu étɔn lɛ wɛ nyíɖɔ yě ná 

gbɔ bo lɛ́zun kannumɛ. 

● Étɛ́ é ka basí?              

o É byɔ́ alɔgɔ́ sɔ́n Mawǔwɛnsagun lɔ́ sí. 

o É cyán gɔgbó omɛ xe lɛd́ó é lɛ tɔn lɛ. E zingbɔn ogbe xe Elizee ɖe ná ɛ lɛ jí. 

● Étɛ́ Mawǔ ka basí? 

o É hɛn olivimi lɔ́ sudóéji, bɔ asúcyɔ́si lɔ́ wá dó é dó gɔgbó susu mɛ bɔ yě gɔ́. 

● Sínsɛ́n tɛ́ wɛ é ka ná? 

o Axɔ́ lɔ́ nyí súsú bɔ ovǐsúnnu étɔn lɛ nyí hwinhwlɛ̌ngán 

 

Jelikotoxo 

Mì ní xyǎ Jozwe 6:1-5, 12-14, 15-17, 20. 

● Étɛ́ Mawǔ dóxyá yě ɖɔ yě ní basí? 

o Yě ní zinzɔnlin lɛd́ó otoxo lɔ́ kpόɖͻ yě ní kún ahwanván lɛ. 

● Étɛ́ yě ka basí? 

o Yě setónú ná ogbeɖiɖe Mawǔ tɔn lɛ 

● Sínsɛ́n tɛ́ é ka ná?      

o Yě ɖu to ahwan lɔ́ jí. Adǒgángán otoxo lɔ́ tɔn lɛ hɔ́sú ayǐ. 

 

Naama                     

Otan Naama tɔn ɖye. Ahwangán Ahwankpá Silito tɔn wɛ éwɔ bo nyí gbɛtɔ́ xúhlɔ́nnɔ heelú ɖé. Gancó é to 

okpozɔn jɛ bo ka se ɖɔ Mawǔwɛnsagun ɖé tíin to Izlayɛlitomɛ bo sɔgǎn gbɔ-awǔtu ná émi. Enɛmɛ, é ɖedó nádó 

yi kpé Mawǔwɛnsagun Elizee.   

 

Mì ní xyǎ 2 Axɔ́lú 5:9-14 

● Etɛ́ Elizee ka ɖɔ ná ɛ? 

o É ní yi lɛ-awǔ hwla cyánwe to jɔɔdanitɔ mɛ. 

● Ninɔmɛ ɖětέ wɛ wá nyí Naama tɔn?  

o É gbléxomɛ. Ná éwɔ tɔn, ogbeɖiɖe xe ma ɖó ota ɖé wɛ, hwenɛnu lo, é ma jló ná  setόnú ná. 

● Hwenue Naama wá setónú ná, étɛ́ wɛ ka jɔ lo? 

o E mɔ azɔnhɛngbɔ yí. 

OGBEÐÍÐÓ 

Hweɖélɛnu, onǔxe Mawǔ ɖɔ mǐ ní basí mǐ nɔ yí i dό ɖό Oklenɔnú. Amɔ̌, Mawǔ ka ɖó azɔ̌n ɖé ná yíwa jánwɛ ná 

azɔnhɛngbɔ kplídókpɔ́ mǐtɔn tɔn tɛgbɛ. Mǐ ɖóná jɛ otónúse ná ogbe xe é ko ɖe ná mǐ lɛ jí, (ényí énɛlɔ́ tlɛ sɔgǎn 

tayǐɖi onǔ ma ɖi onǔ ɖé kavǐ onǔ kɔ́nwúnkɔ́nwún ɖé ná mǐ) bo ka ɖó jiɖiɖe ɖɔ ényí mǐ setónú, Mawǔ ná hɛn 

azɔngbɔ ná kplídókpɔ́ mǐtɔn. 

 

Mì Ní MƆXÓÐƆDÓXÓGO TO OGBɛ̌ ƉAXO MƐ: 

Mì ní ɖótó otan éxe. 

Oxɔzɔ́nwanú lɛ 

To Kplídókpɔ́ TCT tɔn ɖé mɛ, Mawǔgun mɔ ɖɔ Mawǔ to ogbeɖe  ná ɛ ɖɔ é ní gbá blǐkixɔ ná Kplídókpɔ́ lɔ́ sín omɛ 

lɛkpó. Yě yi díndoná ayǐgba xe to awa énɛ jí, bo wá mɔ ɖɔ oxɔ ogban-atɔ́n wɛ to nǎ hɔ́sú ayǐ, éxe ye ɖóná gɔgbá 

kavǐ jlǎɖó. Kpɛɖékpɛɖé,  Mawǔgunví lɔ́ lɛ wá kplí azɔ̌nwanú lɔ́ lɛ, bo ɖe sɔ́n ojlǒ  yěwulɔsú lɛ tɔn mɛ  bo ná wa 

azɔ̌n lɔ́ kákáyijɛ vivɔnu. To oxɔ ogban-atɔ́n lɛ mɛ, oxɔ fɔtɔnnukún-awe go wɛ yě kpé bo gbá kpéte. Gancó, 

hwenue yě to  fɔtɔnnukún-awetɔ́ lɔ́ gbá kpó wɛ yě wá mɔɖɔ azɔ̌nwanú ɖé ma kpo to ayǐ bo sɔgǎn kpé nǎdό gɔ 

oxɔ  fɔtɔnnukún atɔn xe kpo lɛ gbá. Lěxe énɛ ná ko hɛn awǔkú yě bo ná zɔ́n bɔ yě ná jó azɔ̌n xe yě zédόasí ná 

yěɖelɛ dó, Mawǔgunví lɔ́ lɛ  yí ogbeta ɖɔ, yě ná kplí nǎdó xoɖɛ bo ná blánu xɔ ozǎnto ɖokpó, bo nádó byɔ́ 

Mawǔ ɖɔ é ní gɔ́-alɔ ná yě, ná lɛndóte lɔ́  nídó  nyí bibasí.                                                                                

 

Ayǐhɔ́ngbe afɔ́nnu, hwenue yě to tíntɔ́n sɔ́n sinsɛnxɔ mɛ, agbanbɛ́hún ɖaxó lɛ, éxe mɛ oxɔzɔ́nwanú lɛ ko gɔ́, wá 

nɔte to sinsɛnxɔ lɔ́ nukɔn bo jɛ agban yětɔn lɔ́ lɛ bɛ́tɔ́n jí. Agbɔ̌kpé Mawǔgunví lɔ́ lɛ, bɔ yě yáwǔ bo yi ɖɔ ná  

agbanbɛ́húnkuntɔ́ lɔ́ lɛ ɖɔ alixo wɛ yě bú.  Omɛ ɖékpókpé ma zɔ́n oxɔzɔ́nwanú xɔ, bɔ  omɛ ɖékpókpé ma nǎ 

sɔgǎn kpé azɔ́nwanú kplǎnkplǎn énɛ́lɛkpó go bo xɔ. Agbanbɛ́húnkuntɔ́ lɔ́ lɛ yáwǔ bo gblɔ̌n ɖɔ, sɔ́n dinvye 

oxɔzɔ́nwanú lɔ́ lɛ, acɛ Mawǔgun lɔ́ tɔn glɔɔ́ wɛ yě tíin te. Enyí yě ma ka dín oxɔzɔ́nwanú lɔ́ lɛ, yě ɖόná sɛtɛn ná 

agban lɔ́ lɛ. Oxónyidόmɛnɔ́zo sisósisó ɖé zɔ́n bɔ ye wá mɔdoná ɖɔ lǎnkan agbanxɔ ɖé  tɔn wɛ, agbanxɔ xe ma 

dɛn dó Mawǔgun lɔ́, agban xe ko gblé bo ka ɖóná jó otɛn ná agban yɔ̌yɔ́ lɛ wɛ. Hwenue nukɔntɔ́ Mawǔgun lɔ́ 

tɔn lɛ kanbyɔ́ agbanbɛ́húnkuntɔ́ lɔ́ lɛ ɖɔ, étɛ́wútu wɛ yě ka ɖyɔ̌ azɔ̌nwanú lɔ́ lɛ sú dó sinsɛnxɔ lɔ́ nukɔn, yěwulɛ ka 

gblɔ̌n kpowun ɖɔ: « Agbɔ̌ kpé mǐ dó ohǔnkunkun go, bɔ mǐ dín ná kɔn azɔ̌nwanú lɔ́ lɛ dóayǐ, bo ná sɔgǎn gɔyi 

agbanxɔ lɔ́ mɛ».  

 

Gbɔnmɔ̌, Mawǔgun lɔ́ mɔ oxɔzɔ́nwanú énɛlɛkpó yí vɔ̌nu. Tayǐɖi  azɔ̌njyawǔ ɖé, agban lɔ́ wá kpé bo ná gbá 

kpikpotɔ́ oxɔ kplídókpɔ́ lɔ́ tɔn lɛ yijɛ vivɔnu.     . 

 

● Étɛ́wútu Mawǔgun lɔ́ jló ná gbá oxwé ná ɖokpóɖokpó ofílɔ́mɛnu lɛ tɔn? 

● Étɛ́ Mawǔgun lɔ́ ka basí?  

● Étɛ́ Mawǔ ka basí? 

● Bé mì ka lɛnɖɔ Mawǔ ná ko ná oxɔzɔ́nwanú lɛ, ényí Mawǔgun lɔ́ ma ko basí onǔ xe go é kpé bo sɔgǎn 

wa hwɛ̌ (oxɔ fɔtɔnnukún-awe gbígbá)?    
 

Kɛ́ɖɛ́ɖi owěkánxyá éxe jí mǐ ko kplɔ́nnǔ dó to Owě wíwé mɛ lɛ, Mawǔ hɛn xúhlɔ́ndídó yětɔn jidóéji hwenue yě 

ko basí onǔ xe go yě kpé bo sɔgǎn wa, (é ma ka nyí jɛ nukɔn ná wɛ gbá). É nɔ wá jɔ bɔ Mawǔ, gbɔn jɔmyɔ 

ɖagbewanámɛtɔ́ étɔn dali nɔ wá kpácá mǐ, amɔ̌ hwɛhwɛ (ɖilěxe mǐ to mimɔ to Owě wíwé mɛ ɖó), é to otekpɔ́n 

ɖɔ mǐ ní nɔ setónú hwɛ̌.  

 

Oɖɛxixo 

Mì Ní MƆXÓÐƆDÓXÓGO TO OGBɛ̌ ƉAXO MƐ 

Mì gbɔ mǐ ní xyǎ owěfɔ éxelɛ. Étɛ́ kplɔ̌n mǐ wɛ yě te dó oɖɛxixo jí? 

● Jaan 14:13  

● Jaan 15:8 

● Jaan 16:23-24 
 

Mì ní vɔ́ nukún-nyi dó ɖiɖyɔ́ xe mì to dǐndín ná mɔ to kplídókpɔ́ mìtɔn mɛ lɛ jí, éxe mì ko kandóayǐ to 

onǔkpínkplɔ́n 4 tɔ́ mɛ, (ényí é ma gbɛ́kpo to mì sí ba, mì ní kan ɖiɖyɔ́ xe mì to dǐndín ná mɔ to kplídókpɔ́ mìtɔn 

mɛ lɛ ɖěvo, mì ní lɛnnǔ jɛ ɖiɖyɔ́ otakámɛnúwiwa tɔn lɛ jí, agbasanúwiwa tɔn lɛ jí, gbigbɔnúwiwa tɔn lɛ jí kpóɖɔ 

gbɛtɔ́mɛninɔnúwiwa tɔn lɛ jí).      

● Bé mì ka lɛnɖɔ ɖiɖyɔ́ énɛlɛ wɛ Mawǔ to dǐndín ná mɔ gá to kplídókpɔ́ mìtɔn mɛ? 

● Bé axɔ́lúɖuɖu étɔn sín ɖiɖyɔ́ ka wɛ énɛlɛ? 

 

     

OƉƐXIXO 

To kɔndόkpɔ́ mɛ, mǐ ní nɔ yí ojlɛ̌ dó nɔ xoɖɛ nǎdό byɔ́ Mawǔ ɖɔ é ní hɛn ɖiɖyɔ́ énɛlɛ byɔ́ kplídókpɔ́ mǐtɔn mɛ. 

 

Alixodóxyǎ lɛ ná onǔhɛnbɔ-awǔtɔ ́: Hwenue mì ko xoɖɛ ná ojlɛ̌ ɖé gόdo, mì ní yí nukúnxwixwe kléwún ɖé bo dó 

nɔ nɔ-abwɛ́ to Mawǔ nukɔn. Mǐ ní ɖɔ ná onǔkplɔ́nví lɛ ná yě ní kanbyɔ́ Mawǔ ɖɔ, bé onǔ ɖé ma tíin bɔ é jló ná 

dóxyá yě ya, kavǐ onǔnywɛ́-zinzin ɖé, xe é jló ná ná yě bo nádó jɛ ɖiɖyɔ́ énɛlɛ basí jí? Mì ní ná yě nukúnxwixwe 

awe yijɛ atɔ́n, dó nɔ-abwɛ ́ná, énɛgódo, mì ní bo kanbyɔ́ ogbɛ̌ lɔ́ ɖɔ vlavo, Mawǔ ma ka dó onǔ ɖé xyǎ yě? 

 

Otaɖónáxó 

Mì Ní MƆXÓÐƆDÓXÓGO TO OGBɛ̌ DAXÓ MƐ: 

● Bé nǔgbό séé ma wɛ linlɛn titewungbe xe mǐ mɔ yí to onǔkpínkplɔ́n éxe mɛ lɛ? 

● Ogbɛ̌ kɔli, nawɛ mǐ sɔgǎn nyí gbejínɔtɔ́ húmɔ̌ ɖó, nǎdό nɔ yí ojlɛ̌ dó nɔ xoɖɛ kpóɖɔ nǎdό nɔ ɖótó Mawǔ?  

● Égbéxe, hwenue mǐ to oɖɛxo, bé Mawǔ ka dó onǔ ɖé xyǎ mǐ bɔ mǐ ɖóná yíwa? (Ényí ɛɛn wɛ,  mì ní 

xwesɔ  dó zé tito onǔ lɔ́ bibasí tɔn dó ayǐ.) 

Onǔkpínkplɔń 7: Azɔ̌n xe Mawǔgun ɖónά 

yíwa  to axɔĺúɖuɖu Mawǔ tɔn sín ɖǐɖóayǐ 

mɛ lɛ 
 

Linlɛn titewungbe lɔ́ lƐ 

1. Mawǔgun nɔ yí azɔ̌n tawun ɖé wa to axɔ́lúɖuɖu Mawǔ tɔn sín ɖǐɖóayǐ mɛ to Kplídókpɔ́ mǐtɔn lɛ mɛ. 

2. Omɛ ɖokpóɖokpó to Mawǔgun mɛ wɛ nyí omɛ vívɛ́, bɔ omɛ lɛkpó ɖóná ko ɖó mǐmá to axɔ́lúɖuɖu Mawǔ 

tɔn sín ɖǐɖóayǐ mɛ, gbɔn alɔkpa ɖékpókpé mɛ. 
 

Azɔ̌nwanú 

1. Onǔ nukúnmɔ – onǔláwémagbigblǒ dó azɔ̌n xe nyí Mawǔgun tɔn jí to ɖǐɖóayǐ axɔ́lúɖuɖu Mawǔ tɔn mɛ 

2. Onǔ nukúnmɔ – ɖiɖekpa awǔtugonú lɛ tɔn lɛ (14) (awǔtugonú ɖokpόɖokpό wɛ ye ná wá sán sɛ) 

 

Oxójɛnukɔn 

Mì Ní MƆXÓÐƆDÓXÓGO TO OGBɛ̌ DAXÓ MƐ 

To onǔkpínkplɔ́n mǐtɔn xe wáyi tlόlό din mɛ, mǐ ko mɔ afɔɖiɖe ɖiɖyɔ́ tɔn lɛ, éxe nɔ bɛ́ sɔ́n mì jí bo nɔ yi byɔ́ 

xwédo mìtɔn mɛ, bo nɔ wá yi byɔ́ Kplídókpɔ́ mɛ, kpóɖɔ byɔ́ akɔta mɛ. Gancó, to afɔɖiɖe lɔ́ mɛ, onǔ vívέ ɖěvo ɖé 

gbɛ́ tíin: énɛ wɛ Mawǔgun. 

Nǎdó hɛn onǔmimɔ ɖaxó éxe cɛ, tito Mawǔ tɔn wɛ nyíɖɔ Mawǔgun lɔ́ ní yí azɔ̌n vívέ tlala ɖé wa to afɔɖiɖe 

ɖiɖyɔ́núwiwa tɔn lɛ mɛ.  

 

Mì ní xyǎ Efɛzinu lɛ 1:22-23. 

● Azɔ̌n tɛ́ wɛ nyí Mawǔgun lɔ́ tɔn? 

o E ní yí Jesuzɔ́n wa 

Mì ní xyǎ Efɛzinu lɛ 3:10. 

● Étɛ́ Mawǔ nɔ yízán nǎdó hɛn onǔnywɛ́-zinzin étɔn wá nyǐnywέ mɛ?  

o Mawǔgun 

 

É ma nɔ bɔ-awǔ tɛgbɛ nǎdó mɔnǔjɛ owěfɔ énɛlɛ go, amɔ̌ yě nɔ to onǔgɔflǐn mǐ ɖɔ, Mawǔ zé azɔ̌n titewungbe ɖé 

dóasí ná Mawǔgun to axɔ́lúɖuɖu étɔn sín ɖǐɖóayǐ mɛ. Mawǔgun wɛ agbasa Klisti tɔn. Mawǔgun tɔn wɛ nǎdó yí 

azɔ̌n Jesu tɔn wa, bo hɛn ohwɛɖɔgbɔ byɔ́ onǔ LɛKPÓ mɛ. 

 

●  Étɛ́ wɛ ná ko jɔ ényí ye ko sú Mawǔgun mìtɔn? Bé yěwu omɛ xe ma nyí klistisɛntɔ́ Kplídókpɔ́ mìtɔn 

mɛnu lɛ ná ko to lěwú? Etɛ́wútu wɛ onǔ ka yi gbɔnmɔ̌, kavǐ  étɛ́wútu wɛ onǔ ma ka yi gbɔnmɔ̌? 

 

Mawǔgun ɖóná ko ɖó zǐnzín dó Kplídókpɔ́ lɔ́ jí sɔmɔ̌ bɔ 

awǔ ná kú Kplídókpɔ́lɔ́mɛnu lɛ hwenue yě mɔ bɔ ye sú 

Mawǔgun lɔ́. 

 

Mǐ ní yí akpajlɛ́ onǔ xe mǐ ko kplɔ́n to onǔkpínkplɔ́n 5 

tɔ́ mɛ tɔn dó basí ɖiɖe ninɔmɛ axɔ́lúɖuɖu Mawǔ tɔn sín 

ɖǐɖόayǐ. Mǐ ní bɛ́ sɔ́n gbɛtɔ́ ɖé jí, bo yijɛ hɛ̌nnu jí, bo ná 

wá yijɛ Kplídókpɔ́ lɔ́ jí kpóɖɔ akɔta jí gbɔn gǒdo. (Mì ní 

  

 Omɛ Hɛ̌nnu 

   kplídókpɔ́                    

Mawǔgun 

Ayǐhɔ́n 

ɖe oxɔ gblɛlɛ ɖokpó bo wá gbo émɛ dó ɛnɛ jí dó atɛ lɔ́ jí, kavǐ mì ní dó ALɔGɔ́ GBɔN ONǔ NUKúNMɔ lɛ dali xyǎ 

- Ɖiɖekpa azɔ̌n Mawǔgun tɔn to axɔ́lúɖuɖu Mawǔ tɔn sín ɖǐɖόayǐ mɛ)       

 

Azɔ̌n Mawǔgun tɔn wɛ nǎdó hɛn afɔɖiɖe énɛlɔ́ bɔ-awǔ. (Mì ní ɖe Mawǔgun dó cɛńcɛn bɔ sɔ́n ofí énɛ mì ní ɖe 

onǔɖόxyǎxu lɛ kpanta gbonu). Mawǔgun ɖóná ná azɔ̌nwanú lɛ omɛ lɛ, bo ná gɔ́-alɔ ná yě, ná yě nídό ɖó zǐnzín 

ɖé dó hɛ̌nnu yětɔn lɛ jí, dó Kplídókpɔ́ yětɔn lɛ jí kpóɖɔ dó akɔta yětɔn jí. Mǐ ɖóná sɔ́ dín alɔgɔ́námɛnú lɛ bo nǎdó 

gɔ́-alɔ ná hɛ̌nnu lɛ, kplídókpɔ́ lɛ, ná yě nídó lɛ́zun onǔ xe jló Mawǔ te kpéte. 

 

Ye ní yí azɔ̌nwanú lƐ ná omɛ lɛ 

AZɔ̌N-YíWA TO OGBɛ̌ ƉAXó Mɛ 

Alixodóxyǎ lɛ ná onǔhɛnbɔ-awǔtɔ ́: Mì ní má ɖiɖekpa ONǓ NUKÚNMƆ awǔtugonú lɛ tɔn ná omɛ voovo to ogbɛ ̌

lɔ́ mɛ. Mì ní byɔ́ yě ɖɔ yě ní fɔ́ncíte bo yi dó awǔtugonú ɖokpóɖokpó xyǎ. Enɛgódo, mì ní bo kan oxó éxelɛ byɔ́ 

ogbɛ ̌lɔ́ kpéte ɖɔ: 

 

● Awǔtugonú ɖětɛ́ lɛ wɛ nyí onǔvɔ́tɔ́ kavǐ bo tíin mɔ̌ kpowun? 

● Awǔtugonú ɖětɛ́ lɛ wɛ nyí kpɛví kpéte to agbasa go? 

● Ényí ye ka ɖe awǔtugonú kpɛví kpéte lɔ́ lɛ sɛ, ninɔ tέ mɛ wɛ gbɛtɔ́ ná ko tíin te? 

● Ényí awǔtugonú lɔ́ lɛkpó ko to voovo wɛ, bé agbasa ná gbέkpo to azɔ̌n étɔn yíwa? 

● Mì ní ná akpajlɛ́ xe dóxyǎ ɖɔ awǔtugonú lɔ́ lɛ ɖó hudó yěɖelɛ tɔn. 

● Ényí awǔtugonú ɖélɛ ma ko tíin lálá wɛ, azɔ̌nwiwa agbasa tɔn namɔ̌ é ná ko nyí azɔ̌n kpíkpé ɖó? 

 

Alixodóxyǎ lɛ ná onǔhɛnbɔ-awǔtɔ:́ Yěwu omɛ xe wά onǔkpínkplɔ́n lɔ́ tɛnmɛ lɛ ní bɛ́ ɖiɖekpa yětɔn lɛ dóayǐ. 

 

● Bé agbasa lɔ́ to ganjí dinvye? 

● Étɛ́ é nά ko ji, ényí awǔtugonú ɖélɛ ma sɔ́ wά to zǐnzάnlɔjí ba?   

 

Alixodóxyǎ lɛ ná onǔhɛnbɔ-awǔtɔ:́ Yěwu omɛ xe wά onǔkpínkplɔ́n lɔ́ tɛnmɛ lɛ  ní ɖe awǔtugonú  vívɛ ́tlala lɛ, 

énɛgódo, yě ní bo bɛ́ ɖiɖekpa xe kpo lɛ dóayǐ. 

 

● Bé agbasa lɔ́ sɔgǎn  yí azɔ̌n étɔn wa dinvye? Étɛ́wútu é ma to azɔ̌n nά wa, mǐ ka tindó awǔtugonú vívɛ́ 

tlala lɛ ma ? 

 

1 Kɔlɛntinu lɛ 12:12-20 

 

Dinvye mì gbͻ mǐ ní kan onǔ-yíwa xe mɛ Mawǔgun ɖόalɔdό lɛ. 

Alixodóxyǎ lɛ ná onǔhɛnbɔ-awǔtɔ:́ Mì ní kan onǔ-yíwa lɛ dó atɛ jí kavǐ dó onǔláwéma gbigblǒ jí. Mì ní nɔ gɔ 

nukúnnyi gbɔn akpáxwé xe ja éxe lɛ jí:   

 

● To agbasa mɛ, awǔtugonú ɖokpóɖokpó wɛ nyí onǔ titewungbe. Mawǔgun ɖóná ko tayǐɖi agbasa 

wunkɔ, bɔ Mawǔgunví ɖokpóɖokpó ɖóná ko nyí omɛ xe jɛxɛ́ ɖé ná ɖǐɖóayǐ axɔ́lúɖuɖu Mawǔ tɔn. 

Mawǔgunví onǔɖémayíwatɔ́ ma ka ɖóná ko tíin. Bé awǔtugonú ɖokpóɖokpó ka nɔ  ɖó azɔ̌n tawun ɖé 

bo  nɔ yíwa? Bé omɛ ɖélɛ ma tíin, bɔ ényí yě  tlɛ ɖóalɔte ná Mawǔgun mɛ wíwá,  énɛ ma to nǎ hɛn onǔ 

ɖé gblé  to  Mawǔgun lɔ́ sín azɔ̌nwiwalixo jí kavǐ to  owɛnɖagbelílázɔ́nlixo lɛ jí? 

● To gbɛtɔ́ kanweko jí, nɛmú wɛ nɔ wá sinsɛnxɔ lɔ́ mɛ gaan? (ényí kanwekoxó  ná syɛń, hwenɛnu mì ní bo 

kanbyɔ́ ɖɔ omɛ nɛmú wɛ to Mawǔgun lɔ́ mɛ? Omɛ nɛmú wɛ nɔ ɖó mǐmá to azɔ̌n-yíwa étɔn lɛ mɛ 

hwɛhwɛ.) To gbɛtɔ́ kanweko jí, nɛmú wɛ to Mawǔgun lɔ́ mɛ bo ma nɔ ɖó mǐmá to onǔɖékpókpé mɛ 

tawun, kavǐ nɛmú wɛ ye ma nɔ yízán? (Mì ní byɔ́ onǔkplɔ́nví akpáxwé éxe lɛ ɖɔ yě ní gɔ ɖiɖekpa yětɔn lɛ 

dó odo).  

● Ényí agbasa mìtɔn lɔsú wɛ ka to azɔ̌nwa kpódó kanwekoxó énɛ kpó, étɛ́ wunkɔ é ná tayǐɖi? Bé é ka 

sɔgǎn nyímɔ̌ nǔgbó ná Mawǔgun? Bé Mawǔgun ná ko wa azɔ̌n kpíkpé húgǎnmɔ̌ ényí kanwekoxó lɔ́ ko 

yi-aga húgǎnmɔ̌?    

● Étɛ́ mǐ sɔgǎn basí nǎdó jɛ ayixa mɔ ná tuklá éxe jí?     

 

Étɛ́wútu omɛ ɖokpóɖokpó ɖóná yíyizɔń? 

Mì Ní MƆXÓÐƆDÓXÓGO TO OGBɛ̌ DAXÓ MƐ  
Mì ní xyǎ Efɛzinu lɛ 2:10. 

● Mǐ mɔ hwlɛngán yí nádó wa étɛ́ wútu  wɛ? 

● Bé yěwu omɛ xe mɔ hwlɛngán yí  lɛkpó  wɛ to azɔ̌n ɖagbe lɛ yíwa kavǐ  azɔ̌n ɖokpóɖokpó ɖélɛ kɛ́ɖɛ́ wɛ? 

● To Mawǔgun mìtɔn mɛ,  bé omɛ lɛkpó  wɛ nɔ yí azɔ̌n ɖagbe lɛ wa? 

 

Mì ní xyǎ Matye 25:14-30 –  Otankpaɖͻ  xe ɖɔxό dó onǔnyɔ̌wa lɛ jí.       

● Hwenue mì ko xyǎ otankpaɖͻ éxe, bé mì lɛnɖɔ Klistisɛntɔ́ ɖélɛ ka tíin bo ma ɖónά zάn onǔnyɔ̌wa yětɔn 

nǎdó ɖó axɔ́lúɖuɖu Mawǔ tɔn ayǐ ?  

● Bé Klistisɛntɔ́ xe to Mawǔgun mìtɔn mɛ lɛkpó ka nɔ zάn onǔnyɔ̌wa yětɔn to kpíkpé mɛ? 

● Nawɛ mǐ sɔgǎn gɔ́-alɔ nά  omɛ susu dógɔ́ gbɔn  nά  yě nídó zάn onǔnyɔ̌wa yětɔn to kpíkpé mɛ nǎdó ɖó 

axɔ́lúɖuɖu Mawǔ tɔn ayǐ?  

 

Nǎdó ɖó axɔ́lúɖuɖu Mawǔ tɔn ayǐ, mǐwu OMƐKPO wɛ ɖónά wazɔ̌n dókpɔ́. Hwenue omɛ ɖé sɔgǎn yí Kάnɖó 

kɔ́nwúnkɔ́nwún ɖé  axɔ́lúɖuɖu Mawǔ tɔn lɔ́ bo ɖóayǐ,  mǐ sɔgǎn ɖó axɔ́lúɖuɖu Mawǔ tɔn ayǐ ganjí hwenue 

Mawǔgun kpéte  jɛ ogbɛzάn jí sɔgbexɛ́ ojlǒ Mawǔ tɔn to akpxwé ogbɛzάn  étɔn  tɔn lɛkpó jí  kpóɖɔ bo nͻ  gɔ́-alɔ nά  

omɛ xe kpo lɛ nǎdó wamɔ̌ gά. Mì ní  kpajlɛ́ɖɔ omɛ lɛkpó to Mawǔgun mìtɔn mɛ wɛ mágbe ɖɔ ojlǒ Mawǔ tɔn ní nyí 

bibasí to ogbɛzάn émiwulɔsú tɔn mɛ, to ogbɛzάn Mawǔgun tɔn mɛ kpóɖɔ to kplídókpɔ́ émitɔn mɛ. Ale tέ mɔ̌  wɛ 

ná ko tɔ́n ná Mawǔgun lɔ́  kpóɖɔ ná kplídókpɔ́ étɔn?       

 

Mì ní xyǎ Efɛzinu lɛ 4:11-12.      

● Azɔ̌n tɛ́ wɛ nyí nukɔntɔ́ éxelɛ tɔn (omɛdóhlán lɛ, ɖɔɖáyǐɖɔtɔ́ lɛ, owɛnɖagbelátɔ́ lɛ, lɛ̌ngbɔ́xɔ́tɔ́ lɛ, kpóɖɔ  

onǔkplɔ́nmɛtɔ́ lɛ)? 

● To Mawǔgun susu mɛ, yě nɔ to ɖiɖɔ ɖɔ to gbɛtɔ́ kanweko jí, omɛ awǒ wɛ nɔ yí azɔ̌n kanweawǒ wa to 

azɔ̌n kanweko lɛ mɛ. Mɔ̌ wɛ é ka te nǔgbó to Mawǔgun mìtɔn mɛ ya? Nawɛ mǐ sɔgǎn ɖyɔ́ ɛ gbɔn? 

● Étέ mǐ sͻgǎn sɔ́ basí bɔ é ná nyɔ́ dόgɔ́  bo nádó kplɔ́nnú omɛ xe kpo lɛ nǎdó sɔgǎn nɔ yíyizɔ́n? 

 

Kpɔ́ndégo ɖé ɖye : 

Hwɛhwɛ, ye nɔ ɖɔ ɖɔ yěwu omɛ xe nɔ yáwu mɔ onǔnywέ yí lɛ, bo nɔ yáwu hwɛ́n lɛ, wɛ yěwu omɛ xe nɔ yíyizɔ́n 

ná omɛ ɖěvo lɛ. To Ɛndonɛzitomɛ, owɛnɖagbelátɔ́ ɖélɛ tíin, bo nɔ wazɔ̌n kpó jɔwunjɔja lɛ kpó.  Lěxe  osɛ 

ɖokpóɖokpó wɛ owɛnɖagbelátɔ́ lɛ nɔ to onǔkplɔ́n yě, awǔ wá kú owɛnɖagbelátɔ́ lɔ́ lɛ dó otɛn xe mɛ klistisɛntɔ́  

lɛ ɖóná ko tíin te bo ma ka ko tíin te to yǐsexó mɛ go, kpóɖɔ dó lěxe hwínhwέn to yǐse mɛ yětɔn wá lέzun 

aganmafɔɖiɖexó ɖó. Owɛnɖagbelátɔ́ lɔ́ lɛ yí ogbeta ɖɔ jɔwunjɔja lɛ ní jɛ yizɔ́n-yí jí. Yě wá zé tito yɔ̌yɔ́ ɖé ɖóayǐ ɖɔ, 

yěwu omɛ xe mágbe nǎdó  yí azɔ̌n lɔ́ wa lɛ kέɖέ wɛ ye ná acɛ nǎdó nɔ wá osɛ ɖokpóɖokpó mɛ kplɔ́n lɔ́ to. Susu 

to jɔwunjɔja lɔ́ lɛ mɛ wɛ zé alɔ  bo dó byɔ́ azɔ̌n-yíwa alɔkpalɔkpa lɛ mɛ. Yě nɔ yí nukúnkpévǐgozɔ́nwa ná hɛ̌nnu 

wamamɔnɔ tɔn ɖé to kplídókpɔ́ yětɔn mɛ bo nɔ gɔ́-alɔ to devízɔ́n yɔkpɔ́ lɛ tɔn wiwa mɛ. To osun kléwún ɖé 

gódo, owɛnɖagbelátɔ́ lɔ́  lɛ wá mɔ ɖɔ jɔwunjɔja lɛ jɛ hwǐnhwɛ́n  jí nǔgbó to yǐse yětɔn mɛ. Dinvye, yě wá mɔ ɖɔ 

yě ɖó hudó nǎdó nɔ xyǎ Owě wíwé yětɔn kpóɖɔ nǎdó nɔ xoɖɛ. Yě ka ko ɖó hudó ojiɖedό Mawǔ go tɔn nǎdó 

sɔgǎn kpé yíyizɔ́n ná omɛ ɖěvo lɛ go nǔgbónǔgbó. 

● Étɛ́ wɛ jɔ to otan éxe mɛ? 

● Gbɔn alɔkpa tɛ́ lɛ mɛ wɛ jɔwunjɔja lɛ ka wá jɛ yizɔ́n-yí jí te? 

● Bé mì ko mɔ omɛ ɖélɛ bɔ hwenuená yě wá jó yěɖelɛ dógɔ́ ná azɔ̌n Mawǔgun tɔn lɛ wɛ yě wá hwɛ́n to yǐsexó 

mɛ te? 

● Étɛ́wútu mì ka nɔ lɛnɖɔ hwenue omɛ lɛ wá jɛ yizɔ̌n-yí jí wɛ yě nɔ wá hwɛ́n te? 

● Oxógbe  titewungbe ɖětɛ́ kavǐ okplɔ́n ɖětɛ́ mǐ sɔgǎn yí sɔ́n onǔkpínkplɔ́n éxe mɛ? (Ye ní yíyizɔ̌n ná omɛ 

ɖěvo lɛ nɔ hɛn yǐse mǐtɔn lódǒ) 

 

Hɛ̌nnu lɛ wɛ ye ní ɖyɔ ́wunmɛ nά 

Mawǔgun sɔgǎn yí azɔ̌n ɖé wa bo dó gɔ́-alɔ ná hɛ̌nnu lɛ nǎdó nɔ zángbɛ tayǐɖi lěxe Mawǔ jló ɖó. 

 

Owě wíwé ɖó oxó susu bo ná ɖɔ dó lěxe hɛ̌nnu lɛ xɔ-akwέ sɔ jí. To owě Efɛzinu lɛ tɔn mɛ 5:25-33, Mawǔ ɖɔ ná 

mǐ ɖɔ kɔndókpɔ́núwiwa asú kpó asi kpó tɔn ɖóná nyí  akpajlέ kɔndókpɔ́núwiwa  Jesu tɔn kpó  Mawǔgun kpó. 

Ényí ye ná ɖɔ gbɔn alɔkpa ɖěvo mɛ, hwenue ye to kpínkpɔ́n klistisɛntɔ́ asú kpó asi kpó  lɛ hlán, kpóɖɔ lěxe asú lɔ́ 

nɔ wanǔ gbɔn kpó asi lɔ́ kpó, omɛ lɛ ɖóná mɔdoná lěxe Jesu nɔ wanǔ gbɔn kpó Mawǔgun kpó. Onǔ vívɛ́ ɖé wɛ 

hɛ̌nnu nyí. 

 

Ényí kplídókpɔ́ lɔ́ sín hɛ̌nnu lɛ ka ko nyí xúhlɔ́nnɔ wɛ, kplídókpɔ́ lɔ́ ná ko nyí xúhlɔ́nnɔ gá. Amɔ̌ ényí hɛ̌nnu lɛ ko 

klán kavǐ bo nyí maɖógǎnnɔ wɛ, kplídókpɔ́ lɔ́ ná ko klán kavǐ bo nyí maɖógǎnnɔ gá.  

 

Gbɔnmɔ̌ onǔ TAJÍ ɖé wɛ ɖᴐ Mawǔgun ní nɔ mᴐ jlɔ̌jɛ nǎdó nɔ gɔ́-alɔ ná gbɛtɔ́ lɛ, ná yě nídό nɔ yíyizɔ́n ná hɛ̌nnu 

yětɔn lɛ, kpóɖᴐ é ní nɔ gɔ́-alɔ ná gbɛtɔ́ lɔ́ lɛ, ná yě nídó nɔ zángbɛ ɖi lěxe Mawǔ jló ɖó. To mɔ̌wiwa mɛ, omɛ ɖyɛ 

lɛ ná wá kpayi onǔ go bo ná wá mɔ okplɔ́n yí sɔ́n hɛ̌nnu xe to Mawǔgun mɛ lɛ sí, onǔ éxe ka ná ɖó zǐnzín ɖé dό  

kplídókpɔ́ lɔ́ ji. Lěxe  xúhlɔ́n ná to xúhlɔ́n ji jɛ ná hɛ̌nnu mǐtɔn lɛ, mɔ̌wɛ  ná  kplídókpɔ́ mǐtɔn kpóɖɔ  ná akɔta 

mǐtɔn  xúhlɔ́n ná to xúhlɔ́n ji jɛ ná yě ɖǒ dógɔ́! 

Mì Ní MƆXÓÐƆDÓXÓGO TO OGBɛ̌KLEWUNKLEWUN LƐ MƐ 

● Alɔkpa tέ lɛ mɛ wɛ Mawǔgun lɔ́ sɔgǎn gɔ́-alɔ ná hɛ̌nnu lɛ gbɔn ná yě nídó lέzun xúhlɔ́nnɔ dόgɔ́?  

o Onǔkpínkplɔ́n dó alɔwíwlé jí kpóɖɔ dó hɛňnu jí ná Mawǔgunví lɛ kpóɖɔ ná Kplídókpɔ́ lɔ́.   

o Onǔkpínkplɔ́n dó ninɔmɛ xe ɖónά nyí omɛjitɔ́ tɔn lɛ jí. 

o Jɔwunjɔjagbέ lɛ kpóɖɔ yɔkpɔ́sinsɛnnúkpínkplɔ́nxɔ lɛ nɔ gɔ́-alɔ ná okplɔ́n yɔkpɔ́ lɛ tɔn.  

o Ye ní nɔ ná jlɔ̌jɛ hɛňnu lɛ nǎdó nɔ nɔkpɔ́ dó nɔ yíyizɔ́n to Mawǔgun mɛ, to sinsɛnhwenu, to 

kplídókpɔ́ lɔ́ mɛ (Owǎn- yíyínánɔzonúwiwa wɛ). 

 

OGBEÐÍÐÓ 

 

Kplídókpɔ ́ lɛ wɛ ye ní ɖyɔ ̌wunmɛ nά 

Mí Ní MƆXÓÐƆDÓXÓGO TO OGBɛ̌DAXÓMƐ 

Mawǔgun kɔli, mǐ sɔgǎn ɖó zǐnzín dó kplídókpɔ́ mǐtɔn jí gbɔn alɔkpa susu jí.  Azɔ̌nwanú titewungbe atɔn xe ye 

ná yízán lɛ ɖye: 

 

1. Ye ní nɔ hɛn osɔxa klistisɛntɔ́ lɛ tɔn su 

Ye ní hɛn osɔxa yǐsenɔ lɛ tɔn su wɛ nyíɖɔ mayísenɔ lɛ, susu yětɔn ní nɔ wá kpéégo bo nɔ nyɔ́ Mawǔ, bo nɔ wá kɛ-

alɔyí Jesu tayǐɖi hwlɛngántɔ́ yětɔn. Azɔ̌n tawun wa wɛ Mawǔgun lɛ te, hwenue yě nɔ to alɔgɔ́ ná gbɛtɔ́ lɛ nǎdó 

mɔnǔjɛ wɛnɖagbe lɔ́ go, bo nɔ yí i dó nɔ ná onǔɖuɖu klistisɛntɔ́  yɔ̌yɔ́ lɛ. 

2.  Ye ní nɔ kplɔ́nnǔ kplídόkpɔ́ lɔ́ nǎdό nɔ zángbɛ to otonúsise ná Mawǔ mɛ 

Kɛ́ɖɛ́ɖi lěxe ye ko kplɔ́n mǐ ɖó, Mawǔ wɛ dá mǐ bo ka nyɔ́ onǔxe ná nyí ɖagbe ná mǐ. É ɖedóxyá to Owě wíwé mɛ 

lěxe  mǐ ko ɖóná  zángbɛ gbɔn. Mǐ sɔ́ sɔgǎn kplɔ́nnǔ omɛ xe kpo lɛ dó osέn xe jí Owě wíwé sín-ayǐ dό lɛ jí. 

Mawǔgun kɔli, mì sɔgǎn jɛ jlɔ̌jɛ dín jí nǎdό nɔ gɔ́-alɔ ná gbɛtɔ́ lɛ ná yě ní nɔ yí otónúsise  dó nɔ zángbɛ yětɔn to 

akpáxwé  zángbɛ yětɔn tɔn ɖokpóɖokpó mɛ. Yěwu omɛ xe ma tlɛ nɔ dín klistisinsɛnnúwiwa lɛ, sɔgǎn dín ná wá 

kplɔ́nnǔ  dó jijɔxoxó lɛ jí, dó alɔwíwlé ní dɛɛn-ayǐxó lɛ jí, kavǐ dó akwέ nyɔ́zán xó lɛ jí. Onǔkpínkplɔ́n alɔkpa énɛlɛ 

nɔ gɔ́-alɔ ná yě nídó jlǎ ogbɛzán yětɔn égbesɔ-égbesɔ tɔn ɖó, hwenue yě nɔ zángbɛ sɔgbexɛ́ osέn xe jí Owě wíwé 

sín-ayǐ dό lɛ, bo sɔ́ nɔ gɔ́-alɔ, nǎdó zé okpɔ́mɛnúwiwa ɖagbe ɖé ɖóayǐ  to yěwu omɛ xe ma nyí klistisɛntɔ́ lɛ kpó 

Mawǔgun kpó cɛ́ncɛn. 

3. Ye ní gɔ́-alɔ ná kplídókpɔ́ lɛ ná yě nídó nɔ zángbɛ ɖilěxe Mawǔ jló ɖó dó gbɔn yizɔ́n-yí  sín tito lɛ gblamɛ. 

Onǔ tají wɛ ná kplídókpɔ́ mǐtɔn ɖɔ, é ma nyí ɖɔ, é se ɖɔ ye ɖɔxó dó owǎn-yíyí Mawǔ tɔn jí, kavǐ dó ojlǒ étɔn jí 

gbɔn akpáxwé ogbɛ tɔn lɛkpó jí kɛ́ɖɛ́ wɛ gbá, amɔ̌ é ní bo sɔ́ mɔ ɛ! Mì  gbɔ mǐ ní kpɔ́n éxe Owě wíwé to 

kpínkplɔ́n mǐ dó oxó énɛlɔ́ jí. 

 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ 

Ye ní gblɔ̌n ná oxókanbyɔ́ xe ja lɛ 

● Matye 20:28 - Étɛ́wútu wɛ Jesu wá? 

● Filipunu lɛ 2:4-9 - Nawɛ Pɔlu ka  jlɛ́ Jesu  gbɔn? 

● Jaki 1:27 - Sinsɛn alɔkpa tɛ́ wɛ Mawǔ nɔ kɛ-alɔyí?  

● Maaki 12:31 -  Étɛ́ Mawǔ ɖegbe ná mǐ ɖɔ mǐ ní nɔ basí? 

 

OGBEÐÍÐÓ 

Jesu wá nǎdó yíyizɔ́n wɛ. Sɔ́n nǔgbó ɖé mɛ, hwenue Owě wíwé ɖɔ «lěxe ninɔmɛ Mawǔ tɔn wɛ to ésí», ye sɔ́ 

sɔgǎn xyǎ ɛ gbɔn lě ɖɔ «Ɖó Mawǔ wɛ éwɔ wútu, é ma ka yí zɛ̌nsᴐMawǔxó  énɛ dó mɔ onǔɖé, éxe ye ɖóná hɛn 

dóayi gódógódó, amɔ̌ é zé éɖe hwe bo yí ninɔmɛ omɛsɛntɔ́ ɖé tɔn.»  Mawǔ wɛ  é ko nyí, bo ka  zé éɖe hwe, bo 

dó yí ninɔmɛ omɛsɛntɔ́ ɖé tɔn. Ninɔmɛ Mawǔ tɔn wɛ nǎdó nɔ yíyizɔ́n. Kɛ́ɖɛ́ɖi lěxe Mawǔgun nyí agbasa Klisti tɔn  

ɖó, ninɔmɛ Mawǔgun tɔn wɛ ɖóná ko nyí nǎdó nɔ yíyizɔ́n gá. 

 

Mì Ní MƆXÓÐƆDÓXÓGO TO OGBɛ̌ DAXÓ MƐ 

Owǎn-yíyí xe mǐ ɖó ná Mawǔ kpóɖɔ ná nɔ̌zo mǐtɔn, ɖóná ko zɔ́n bɔ mǐ ná nɔ yíyizɔ́n. Mɔ̌ɖokpólɔ́ lěxe Klisti wá 

nǎdó nɔ yíyizɔ́n, onǔnyawlé Mawǔgun tɔn wɛ nǎdó nɔ yíyizɔ́n dó gbɔn alɔ- gɔ́ ná omɛ lɛ ná yě nídó nyɔ́ Klisti lɔ́ 

bo hwɛ́n to éwɔ mɛ  dali, dó gbɔn dǒxyǎ owǎn- yíyí étɔn tɔn hɛnwá ná omɛ xe kpo lɛ dali. Lěxe mǐ nɔ to 

kplídókpɔ́ mǐtɔn lɛ sɛn, mǐ ná wá mɔ bɔ yě ná ɖyɔ̌. Mì gbɔ mǐ ní xyǎ otan kplídókpɔ́ ɖé tɔn, éxe ɖyɔ̌ wunmɛ dó 

gbɔn azɔ̌n xe Mawǔgun lɔ́ nɔ yíwa ná ɛ tɔn lɛ dali. 

 

Wěxɔmɛ kplídókpɔ́ lɔ́ tɔn   

Kagicu basí okɔ́mɛ agbǎtɔ́nɔ lɛ tɔn ɖé, éxe oxɔgbákpánú zǎnkpo lɛ kpó atín sánkpo lɛ kpó wɛ ye yí dó gbá oxɔ 

étɔn lɛ.  Kagicukɔ́ lɔ́ tindó Mawǔgun agunví fɔtɔn  tɔn ɖé. azɔ̌nxwé xe nɔ wazɔ̌n dó akpáxwé ogbɛzán gbɛtɔ́ tɔn 

lɛkpó jí  wɛ dó omɛylɔ́wéma ɖé hlán  Mawǔgun éxe, ná é ní wá yi nɔ  otɛn okplí oxóyídótómɛnámɛ dó 

onǔkpínkplɔ́n ɖé  jí tɔn mɛ. Mawǔgun lɔ́ yi ɖe Mɛcaki xe nyí agunví bo ɖó oxwe oko nukún ɖokpó ná é ní wá yi 

nɔ okplí lɔ́ to.  Mɛcaki lɛ́gɔwá kpó nukúnmɔjɛnǔmɛxó yɔ̌yɔ́ éxe kpó :«Ye kplɔ́n mi ɖɔ ye ní setónú ná Jesu ma nyí 

onǔjlómɛnú gbá!» Hwenɛnu Mɛcaki,  Mawǔgunmɛxó xe ye nɔ ylɔ́ɖɔ Disimusi, lɛ̌ngbɔ́xɔ́tɔ́  lɔ́ kpóɖɔ asi 

lɛ̌ngbɔ́xɔ́tɔ́ lɔ́ tɔn  nɔ wá to  to bǐbyɔ̌  Mawǔ to oɖɛxixo yětɔn mɛ ɖɔ é ni ɖe linlɛn ɖétɔ́n éxe ná ɖe awǎn-yíyí 

Mawǔ tɔn dόxyǎ  kplidόkpɔ́  yětɔn. Gblɔ̌ndó lɔ́ wá: Mì ní jɛ owěxɔmɛ dokɔ tɔn zé dóayǐ jí ná  ovǐ lɛ dó sinsɛnxɔ lɔ́ 

mɛ.                 

Tlólómɔ̌, yě jɛ oxó lɔ́ ɖɔ ná Mawǔgunví xe ɖó ovǐ bo ma nɔ kpéégo bo nɔ sú owěxɔmɛkwɛ́ kléwún owěxɔmɛ 

axɔ́lú tɔn tɔn lɛ jí. Omɛ susu wɛ yígbe bo ná dó ovǐ yětɔn lɛ «owěxɔmɛ» yɔ̌yɔ́ lɔ́. Mɛcaki,  lɛ̌ngbɔ́xɔ́tɔ́ lɔ́ kpóɖɔ asi 

lɛ̌ngbɔ́xɔ́tɔ́ lɔ́ tɔn, yěwu énɛlɛ  xe ma ka kplɔ́n owěkplɔ́nmɛzɔ́n, wɛ jɛ owěkplɔ́n  yɔkpɔ́vú wyatɔn  jí, éxe  ɖó sɔ́n  

oxwe cíɖokpó wáyi oxwe wyawe, to sinsɛnxɔ lɔ́  mɛ mɔ̌mɔ̌, bɔ  ayǐsínú  wɛ ya, onǔkplɔ́nwé wɛ ya kavǐ azɔ̌nwanú 

ɖěvo ɖé ma tíin.  Ogletoxo lɔ́ mɛnu lɛ ma dín ná ɖó alɔ dó wěxɔmɛlɔ́xó  mɛ, bo zɔn ozǎn dó wá  fin oxɔgbánú lɔ́ 

lɛ. Ye wá sú azɔ̌nkwɛ́ tíntán ná Mɛcaki to osun cyanwetɔ́ mɛ, azɔ̌nkwɛ́ lɔ́ basí ɖɔlaakwɛ́ɖokpó sɔ́n wěxɔmɛkwɛ́ 

mɛ kpóɖɔ sɔ́n onǔníná Mɛjitɔ́ lɛ tɔn mɛ.      

 

Mɛcaki kpó Disimusi kpó ylɔ́ yɔkpɔ́vú okɔ́ lɔ́ mɛ tɔn lɛ wá, bɔ owěxɔ lɔ́ mɛ wá gɔ́ kpó gbɛtɔ́ kpó. Dinzaanɖé  ovǐ 

oxwe voovo mɛ tɔn kanɖé-atɔ́n wɛ wá to oxɔɖokpó géé mɛ. To osun cíɖokpótɔ́ mɛ, onǔkplɔ́nmɛtɔ́ ojlǒɖagbenɔ 

awetɔ́ wɛ  wá gɔ́ná  Mɛcaki, bɔ to  osun cyantɔntɔ́ mɛ, ojlǒɖagbenɔ atɔntɔ́ wá.  Kpódó wěxɔmɛví kanweko kpó 

onǔkplɔ́nmɛtɔ́ lɔ́ lɛ nɔ wá dógǒdo yěɖelɛ to cɛ́ncɛn oxɔ lɔ́ tɔn, bo dó nɔ kpannukɔn owěxɔmɛví yětɔn lɛ.  

Oxwébɔdóxwégomɛnu ɖélɛ wá sɛtɛn bɔ owěxɔmɛ lɔ́ wá mɔ otɛn susu yí dógɔ́. Hwenue  owěxɔmɛ lɔ́ ɖó oxwe 

awe wɛ é tindó  oxɔ gblɛlɛ awe xe ɖó hú owěkplɔ́nxɔ awǒ,  éxe Mawǔgun lɔ́ sɔ́ sɔgǎn yízán to awlɛ̌nzάngbe.    

To oxwe xe bɔdóégo mɛ, Mawǔgun lɔ́ xɔ ayǐgba ɖé xe sɛkpɔ́ kawangwalé.  Mawǔgun lɔ́ bo sɛtɛn. Hwenue  

oxwěxɔmɛ lɔ́ wá to oxwe  cíɖokpótɔ́ mɛ, é wá tindó  onǔkplɔ́nmɛtɔ́ xe é nɔ sú azɔ̌nkwɛ́ ná  fɔtɔn nukún awe, 

azɔ̌nwatɔ́ atɔ́n xe ma nyí  onǔkplɔ́nmɛtɔ́ lɛ, kpóɖɔ yɔkpɔ́vú fowe kanɖé atɔ́n. 

 

Éxe wɛ bǐbɛ́nu otan kplídókpɔ́ lɔ́ tɔn, Mawǔgun lɔ́ tɔn, kpóɖɔ oxwěxɔmɛ lɔ́ tɔn kpowun.  kέɖέɖi sínsέn tlolo xe 

tɔ́nsɔ́n xúhlɔ́ndídό éxe mɛ,  owěxɔmɛ yɔ́yɔ́ daglámɛ tɔn ɖé nyí hunhun dó ogletoxo sɛkpɔ́ ɖé mɛ, éxe tindó  

azɔ̌nwatɔ́ awǒ, kpóɖɔ owěxɔmɛví kanɖéko. Mawǔgun ɖěvo jɛ ovǐvúhɛntɛn otɛn oko tɔn gbá jí ná nyɔ̌nu 

azɔ̌nmɛyitɔ́ lɛ. Kɔndókpɔ́núwiwa to Mawǔgun lɛ cɛ́ncɛn ka ɖó nukɔn-yiyi, bɔ sinsɛnnúwiwagbɛ́ omɛ  kanɖéko 

tɔn jɔ bo wá ɖó Mawǔgun ɖěvo ayǐ, xe mɛ Mawǔgunví kanɖé lǐnlán tíin te. Ɖokpóɖokpó Mawǔgun énɛlɛ tɔn wɛ 

wá yi ɖó Mawǔgun awe-awe ayǐ dó ofí voovo.  

 

Hwenue Mawǔgun kɔ́nwúnkɔ́nwún ɖé, kpó Mawǔgunví étɔn lɛ kpó ko basí avɔ̌sínsán tónúsise tɔn, oxwe 

cíɖokpó gódo wɛ avɔ̌sínsán tónúsise tɔn énɛ wá ji ale ɖaxó nukúnmɔ ɖé, ná kplídókpɔ́ lɛ kpóɖɔ ná Mawǔgun 

awa énɛ jí tɔn lɛ.  Sɔ́n nǔgbό dé mɛ, hwenue kplídókpɔ́ lɔ́ mɛnu lɛ byɔ́ nǎdό ɖyɔ̌ nyǐkɔ  Kagicu tɔn lɔ́, (Kagicu  xe 

otaɖená étɔn wɛ ohǐ) zun  nyǐkɔ  Lwita  tɔn xe  (otaɖená étɔn wɛ: « ɖe awǒvinú ɖé sɛ».) wɛ omɛ lɛkpó  wá  mɔ 

ɖiɖyɔ̌ yětͻn.  

 

● Étɛ́ wɛ jɔ to otan éxe mɛ? 

● Nawɛ Mawǔgun lɔ́ ka klǒ ɖó sɔ́n bǐbέhwenu?  

● Zǐnzín tɛ́  wɛ onǔ-yíwa yětɔn lɛ ka wá ɖó? 
 

Ojlɛ̌ ojinúyiya tɔn lɛ 

To ogletoxo ɖé mɛ, kɛ́ɖɛ́ɖi owalɔ yětɔn, hwenue ojlɛ̌ ojiyiya tɔn sɔ, kplídókpɔ́lɔ́mɛnu lɛ nɔ kplí yěɖelɛ, bo nɔ yi 

gɔ́-alɔ ná omɛ ɖokpóɖokpó to ogle étɔn mɛ. Amɔ̌,  égbesɔ-égbesɔ, oglenɔ xe ye to ojiya  ná lɔ́ ka ɖóná hɛn 

onǔɖuɖu tawun kpóɖɔ ahan susu wá ná kplídókpɔ́lɔ́mɛnu xe to ojinúya lɛ. Otanylakannú ka wɛ ɖͻ akwɛ́ xe 

onǔɖuɖu lɔ́ nɔ ɖu zɔ́n bɔ ale kléwún ɖé ján wɛ oglenɔ lɔ́ nɔ wá mɔ ɖu to oji étɔn jí.     

 

Mawǔgun lɔ́, to owǎn-yíyínúwiwa kɔli, wá yí ogbeta alɔgɔ́námɛ tɔn, bo ná nɔ yi ya oji ná hɛ̌nnu wamamɔnɔ tɔn 

ɖélɛ, ma byɔ́ azɔ̌nkwɛ́ kavǐ onǔ ɖěvo ɖé. Dό azɔ̌nkwɛ́ lɔ́ tɛnmɛ, yěwulɔsú lɛ wɛ  nɔ hɛn hwemɛnúɖuɖu yětɔn wá. 

Hwenue kplídókpɔ́lɔ́mɛnu xe kpo lɛ to  mimɔ  lěxe Mawǔgun to wamamɔnɔ lɛ sɛn ɖó, yě wá yí ogbeta ɖɔ 

yěwulɔsú lɛ gá ɖóná nɔ gɔ́-alɔ ná yěɖelɛ, bo ma nǎ nɔ byɔ́ onǔɖuɖu gɛɛ kpó ahan susu kpó ba.         

 

Dinvye omɛ ɖokpóɖokpó nɔ yi gɔ́-alɔ dó nɔ ya oji sɔ́n ogle awetɔ́ étɔn tɔn mɛ. Omɛ ɖékpókpé ma ɖóná  ná  ahan 

kpó onǔɖuɖu kpó ba. Ale xe oglekpɔtɔ́ lɛ wá to ɖuɖu to ojinú yětɔn jí wá su tawun, to mɔ̌wiwa mɛ, dinvye yě 

wá tindó onǔɖuɖu tawun xe ná hɛn yě ná oxwe lɔ́ kpéte..    

● Alɔgɔ́ tέ wɛ Mawǔgun lɔ́ ka basí to kplídόkpɔ́ éxe lɔ́ mɛ? 

● Zǐnzín tέ wɛ é ná? Ɖiɖyɔ̌ tέ lɛ wɛ é ka hɛn wá ná kplídόkpɔ́ lɔ́ kpéte?  

 

Otaɖónáxó 

Mì Ní MƆXÓÐƆDÓXÓGO TO OGBɛ̌ KLEWUNKLEWUN LƐ MƐ: 

● Étɛ́ wɛ Mawǔgun mǐtɔn sɔgǎn basí dó yíyizɔ́n ná kplídókpɔ́ lɔ́? 

● Nawɛ Mawǔgun mǐtɔn sɔgǎn gɔ́-alɔ ná omɛ lɛ nǎdό zάngbɛ sɔgbexɛ́ tito Mawǔ tɔn lɛ gbɔn? 

 

 

OGBEÐÍÐÓ KPόĐᴐ oÐɛxixo 

Mì ní byɔ́ ogbɛ̌ ɖokpóɖokpó ɖɔ é ní má linlɛn étɔn lɛ xɛ́ onǔkplɔ́nví xe kpo lɛ. Mì ní ɖótaná kpó oɖɛxixo kpó, éxe 

mɛ mì ná byɔ́ Mawǔ ɖɔ é ní dóxyá mǐ, lěxe mǐ sɔgǎn sɛn kplídókpɔ́ mǐtɔn ɖó, kpóɖɔ lěxe mǐ ná zángbɛ gbɔn 

kɛ́ɖɛ́ɖi  lěxe Mawǔ jló ɖó. 

Onǔkpínkplɔń 8: Azɔ̌n xe kpo bo ɖόná 

sɔ ́nyí bibasí lɛ ɖye 
 

Linlɛn titewungbe lɔ́ lƐ 

Mǐ ɖóná zé tito lɛ dóayǐ bo ná zé ayixa dó akpáxwé vívɛ́ ogbɛ tɔn lɛ jí tayǐɖi alɔgɔ́námɛnúwiwa wunkɔ lɛ. 
 

 Azɔ̌nwanú 

1. Onǔkplɔ́nvíwéma (ényí é jló omɛ wɛ) (SG) 

a. Azɔ̌n-yíwa owǎn-yíyí tɔn lɛ.  Afͻɖiɖe xe zunkplá tito lɔ́ lɛ 

2. Ɖiɖyɔ̌ xe ko tɔ́n to onǔkpínkplɔ́n 4 tɔ́ mɛ lɛ 

 

Étɛ́wútu wɛ tito zédó onǔwiwa lɛ mɛ ka basí onǔ vívɛ́ ɖé 

Mì Ní MƆXÓÐƆDÓXÓGO TO OGBɛ̌ DAXÓMƐ 
 

Mì gbɔ mǐ ní xyǎ otan ɖěvo: 

Oglekpɔtɔ́ Aan Limu tɔ́n-yi nǎdó yi wléawǔ ná ayǐgba étɔn bo nádó dó onǔ. Amɔ̌ é wá flǐn to alixo jí ɖɔ asi étɔn 

ko ɖɔ  ná ɛ ɖɔ é ní ná onǔɖuɖu koklǒ lɛ. Énɛmɛ, é wá yi oxwégbe bo zé koklǒnúɖuɖu lɔ́, bo ɖedó nǎdó yi ná yě 

onǔɖuɖu. Lěxe é to onǔɖuɖu ná koklǒ lɔ́ lɛ, é kpɔ́n ogbɔ̌kpó hlán, bo mɔ ɖɔ ogbɔ̌kpó lɔ́ ko wɛ́n. Awǔkú i ɖó ényí 

é ma jlǎ ɛ ɖó din tlóló, ogbɔ̌ lɛ sɔgǎn hɔn-yi. É byɔ́ oxwégbe nǎdó yi dín onǔblánú ɖé bonǎdó jlǎ ogbɔ̌kpó lɔ́ ɖó. 

Lěxe é ma mɔ azɔ̌nwanú ɖagbe lɛ, é wá yi oxwébɔdóxwégomɛnu étɔn Aan Sɔn lɛ de bo wá  byɔ́ ɛ  nǎdó hwé 

azɔ̌nwanú étɔn lɛ. Lěxe ojǒgbé wɛ é te, é yí ogbeta nǎdó yí ojlɛ̌ kpɛɖé dó ɖɔxó kpó Aan kyɛti kpó xe nyí 

Klistisɛntɔ́ yɔ̌yɔ́ to Mawǔgun mɛ bo ka to ojlɛ̌ sínsyɛ́n ɖé zlɛ̌. 

 

To ogan wǐɖokpó dín nukúnxwixwe ogbantɔ́ mɛ, asi Aan Sɔn tɔn kanbyɔ́ ɛ ɖɔ, bé a ma nǎ wá gɔ́ná mǐ nǎdó ɖu 

hwemɛnúɖuɖu? Lěxe Mɛmɛsúnnu  limu kpɔ́n ogan xe to xixo, é vɛ yě bo wá yi oxwé étɔn gbe bléwún, bo wá yi  

ɖu hwemɛnunúɖuɖu kpó hɛ̌nnu étɔn kpó.  To hwemɛmlɔ kléwún ɖé dídɔ́ gódo, é yi klíta ná ogbɔ̌kpó lɔ́ sín 

jijlǎɖó. Hwenue é ko klíta ná  azɔ̌n éxe lɔ́, asi étɔn wá flǐn i ɖɔ  odotɔmɛsindamɔ lɔ́  ko gblé, lěxe azɔ̌nwanú  Aan  

kyɛti tɔn lɛ gbɛ́kpo to ésí, é sɔ́ jɛ omɔ lɔ́ jlǎɖó jí. Hwenue ohwe ko jɛ-ayǐ, é ko ɖibla jlá odotɔmɛsindamɔ lɔ́ ɖó 

kpó.  Hwla ɖokpó dógɔ́, é ma kpéégo bo yi ogle mɛ nǎdó dónǔ. Gancó xomɛ ka hun i ɖó é nywɛ́ɖɔ to ayǐhɔ́ngbe, 

odotɔmɛsindamɔ lɔ́ kpowun jánwɛ émi ná jlǎɖó kpéte, bo ná yi gɔ azɔ̌nwanú lɛ jó.  Énɛgódo, émi sɔgǎn  jɛ 

onǔdó jí.   . 

 

● Étɛ́ wɛ jɔ to otan éxe lɔ́ mɛ? 

● Bé onǔ xe é basí lɔ́ lɛ, onǔ nylakan lɛ wɛ ya kavǐ dandanmɛnú lɛ wɛ? 

● Ényí oglekpɔtɔ́ lɔ́ gbɛ́ nɔ huwa xɛ́ asi étɔn gbɔnmɔ̌, bo ma sɔ́ nɔ yi dó ojinú gbeɖé ba, sínsɛ́n tɛ́ wɛ é ná 

wá ná gbɔn gǒdo? 

● Bé ayǐ mɔ̌wunkɔ tɔn ɖélɛ ko hɔ́n dó mì jí kpɔ́n gbeɖé? 

● Nawɛ mì sɔgǎn ɖeji ɖɔ énɛ ma nǎ jɔ dó mì jí ɖó? 

 

Hwɛhwɛ xúhlɔ́ndídó mǐtɔn nǎdó yíyizɔ́n ná kplídókpɔ́ nɔ wá tayǐɖi ayǐ xe hɔ́n dó oglekpɔ́tɔ́ lɔ́ jí.  Onǔ ɖagbe wiwa 

nɔ ɖu ojlɛ̌ lɛkpó sɔ́n mǐ sí, sɔmɔ̌ bɔ sɔ́n tuklá ɖé jí yijɛ tuklá ɖěvo jí, ná  hweɖélɛnu  onǔ xe nyí onǔ vívɛ́ tawun lɛ 

ma nɔ wá nyí bibasí, ɖó mǐ ko nɔ ki ota dó onǔ xe ma ɖόná dɛn ayǐ sín onǔyíwa lɛ mɛ. Gbɔnmɔ̌, mǐ ma nɔ wá 

kpé onǔ vívɛ́  ogbɛ mɛ tɔn lɛ go bo nɔ basí. Exe sɔ́ bláwǔ wɛ nyíɖɔ  ye nɔ zán ogbɛzán mǐtɔn ɖélɛ kɛ́ɖɛ́ɖi ogbɛzán 

oglekpɔtɔ́ éxe tɔn. Exe nɔ ɖu ojlɛ̌ mǐtɔn kpό wɛ nyíɖɔ mǐ ní nɔ  to wezundǒ sɔ́n ofí ɖé yijɛ ofí ɖěvo sɔmɔ̌ bɔ, mǐ 

ma sɔ́ nɔ yí ojlɛ̌ ɖékpókpé dó nɔ nyɔ́ onǔ xe nyí onǔ vívɛ́ tawun bɔ ye ná basí nǔgbónǔgbó lɔ́ lɛ. Ogbeta tíntán xe 

mǐ ɖόná yí wɛ nyí ogbeta onǔ vívɛ́ tawun xe ye ná basí lɔ́ lɛ tɔn. Enyí mǐ ko nyɔ́ onǔ vívɛ́ tawun lɔ́, hwenɛnu, énɛ 

ná  ko gɔ́-alɔ ná mǐ, nǎdó yí ogbeta ɖagbe kpanta ojlɛ̌ mǐtɔn yízán tɔn. 

          

● Bé ná ɖǐɖóayǐ axɔ́lúɖuɖu Mawǔ tɔn to kplídókpɔ́ mìtɔn mɛ,  onǔ titewungbe ɖětɛ́ lɛ wɛ mì ka lɛn ɖɔ mì 

ɖóná basí to osun atɔn xe ja lɛ mɛ? 

o Mì ní nɔ xoɖɛ bo nɔ zán ojlɛ ̌susu kpó Mawǔ kpó. Hwenue mǐ zé Mawǔ byɔ́ azɔ̌n-yíwa mǐtɔn 

égbesɔ-égbesɔ tɔn lɛ mɛ, énɛ nɔ gɔ́-alɔ ná mǐ, nǎdó nyɔ́ onǔ xe nyí onǔ vívɛ ́tawun lɔ́! 

o Ye ní kplɔ́nnǔ omɛ ɖyɛ lɛ– ényí mǐ dín ɖɔ awǔtugonú susu ní nɔ yíyizɔ́n, mǐ ɖóná kplɔ́nnǔ omɛ lɛ dó 

onǔkpínkplɔ́n ɖélɛ xe mǐwulɔsú lɛ ko kplɔ́n wáyi lɛ jí. 

o Tito ní kpé owǎn-yíyízɔ́n – yíwa lɛ-mǐ ɖóná gbɛ ́nɔ to owǎn-yíyízɔ́n lɛ yíwa hwɛhwɛ. 

o Agbasa Klisti tɔn kɔli, mì ɖóná nɔ kplí hwɛhwɛ nǎdó nɔ ná xúhlɔ́n mìɖélɛ bo ná nɔ ɖɔ adɔgbígbóxó 

ná mìɖélɛ. 

 

Okplí lɛ 

Mì Ní MƆXÓÐƆDÓXÓGO TO OGBɛ̌ DAXÓ MƐ: 

To onǔkpínkplɔ́n éxe mɛ, onǔxe jí mǐ ná zé ayixa dó wɛ azɔ̌n-yíwa owǎn-yíyí tɔn lɛ. Nǎdó hɛn ojlǒ mìtɔn cɛ, éxe 

kpládó owǎn-yíyízɔ́n yíwa lɛ, mì ɖóná byɔ́ ogbɛ̌ ɖěxe nɔ kplí hwɛhwɛ ɖé mɛ, bo nádó zé tito dó owǎn-yíyízɔ́n lɛ 

nu. Hwɛhwɛnú wɛ ɖɔ, énɛ ɖóná nyí  anǎɖemɛxó Mawǔgun tɔn, bɔ énɛ sɔgǎn nyí bibasí to okplí kpaa lɛ hwenu, 

ényí ogbetayígbɛ́ Mawǔgun tɔn ko nɔ basí  okplí osun ɖokpóɖokpó mɛ tɔn ɖélɛ jɛnukɔn. 

       

● Hwenue mì yi kplí,  étɛ́ lɛ wɛ nyí onǔ xe mì ɖóná basí lɛ? 

o OƉƐXIXO – Dó gbɔn xúhlɔ́n Mawǔ tɔn Kɛ́ɖɛ́ dali wɛ mǐ ná mɔ bɔ kplídókpɔ́ mǐtɔn ná ɖó ɖiɖyɔ̌. 

mǐ ɖóná nɔ nɔ okpɔ́ dó nɔ yí ojlɛ̌ susu dó nɔ to oɖɛxo ényí ɖiɖyɔ́xó lɔ́ ko nyí oxó vívɛ́ ɖé ná mǐ. 

o Onǔxe mì ná sɔgǎn basí dó gɔ́-alɔ ná Kplídókpɔ́ mìtɔn, mì ní nɔ to ayixa étɔn dín. 

o Owǎn-yíyízɔ́n yɔ̌yɔ́ lɛ sín ogbeta lɛ wɛ  mì ní nɔ yí.  

 

To okplí mìtɔn lɛ hwenu, mì ɖóná yí ojlɛ̌ bo dó nɔ xoɖɛ bo nɔ nyi oxó hlán mìɖélɛ dó hudó Kplídókpɔ́  lɔ́ tɔn lɛ 

tamɛ. Bé mì ná sɔgǎn gɔ́-alɔ ya kpóɖɔ nawɛ ye nɔ gɔ́-alɔ lɔ́ gbɔn, énɛ lɛ jí wɛ mì ní nɔ xoɖɛ dó. Dógɔ́, owǎn-

yíyízɔ́n gǒdo tɔn xe mì basí, mì ɖóná sɔ́ mɔxóɖɔdó é ji, bo tɛ́nkpɔ́n bo mɔdoná éxe nyɔ́ to émɛ kpóɖɔ éxe jɛdo. 

Ovogbingbɔnnú tɛ́ wɛ mì ná sɔgǎn yíwa to hweɖévonu?  

 

Owǎn-yíyízɔń lɛ 

AZɔŇ-YíWA TO OGBɛ ̌ƉAXó Mɛ 

Ná ogbɛ̌ lɔ́ ní nɔ gɔ onǔlɛn dό owǎn-yíyízɔ́n sín oxyǎ lɛ jí. 

 

Alixodóxyǎ lɛ ná onǔhɛnbɔ-awǔtɔ:́ Hwenue mì to onǔgɔlɛn dó oxyǎ ɖokpóɖokpó jí, mì ní kpɔ́n ɖɔ  otaɖenáxó xe 

ye ko ná dó oxyǎ éxe lɔ́ jí, bé onǔkplɔ́nví lɛ gbέkpo to finflǐn ya.  

 

1. Onǔ xe ná nɔ ɖe Owǎn-yíyí Mawǔ tɔn dóxyǎ 

Onǔnyawlé mǐtɔn ma nyí omɛ yídó-agunmɛxó (lěxená mǐ to nukúnɖó tɛgbɛ ɖɔ yě ní nyɔ́ Mawǔ sɔ) 

amɔ̌, nǎdó ɖe owǎn-yíyí dóxyá yě wɛ. Mǐ ma dín ɖɔ yě ní mɔ ɖɔ owǎn-yíyízɔ́n mǐtɔn ní nyí 

linlɛnhɛnɖyɔ́námɛnú yětɔn tayǐɖi ɖɔ mǐ to hinhɛn yě gǎnnugǎnnu nǎdó yi Mawǔgun mɛ. 

2. Wanǔ to otόnúsise ná Mawǔ mɛ 

Hweɖélɛnu, énɛ wɛ nyí ɖɔ owǎn-yíyízɔ́n xe wa mǐ te lɛ, onǔ vɔ́tɔ́ wɛ yě.  Mǐ ní nɔ yáwu wa onǔ ná omɛ 

xe nyí agbatɔ́nɔ heelú kplídόkpɔ́ lɔ́ tɔn, ma nɔ nyí ojlǒ mǐwulɔsú tɔn sín onǔ wiwa. Amɔ̌, éxe Mawǔ 

ɖegbe ɖɔ mǐ ní basí wɛ mǐ nɔ basí, ényí é tlɛ byɔ́ ɖɔ ye ní yíwǎn ná ajogán wɛ!   

3. Kléwún bo bͻ-awǔ 

Mǐ dín ɖɔ Owǎn-yíyízɔ́n mǐtɔn lɛ ní nɔ nyí onǔ kléwún bo bɔ-awǔ, ná é nídó nɔ bɔ-awǔ nǎdó nɔ yí i basí 

bo ná hɛn gbɛtɔ́ susu byɔ́ émɛ. 

4. Adɔkunnú ayǐ lɔ́ jí tɔn lɛ wɛ ye ní nɔ yízάn 

Mǐ jló ná yí adɔkunnú kplídókpɔ́ mǐtɔn tɔn lɛ zán. Mì ní nɔ zán adɔkunnú mǐwulɔsú tɔn lɛ, húgǎn ɖɔ mǐ 

ná ko yi dín onǔnámɛtɔ́ ɖé mɔ bo nádó yi xɔ yě. Adɔkunnú mǐwulɔsú tɔn yízάn wɛ basí ɖedóxyǎnú 

owǎn- yíyí ɖaxó tɔn hlán kplídókpɔ́ mǐtɔn dali. Hwɛhwɛ, hwenue mǐ nɔ to onǔ xe to mǐ sí yízán wɛ 

Mawǔ nɔ to hinhɛn ɛ su dó é ji. 

5. Ye ní nɔ yí onǔ wa kpó xúhlɔ́n xe Mawǔ nɔ ná kpó 

Xúhlɔ́n ná wá hwe dó mǐ, ényí mǐ nɔ to owǎn-yíyízɔ́n yíwa kpó xúhlɔ́n mǐtɔn titi kpó. Mì ní nɔ xoɖɛ bo 

nɔ byɔ́ Mawǔ ɖɔ é ní ná mì xúhlɔ́n xe sín hudó mì ɖó.   

6. Omɛ xe gbɛ́ sɔgǎn yí onǔ ɖe wa lɛkpó wɛ mì ní hɛn byɔ́ onǔwiwa lɔ́ mɛ 

Mǐ jló ná hɛn gbɛtɔ́ susu byɔ́ onǔwiwa lɔ́ mɛ, bɔ é ma nǎ nyí onǔnámɛtɔ́ kɔli kɛ́ɖɛ́ gbá, amɔ̌ yěwu omɛ 

xe ná zé onǔnyɔ́wa yětɔn lɛ kpóɖɔ xúhlɔ́n yětɔn lɛ jó ná azɔ̌n lɔ́. Mǐ jló ná mɔ agbasa Klisti tɔn kpéte dó 

mɔ xúhlɔ́ndótɔ́ to kplídókpɔ́ mǐtɔn lɔ́ mɛ.   

7. Mì ní wanǔ ná ye nídó kpa gigo ná Mawǔ 

To vivɔnu onǔ-yíwa lɔ́ tɔn, mǐ dín ɖɔ gigo ní nyí Mawǔ tɔn! 
 

Dinvye, mì ní kpɔ́n linlɛn onǔ ɖiɖyɔ̌ to kplídókpɔ́ lɔ́ mɛ tɔn, éxe mì ko kan to onǔkpínkplɔ́n 4 tɔ́ lɔ́ mɛ lɛ. 

 

OƉƐXIXO  

Ogbɛ̌ lɔ́ ní nɔ xoɖɛ dókpɔ́ dó lěxe mì sͻgǎn yí ɖokpό to ɖiɖyɔ̌ énɛlɛ mɛ yí basí jí gbͻn.  Mì ní nɔ yí ojlɛ̌ ɖé dó nɔ 

ɖótó Mawǔ bo nɔ má onǔ xe é dóxyǎ mì.   

 

MI NI ZE TITO LEXE AZƆ̌N LƆ́ NΑ XODO LƐ DO AYǏ:   

Mì ní gɔ onǔlɛn dό afɔɖiɖe owǎn-yíyízɔ́n lɛ tɔn sín tito jí. Énɛgódo, mì ní ɖe ɖokpó to ɖiɖyɔ́ lɔ́ lɛ mɛ, mì ní bo     

nɔkpɔ́ bo zé tito owǎn-yíyízɔ́n ɖokpó tɔn dó ayǐ, bo dó ɖó mǐmá to bibasí étɔn mɛ.  

 

 

Afɔɖiɖe owǎn-yíyízɔ́n sín tito zédóayǐ tɔn lɛ (SG) 

Afɔɖiɖe 1: Oɖɛxixo 

Oɖɛxixo wɛ onǔ tíntán xe ye ná nɔ basí.  Mì ní yí ojlɛ̌ dinvye bo ná nɔ xoɖɛ. Mì ní byɔ́ Mawǔ ná é ní dóxyá mì, 

onǔ xe mì ɖóná basí to owǎn-yíyízɔ́n kɔli. Mì ná ko nywɛ́ ganji ɖɔ mì ko yí ojlɛ̌ kléwún ɖé dó nɔ-abwɛ bo dó ɖótó 

Mawǔ. 
 

Afɔɖiɖe 2: Lěxe ye nɔ wά ɖe  azɔ̌n-yíwa ɖé gbɔn 

Ogbɛ̌ kɔli, mì ní yí ogbeta onǔ xe mì sɔgǎn basí tɔn bo nǎdό dó owǎn-yíyí Mawǔ tɔn xyǎ. Bé Mawǔ ka ná mì 

gbɔdémɛ ɖé? Ényí omɛ ɖé tindó linlɛn ɖé dó éxe sɔgǎn nyí owǎn-yíyízɔ́n ɖagbe ɖe jí, mì byɔ́ ɛ ɖɔ é ní má ɛ kpó 

mì kpó. Mì ní nɔ okpɔ́  dó nɔ yígbe ná onǔ xe mì lɛn ɖɔ Mawǔ wɛ ɖɔ ɖɔ mì ní basí lɔ́. 

 

Hwenue mì ko ɖe éxe jí mì to nǎ ɖɔxó dó kpó gódo, mì ní bo nywɛ́ ganjí, onǔ xe mì sɔgǎn yí azǎn ɖokpó kavǐ 

awe kɛ́ɖɛ́ dó basí ɖé wɛ é ní nyí.  Ogbɛ̌ ɖélɛ nɔ ɖe onǔ ɖěxe  klǒ gbáwú. Mì ní gbɛ́ nɔ to tamɛlɛnkpɔ́n káká bo ná 

wá mɔ onǔ xe mì sɔgǎn yí oklěhwenu ɖokpó dó basí ɖé. Adɔkunnú ayǐ lɔ́ jí tɔn lɛ wɛ mì ní yízán, bo  hɛn omɛ 

susu byɔ́ émɛ, ényí é sɔgǎn ví wiwa. 

Alixodóxyǎ lɛ ná onǔhɛnbɔ-awǔtɔ:́ Enyí ogbɛ ̌kléwúnkléwún lɛ mɛ wɛ mì nɔ bo dó zé tito lɛ dóayǐ, mì ní byɔ́ 

ogbɛ ̌ɖokpóɖokpó ɖɔ é ní má linlɛn étɔn xέ omɛ xe  kpó lɛ, bo yí oxómɔɖɔdóxógo  yětɔn lɛ.  
 

● Bé é ka ɖekúnnu ná owǎn-yíyí?     

● Bé é ka to kléwún bo  bɔ-awǔ? 

● Bé é sɔgǎn nyí bibasí  kpó adɔkunnú xe mì  tindó lɛ kpó? 

● Bé ye ka dɔn gbɛtɔ́ susu wá dó é kɔn?    

 

Afɔɖiɖe 3 : Ye ní wléawǔ ná tito xe nά xodό azɔ̌n lɔ́ te 

Oxómɔɖɔdóxógo ní tíin to cɛ́ncɛn mìtɔn dó oxόkanbyɔ̌ éxe lɛ jí. Ényí é ná ví wiwa, mì ɖɔ ná omɛ ɖokpó ná é ní 

kan gblɔndó lɔ́ lɛ, ye ní kaa wá wɔn yě.  

● Étɛ́ nά yí basí wɛ mì te? 

● Adɔkunnú tɛ́ lɛ sín hudó mì ka ɖó? Fye mì ná yi mɔ yě te? Mɛ̌nu wɛ ná yi dín yě wá? 

● Mɛ̌nu ná gɔ́-alɔ ná wɛ mì te? 

● Mɛ̌nu wɛ to nǎ hɛn alɔgɔ́ étɔn wá? Mɛ̌nu wɛ to omɛylɔ́wéma ná dóhlán? 

● Azǎn tɛ́gbe wɛ  mì to  nǎ yí i basí te?  

 

Alixodóxyǎ lɛ ná onǔhɛnbɔ-awǔtɔ:́ Enyí onǔkplɔ́nví lɛ nɔ nɔ ogbɛ ̌kléwúnkléwún lɛ mɛ dó nɔ wazɔ̌n wɛ, mì ní ɖɔ 

ná ogbɛ ̌ɖokpóɖokpó ɖɔ é ní ɖɔxó dó tito lěxe azɔ̌n étɔn nά zyɔ̌n bɔ é zédó ayǐ go ná omɛ lɛ. Mì ní kanbyɔ́ ogbɛv̌í 

ogbɛ ̌énɛ tɔn lɛ ɖɔ, bé yě ma tindó ayixanámɛxό ɖě sɔgǎn jlǎ tito yětɔn ɖó lɛ?     

 

Afɔɖiɖe 4: Oɖɛxixo 

Hwenue mì ko kan tito mìtɔn kpó gódo, mì ní yí ojlɛ̌ bo oɖɛxo dógɔ́. Mì ní byɔ́ Mawǔ, ná é ní gɔ́-alɔ ná mì, nǎdó 

hɛn lɛndóte lɔ́ yi vivɔnu bo hɛn sínsɛ́n lɔ́ lɛ sudóéji. Mì ní xoɖɛ ná gigo ní nyí onyǐ étɔn tɔn. To osɛ xe ja mɛ kavǐ 

to osɛ awetɔ́ mɛ, hwenue mì to awǔwlě ná owǎn-yíyízɔ́n mìtɔn, mì ɖóná gbɛ́kpo to oɖɛxo ná Mawǔ ní gɔ́-alɔ ná 

mì to onǔná-yíwa éxe lɔ́ mɛ.  

 

Alixodóxyǎ lɛ ná onǔhɛnbɔ-awǔtɔ ́: Mì ní ɖɔ ná ogbɛ ̌lɔ́ hézéhézé ɖɔ afɔɖiɖe awe ɖěvo lɛ gbɛḱpo bɔ mǐ ma nǎ 

basí to égbéxe. Énɛgódo, mì ní xyǎ lěxená afɔɖiɖe awe xe kpo lɔ́ lɛ te. 

 

Afɔɖiɖe 5: Mì ní yí owǎn-yíyízɔ́n ɖé wa 

Ná afɔɖiɖe xe ja to madɛnmadɛnmɛ wɛ nyí ɖɔ owǎn-yíyízɔ́n xe mì ko wléawǔ étɔn wɛ mì ní basí. Mì ní bɛ́ 

oklěhwenu lɔ́ kpó oɖɛ kpó, bo gɔ xúhlɔ́n mìtɔn lɛ jó ná Mawǔ. Mì ní flǐn ɖɔ mì to énɛ basí, nǎdó ɖe owǎn-yíyí 

Mawǔ tɔn dóxyǎ kplídókpɔ́ mìtɔn wɛ. Mì ní tɛ́nkpɔ́n bo gbɔcí ninɔmɛ xe sɔgbexɛ́ onǔnyawlě éxe lɔ́ mɛ. 

 

Afɔɖiɖe 6: Tito lɔ́ nyɔ́ ɖό mɔ̌, ye ní bo ɖόgbe     

Afɔɖiɖe gǒdo tɔn wɛ nyí ogbeɖíɖó kpóɖɔ ye ní nyɔ́ éxe nyɔ́ kpó éxe ma nyɔ́ kpó. Étɛ́wútu mǐ ka ɖóná nyɔ́  onǔ xe 

nyɔ́ kpό onǔ xe ma nyɔ́ kpό? Ɖó é ná nyí alɔgɔ́ onǔkpínkplɔ́n tɔn ná mǐ.  Mǐ sɔgǎn nɔ lɛnnǔ dó onǔ xe mǐ basí 

ganjí jí, kpóɖɔ lěxe mǐ sɔ́ sɔgǎn jlǎ ɛ ɖó  jí  ná hweɖévonu wútu. Énɛ ma ɖóná nyí zɔnlin gaa ɖé, ojlɛ̌ kléwún 

kpowun ɖé jánwɛ mì ná yí bo ná kɛnu dó oxókanbyɔ́ éxe lɛ go:  

● Étɛ́ wɛ ye basí ganjí? 

● Étɛ́ wɛ ye ma basí ganjí? 

● Étɛ́ wɛ mì sɔgǎn jlǎɖó to alixo éxe lɔ́ jí ná hweɖévonu? 

● Bé gblɔ̌ndó xe ɖónukún mì te lɔ́  nɛ? Ényí é ma ka nyí mɔ̌ wɛ lo, étɛ́wútu ka wɛ ?   

● Bé gigo ka nyí Mawǔ tɔn? 

 

OƉƐXIXO 

Alixodóxyǎ lɛ ná onǔhɛnbɔ-awǔtɔ:́ Oɖɛxixo wɛ mì ní yí  ɖótaná kpó Ogbɛ ̌lɔ́ kpéte kpó, to ogbɛ ̌kléwúnkléwún lɛ 

mɛ kavǐ kpó azɔ̌nhágbɛ ́ɖé kpó, ényí  ojlɛ ̌ gbɛ ́tíin. 


